
ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑕᓪᓕᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 81 
 

ᐅᓪᓗᑐᐃᓐᓇᖅ, ᕕᕝᕗᐊᕆ 28, 2020 
 

 

ᖁᑉᐱᕐᓂᓖᑦ 5069ᒥᒃ 5105ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᐹᓪ ᖁᐊᓴ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ)  

 

ᒦᓚ ᖃᒥᓐᖑᐊᖅ 

(ᖁᕐᓗᖅᑑᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

 

ᐊᖓᔪᖅᑳᖅ ᐸᑎᖅ ᓇᑦᓯᖅ 

(ᐊᐃᕕᓕᒃ) 

ᒥᓂᔅᑕ ᑲᒪᒋᔭᓕᒃ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ;  

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᓐᓂᒃ   

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᒃ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᕕᕝᕗᐊᕆ 28, 2020 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ, ᐊᖓᔪᖅᑳᖅ ᔪᐊᔾ 

ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᒦᓚ 

ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ 

ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ,  ᒫᒡᒍᓚ 

ᓇᑲᓱᒃ, ᐊᖓᔪᖅᑳᖅ ᐸᑎᖅ ᓇᑦᓯᖅ, ᑕᐃᕕᑎ 

ᖃᒪᓂᖅ, ᐃᒥᓕᐊᓐᓄ ᕿᓐᖑᖅ, ᐅᖃᖅᑎ ᐹᓪ 

ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᖄᑕᓂ 

ᑕᐅᑐᓐᖏ. 

 

>>ᑲᑎᒪᓂᖅ ᐱᒋᐊᖅᑐᖅ 9:00ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐹᓪ ᖁᐊᓴ): 

ᐱᒋᐊᓚᐅᖅᑳᖅᑎᓐᓇᑕ ᐊᐱᕆᓂᐊᖅᑕᕋ 

ᒪᓕᒐᓕᐅᖅᑎ ᕿᔪᒃᑖᖅ, ᐅᓪᓛᒃᑯᑦ ᑐᒃᓯᐊᕐᓂᒃᑯᑦ 

ᒪᑐᐃᕈᓐᓇᖅᐱᐅᒃ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓛᒃᑯᑦ. ᐱᒋᐊᓚᐅᖅᑎᓐᓇᑕ 

ᐅᖄᕐᔪᒍᒪᑐᐃᓐᓇᕈᒪᒋᕗᖓᐃᓛᒃ, ᑕᒪᒃᑯᐊ 

ᐊᓈᓇᖃᖅᓯᒪᒐᑦᑕ ᑕᒪᑦᑕ, ᐊᓈᓇᒋᔭᐅᕙᒃᑐᑦ 

ᑕᒪᒃᑯᐊ ᐱᕈᖅᓴᐃᕙᖕᒪᑕ ᕿᑐᓐᖓᖏᓐᓂᒃ, 

ᖁᔭᓐᓇᒦᖃᑦᑕᕐᓚᕗᑦ ᐊᓈᓇᕗᑦ. ᐊᓈᓇᖃᖅᓯᒪᒐᑦᑕ 

ᑕᒪᑦᑕ ᐊᒻᒪᓗ ᐸᐃᕆᔭᐅᕐᔪᐊᖃᑦᑕᓚᐅᖅᓯᒪᒐᑦᑕ 

ᓄᑕᕋᐅᑎᓪᓗᑕ ᓱᓕ ᑕᐃᒪᓐᓇᐃᑑᖕᒪᑦ, ᑕᒪᒃᑯᐊ 

ᑕᕝᕙ ᐱᕈᖅᓴᐃᖃᑦᑕᖅᑐᐃᑦ ᐊᓈᓇᐅᕙᒃᑐᐃᑦ 

ᐃᖅᑲᐅᒪᓂᐊᖅᐸᕗᑦ ᐅᓪᓗᒥ. 

 

>>ᐸᑦᑕᑐᖅᑐᖅ 

 

ᒫᓐᓇ ᐃᓕᑕᕆᔪᒪᔭᕋ ᒪᓕᒐᓕᐅᖅᑎ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ 

ᐅᖃᖅᑎᑦᓯᔩ ᐊᒻᒪᓗ ᐅᓪᓛᒃᑯᑦ. ᐅᖃᖅᑎᑦᓯᔩ,  

ᐊᖏᖅᑕᐅᔪᒪᒐᓗᐊᖅᑐᖓ ᑲᑎᒪᔾᔪᑎᑦᑎᓐᓄᑦ  

ᓈᓴᐅᑎᓕᒃ 5-ᒨᕈᒪᓪᓗᖓ. ᖁᔭᓐᓇᒦᒃ. 

 

ᐅᖃᖅᑎ: ᒪᓕᒐᓕᐅᖅᑎ ᑲᔪᓯᒋᐊᕈᒪᖕᒪᑦ 

ᓈᓴᐅᑎᖃᖅᑐᒧᑦ 5-ᒧᑦ. ᐊᖏᖅᑕᐅᕚ? 

ᐋᒃᑳᖅᑐᖃᖅᐹ? ᑲᔪᓯᓚᐅᕐᒥᒋᑦ ᒪᓕᒐᓕᐅᖅᑎ 

ᔪᐊᓇᓯ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, ᐃᑉᐸᑦᓴᖅ ᓂᓪᓕᐊᓚᐅᕋᒪ 

ᓂᔾᔭᐃᓯᔭᕐᓂᕐᒥᒃ ᐊᒻᒪᓗ ᑖᒃᑯᐊ ᕿᓚᐅᑦᒥᒃ 

ᓵᓚᒃᓴᖅᓯᒪᔪᐃᑦ 

ᑕᕝᕙᓃᖃᑕᐅᓐᖑᐊᑕᖅᓯᓐᓇᕐᓂᑯᖏᓐᓄᑦ 

ᐃᓕᓴᕆᒍᒪᓗᐊᖅᑲᒃᑲ ᐱᒋᐊᕈᑎᒋᓗᒍ ᔫ ᐃᐊᓚᓐ 

ᐃᑦᑐᐊᓐᖓᑦ ᐊᕐᕕᐊᕐᒥᐅᑕᑦᓴᔭᖅ, ᑐᓐᖓᓱᒋᑦ.  

 

>>ᐸᑦᑕᑐᖅᑐᑦ 

 

ᐊᐃᐸᖓᓗ ᑖᓐᓇ ᐱᐊᑭ ᕼᐋᓐ ᐊᒻᒪᓗ 

ᕿᑐᓐᖓᑯᓗᖏᑦ, ᑐᓐᖓᓱᑦᑎᐊᕐᓕᑦ. 

 

>>ᐸᑦᑕᑐᖅᑐᑦ 

 

ᑖᓐᓂᐅ ᑕᐅᑭ ᑭᓐᖓᖅᒥᐅᑕᑦᓴᔭᐅᖃᑎᒐ.  

 

>>ᐸᑦᑕᑐᖅᑐᑦ 

 

ᐋᓐᔨᓚ ᐊᒻᒪᕈᐊᓕᒃ. 

 

>>ᐸᑦᑕᒃᑐᑦ 

 

ᔭᐃᓚᓐ ᑯᓄᒃ. 

 

>>ᐸᑦᑕᑐᖅᑐᑦ 

 

ᐅᑯᐊᑦᑕᐅᖅ ᐃᓕᖅᑯᓯᓕᕆᔨᒃᑯᓐᓄᑦ 

ᐃᖅᑲᓇᐃᔭᖃᑕᐅᔫᒃ ᑐᒃᑳᓯ ᐴᒃ ᐊᒻᒪᓗ ᓵ 

ᐱᑦᑎᐅᓛᖅ ᑐᓐᖓᓱᖃᑕᐅᑦᑎᐊᕐᓕᑦ. ᖁᔭᓐᓇᒦᒃ 

ᐅᖃᖅᑎ. 

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᑐᓐᖓᓱᑦᑎᐊᕆᔅᓯ ᐊᒻᒪᓗ 

ᑕᒫᓂ ᐅᐱᒋᑦᑎᐊᖅᐸᔅᓯ, ᑕᒫᓂ ᐃᓄᐃᑦ 

ᐃᓕᖅᑯᓯᐊᓂᒡᓗ ᐃᙱᐅᓯᖏᓐᓂᒡᓗ ᐊᑐᖃᑦᑕᕋᔅᓯ. 

 

(ᑐᓵᔨᑎᒍᑦ) ᑲᑎᒪᔾᔪᑎᔅᓴᑦ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ 

ᐅᖃᖅᑏ, ᐊᒻᒪᓗ ᐅᓐᓄᐃᓛᒃ ᐱᓐᖑᐊᕐᓂᐊᕐᒪᑕ 

ᖁᓐᖏᐊᖅᑕᐅᓗᑎᒃ ᑐᓐᖓᓱᑦᓯᐊᕐᓂᐊᖅᐳᑦ ᑕᒫᓂ 

ᐃᖃᓗᓐᓂ. 

 

ᐅᖃᖅᑏ, ᒫᓐᓇ ᐊᖏᖅᑕᐅᔪᒪᓕᕋᓗᐊᕆᕗᖓ 

ᑲᑎᒪᔾᔪᑎᑦᑎᓐᓄᑦ ᓈᓴᐅᑎᓕᒃ 19-ᒧᑦ 

ᑐᕌᑦᑕᐅᑎᒋᒍᒪᓪᓗᖓ. ᐅᖃᖅᑎᑦᑎᔩ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑕᐃᒪ 

ᐊᖏᖅᑕᐅᔪᒪᖕᒪᓂᓛᒃ ᑕᐃᑯᖓ ᓈᓴᐅᑎᓕᖕᒧᑦ 19-

ᒧᑦ ᑕᕝᕙᓂ ᑲᑎᒪᔾᔪᑎᒃᓴᓂᒃ. ᐋᒃᑳᖅᑕᐅᕚ? 

ᐱᑕᖃᓐᖏᒻᒪᑦ ᓈᓴᐅᑎᓕᖕᒧᑦ 19-ᒧᑦ ᑲᔪᓯᓗᑕ. 

(ᑐᓵᔨᑎᒍᑦ) ᐃᓱᒪᔅᓴᖅᓯᐅᕈᑎᖃᖅᑐᑦ 

ᑲᑎᒪᑐᐃᓐᓇᓂᕐᒥᒃ ᒪᓕᒐᔅᓴᓂᒃ ᐊᓯᖏᓐᓂᓪᓗ. 

ᒪᓕᒐᔅᓴᖅ 39 ᐊᒻᒪ 40. ᒥᔅᑕ ᐋᕐᑯᐊᖅ.  

 

(ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ ᐊᐱᕆᓂᐊᖅᐸᔅᓯ 

ᒪᓕᒐᓕᐅᖅᑏᑦ ᑕᕝᕙᓂ ᐃᒃᓯᕚᖏᓐᓇᕐᓗᓯ 

ᑲᔪᓯᒋᐊᑲᐅᑎᒋᓂᐊᕋᑦᑕ ᑲᑎᒪᔨᑐᐃᓐᓇᐅᑎᓪᓗᓯ.  

 

(ᑐᓵᔨᑎᒍᑦ) ᐃᖅᓱᖅᑏ. 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᐅᓪᓛᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ, ᐃᓄᐃᓪᓗ, 

ᓄᓇᕗᒻᒥᐅᑕᐃᑦ. ᒫᓐᓇ ᑲᑎᒪᑐᐃᓐᓇᕐᓂᖅ 

ᐱᒋᐊᖁᓕᖅᑕᕋ. ᑲᑎᒪᑐᐃᓐᓇᕐᓂᕐᒥᒃ ᐅᑯᓂᖓ 

ᐱᓕᕆᐊᔅᓴᖃᖅᑐᒍᑦ ᒪᓕᒐᔅᓴᖅ 39 ᐊᒻᒪ 40. 

ᑲᑎᒪᔩᑦ ᖃᓄᐃᖁᔨᕙᑦ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᒍᒪᔪᒍᑦ ᕿᒥᕐᕈᓂᕗᑦ 39 ᐊᒻᒪ 2020-2021 

ᑮᓇᐅᔭᖅᑐᕈᑎᔅᓴᖏᑦ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᑦ ᐊᒻᒪ ᑭᖑᓂᐊᒍᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᖏᖃᑎᒌᑉᐱᑖ ᐱᓕᕆᐊᖃᖅᑳᕈᒪᓪᓗᑕ ᒪᓕᒐᔅᓴᖅ 

39?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 39 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2020-2021 -ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᓇ ᒥᓂᔅᑕ ᑯᓱᒐᖅ 

ᐊᐱᕆᒍᒪᔭᕋ, ᐱᓕᕆᔨᑎᑦ ᐃᕝᕕᑦ 

ᓴᓂᐊᓃᖁᔨᓂᐊᖅᑮᑦ ᐱᓕᕆᔨᓐᓂᒃ? 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁ.ᓐᓇᒦᒃ 

ᐃᒃᓯᕙᐅᑖᖅ. ᐅᓪᓛᒃᑯᑦ. ᐄ, ᐃᔅᓯᕙᐅᑖᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑳᑦ 

ᒥᓂᔅᑕ ᐱᓕᕆᔨᖏᑦ 

ᐅᖃᕆᐊᖅᑐᕐᕕᒻᒨᕈᓐᓇᖁᔭᐅᓪᓗᑎᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑐᑦ. ᖁᔭᓐᓇᒦᒃ. 

ᐃᖅᓱᖅᑏ ᑖᒃᑯᐊ ᐅᖃᕆᐊᖅᑐᕐᕕᒻᒨᕈᑎᑲᐃᓐᓇᒃᑭᑦ.  

 

ᑲᑎᒪᔾᔪᑎᓄᑦ ᑎᑎᕋᖅᑕᐅᒍᓐᓇᓂᐊᕐᖓᑎᒃ 

ᑭᒃᑯᒻᒪᖔᑎᒃ ᐱᓕᕆᔩᒃᑭᒃ ᓇᓗᓇᐃᑲᐃᓐᓇᒃᑮᒃ. 

ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᕙᖓ ᑕᓕᖅᐱᖓᓂ 

ᑐᖏᓕᕋ ᓄᓇᓕᓐᓂ ᒐᕙᒪᒃᑯᓐᓄᑦ 

ᐱᔨᑦᑎᕋᖅᑎᑯᓐᓄᑦ ᒥᔅ ᕼᐅᕆ ᐊᒻᒪ ᓴᐅᒥᓐᓂ 

ᐃᔅᓯᕙᐅᑖᖅ ᑖᓐᓇ ᔭᒻᐴᓂᒥᒃ ᐊᖁᑎᐅᓐᖏᑦᑐᖅ, 

ᐃᐅᕆᓐ ᑎᐊᐳᕉ, ᒥᓂᔅᑕᐅᑉ ᑐᖏᓕᖓᑕ 

ᐃᑲᔪᖅᑎᖓᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

>>ᐃᒡᓚᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᓪᓗᑐᐃᓐᓇᐅᕙᓪᓚᐃᒻᒪᑦ.  

 

ᖁᔭᓐᓇᒦᒃ. ᒪᑉᐱᒐᖓ G7-ᒦᓕᖅᑐᒍᑦ. ᐱᖁᑎᕐᔪᐊᑦ. 

ᓯᕗᓪᓕᖅᐹᖅ ᒥᔅᑕ ᕋᒻᐴᑦ. ᐃᓵᔅᓯᒪᔪᓂᒃ. 

 

ᕋᒻᐴᑦ (ᑐᓵᑎᒍᑦ): ᐄ, ᖁᔭᓐᓇᒦᒃ. 

ᐊᐱᖅᑯᑎᔅᓴᖃᓚᐅᕈᓐᓃᖅᑐᖓ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᑭᖑᓪᓕᖅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐅᓪᓛᒃᑯᑦ ᒥᓂᔅᑕ ᐊᒻᒪ ᐱᓕᕆᔩᒃᑭᒃ. ᒥᔅ ᕼᐅᕆ ᐊᒻᒪ 

ᒥᔅᑕ ᑎᐊᑉᐳᕈ.  

 

ᓯᕗᓪᓕᖅᐹᖅ ᖁᔭᓐᓇᒦᖅᑳᕈᒪᔭᕋ ᒥᓂᔅᑕ ᐃᑉᐸᔅᓴᖅ 

ᓂᓪᓕᐊᒍᑎᒋᓚᐅᖅᑕᖏᓐᓄᑦ ᐊᖏᓚᐅᕐᖓᑦ 

ᑳᓐᑐᕌᒃᑦ−ᒥᒃ 

ᑐᕚᖃᓗᐊᕐᓂᐊᕐᓂᕋᕈᓐᓃᕐᓂᕋᖅᑐᑎᑦ−ᒐᓱᓐᓂᐊᕐᓂᕋ

ᕈᓐᓃᖅᑐᑎᑦ ᖁᔭᒋᓚᐅᕋᒃᑯ. ᑕᒪᓐᓇ ᑐᓴᕆᐊᖓ 

ᐊᒻᒪ ᑕᒪᓐᓇ ᐱᕙᓪᓕᐊᓂᕆᓂᐊᖅᑕᓯ 

ᓂᕆᐅᒋᑦᑎᐊᓂᐊᖅᑲᕋ. 

 

ᐊᐱᕆᓚᐅᖏᓂᓐᓂ ᐅᖃᖅᑳᕈᒪᒻᒥᒐᒪ ᖁᔭᓕᓪᓗᒍ 

ᒥᔅᑕ ᑎᐊᐳᕈ. ᑖᓐᓇ ᐃᖃᓗᒻᒥᐅᑕᑦᑎᐊᕚᓘᓯᒪᒻᒪᑦ 

ᐊᑕᐅᓯᐊᖏᒻᒪᕆᑦᑐᓂ ᑕᑯᓯᒪᓕᕋᒃᑯ ᒥᔅᑕ ᑎᐊᐳᕈ 

ᑮᓇᐅᔭᔅᓴᒐᓂ ᐃᑲᔪᖅᑐᖅ ᐃᓚᒌᖑᓪᓗᑎᒃ 

ᐃᑲᔪᖃᑕᐅᔪᑦ. ᑖᓐᓇ ᐱᐅᓪᓚᕆᑦᑐᐊᓗᒃ 

ᒪᓕᔅᓴᕋᔅᓴᑦᑎᐊᕚᓗᒃ ᒪᒃᑯᑦᑐᓄᑦ ᐃᓅᓱᑦᑐᓄᑦ. 

ᑕᐃᒫᑦᑕᐅᖅ ᑕᐃᒪᐃᓘᖅᐸᒃᑲᕕᑦ  

ᑕᐃᒪᐃᒐᓱᖃᑦᑕᕐᓂᐊᕆᕗᖓ ᐃᓚᒃᑲᓗ. 

 

ᒫᓐᓇ ᑲᔪᓯᒍᒪᔪᖓ ᑳᓐᑐᕌᒃᑦ−ᑕᐅᓪᓗᑎᒃ 

ᐃᖅᑲᓇᐃᔭᖅᑎᑕᐅᖃᑦᑕᖅᑐᑦ ᒥᔅᓵᓄᑦ. ᒥᓂᔅᑕ 

ᐃᑉᐸᔅᓴᖅ ᐅᖃᓚᐅᕐᖓᑦ ᑕᕝᕙᓂ 

ᖃᕋᓴᐅᔭᓕᕆᔨᖏᓐᓂᒃ ᑐᓴᐅᒪᔾᔪᑎᓕᕆᔨᒃᑯᖏᓐᓂᒃ. 

ᐊᐱᕆᕗᖓ ᑳᓐᑐᕌᒃᑦ−ᑕᐅᓯᒪᔪᓂᒃ 

ᐃᖅᑲᓇᐃᔭᖅᑎᖃᕆᕕᓰ ᑕᕝᕙᓂ 

ᐱᖁᑎᕐᔪᐊᓕᕆᔨᔅᓯᓐᓂᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᒪᕐᕉᕙᓪᓚᐃᔫᒃ, ᒪᕐᕉᒃ 

ᐱᖓᓱᓪᓘᓐᓃᑦ. ᑕᒪᓐᓇ ᑲᒪᓇᓐᖏᑦᑐᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑕᐃᒪᓕ ᖃᓄᖅ ᐊᐱᕆᒋᐊᔅᓴᖅ ᓇᓗᓕᑲᐃᓐᓇᕋᒪ. 

ᓇᓗᓕᖅᑯᖓᓕ. ᑖᒃᑯᐊ ᑳᓐᑐᕌᒃᑦ−ᑯᑦ 

ᐃᖅᑲᓇᐃᔭᖅᑎᑕᐅᖃᑦᑕᖅᑐᑦ ᐊᖏᔪᖅᑳᖑᕚᑦ 

ᐊᐅᓚᑕᐅᔪᓄᑦ ᐱᓕᕆᓂᐅᔪᓄᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄᖑᔪᖅ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐄ, ᑐᑭᓯᔪᖓ ᑕᒪᒃᑯᐊ ᐱᓕᕆᐊᖑᔪᓄᑦ ᐊᖏᔪᖅᑳᑦ, 

ᐊᖏᔪᖅᑳᖃᕆᐊᖃᓪᓚᕆᓲᖑᒻᒪᑕᐃᓛᒃ 

ᐱᓕᕆᓂᐅᔪᑦ ᑕᒪᒃᑯᐊ ᐊᑭᑐᔪᖅᑐᖅᑐᐃᑦ 

ᐱᓕᕆᓂᐅᔪᐃᑦ ᐊᐅᓚᑕᐅᑦᑎᐊᕆᐊᖃᕐᖓᑕ, 

ᑐᑭᓯᓯᒪᔪᖓ. ᑐᑭᓯᓯᒪᒐᒪ. ᐃᖅᑲᓇᐃᔮᓪᓚᕆᓕᓐᓂᒃ 

ᐱᓕᕆᐊᓄᑦ ᐊᖏᔪᖅᑳᖁᑎᖃᕆᕕᓰ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᐅᐱᓐᓇᕋᓂ. ᐄ, 

ᐱᑕᓕᒃ. ᐊᒥᓱᐊᓗᐃᑦ ᑳᓐᑐᕌᒃᑦ−ᖏᑦᑐᖅ  

ᐃᖅᑲᓇᐃᔭᖅᑎᖃᖅᑐᒍᑦ ᐊᒥᓱᕐᔪᐊᕌᓗᓐᓂᒃ. ᑖᓐᓇ 

ᐱᓕᕆᕕᕗᑦ ᐊᓯᖏᓪᓗ ᒐᕙᒪᒃᑯᑦ ᐱᓕᕆᕕᖏᑦ 

ᑳᓐᑐᕌᒃᑦ−ᑯᑦ ᐃᖅᑲᓇᐃᔭᖅᑎᑦᑎᒋᐊᖃᕐᓂᐊᕐᖓᑕ 

ᐊᓯᐊᒎᕐᕕᖃᖅᐸᓐᖏᒻᒪ. ᐅᑭᐅᑕᖅᑐᒥ 

ᐱᓕᕆᐊᔅᓴᖅᑕᓕᕐᔪᐊᕌᓘᒻᒪᑦ 

ᐱᓕᕆᐊᔅᓴᒐᓛᓗᓐᓂᓪᓗ ᖃᐃᑦᑎᑕᐅᓯᒪᓪᓗᓂ 

ᐱᓕᕆᕕᕗᑦ ᐱᓕᕆᐊᖃᖅᑐᑕᓗ 

ᐃᖏᕋᑦᑕᐅᑎᒋᔪᓂᒃ ᐊᒥᓱᐊᓗᓐᓂᒃ. ᑕᒪᒃᑯᐊ 

ᐱᓕᕆᐊᕗᑦ ᑲᔪᓯᑦᑎᐊᖁᒍᑦᑎᒍᑦ 

ᐊᐅᓚᑦᑎᔨᖃᕆᐊᖃᕐᖓᑕ ᐊᖏᔪᖅᑳᖃᕆᐊᖃᕐᖓᑕ. 

ᒪᕐᕉᒃ ᐱᖓᓱᓪᓘᓐᓃᑦ ᑕᐃᒪ ᐊᓯᐊᒎᕐᕕᖃᕋᓂ 

ᑳᓐᑐᕌᒃᑯᑦ ᐃᖅᑲᓇᐃᔭᖅᑎᑦᑎᕗᒍᑦ. ᐄ, ᐅᐱᓐᓇᕋᓂ 

ᐊᓯᐊᒎᕐᕕᖃᓐᖏᒻᒪᑦ ᑳᓐᑐᕌᒃᑦ−ᓯᒪᔪᓂᒃ 

ᐃᖅᑲᓇᐃᔭᖅᑎᖃᖅᑯᒍᑦ ᐊᖏᔪᖅᑳᓂᒃ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑭᖑᓪᓕᖅ ᐊᐱᖅᑯᑎᒋᓕᕐᒥᔭᕋ ᑕᐃᒃᑯᐊ 

ᐱᔨᑦᑎᕋᖅᑐᓄᑦ ᑳᓐᑐᕌᒃᑦ−ᖑᖃᑦᑕᖅᑐᑦ $45 

ᒥᓕᐊᓐ. ᑖᓐᓇ ᑖᒃᑯᓄᖓᐅᔪᔅᓴᐅᕗᖅ 

ᐊᑐᖅᑐᐊᓂᕐᒧᑦ ᒐᕙᒪᒃᑯᑦ ᐱᖏᓐᓂᒃ, 

ᐊᑐᖅᑐᐊᓂᕐᒧᓂᓛᒃ ᐱᖏᓐᓂᒃ. ᑖᒃᑯᐊ 

ᐊᒡᒍᕈᓐᓇᖅᑭᒌᑦ $45 ᒥᓕᐊᓐ ᑮᓇᐅᔭᑦ 

ᑭᓱᓪᓚᑦᑖᒧᑦ ᐊᑐᖅᑕᐅᖃᑦᑕᕐᒪᖔᖅ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᐃᓗᓕᓕᒃ 

ᐊᒥᓱᐊᓗᓐᓂᒃ ᑕᐃᒃᑯᐊᑦᑕᐅᖅ 

ᐊᐱᖅᑯᑎᒋᕋᑖᖅᑕᖓᓂᒃ ᐃᓗᓕᖃᕐᒥᔪᖅ 

ᐊᓯᖏᓐᓂᒃ ᑳᓐᑐᕌᒃᑦ−ᖃᐅᕆᓪᓗᓂᑦᑕᐅᖅ. 

ᖃᑦᑎᒻᒪᕇᒃᑭᐊᖅ ᑮᓇᐅᔭᐅᑉ ᐃᓗᐊᓃᑦᑐᑦ ᑕᕝᕙᓂ 

ᑮᓇᐅᔭᐅᑉ ᐃᓗᐊᓃᑦᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖃᖓᐅᓂᐊᕐᒪᖔᖅ ᑖᓐᓇ ᓇᓗᓇᖅᑐᔮᕐᖓᑦ. 

ᑕᒪᒃᑯᐊ ᑳᓐᑐᕌᒃᑦ−ᑖᖅᑎᑕᐅᑦᑕᐅᑎᒋᓲᖑᔪᐃᑦ 

ᐃᑲᔪᕆᐊᕆᐊᖃᓕᖅᑲᑕ ᐅᖄᓚᕕᐅᓂᐊᕐᓗᑎᒃ 

ᑕᒪᒃᑯᐊ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᑮᓇᐅᔭᑦ 

ᐊᒡᒍᖅᑐᒋᑦ ᑐᑭᓯᓇᑐᐃᓐᓇᖅᑐᖅ 

ᐊᐳᑕᐃᔭᐃᓐᖏᓐᓇᕆᐊᖃᖏᑦᑐᐊᓘᕙᖏᓐᓇᑦᑕ 

ᐊᐳᑕᐃᔭᐃᒋᐊᖃᓕᕋᐃᒻᒪᑕ 

ᐃᖅᑲᓇᐃᔭᖅᑎᑦᑎᓲᖑᔪᒍᑦ ᐊᐳᑕᐃᔭᐃᓂᐊᖅᑐᒥᒃ 

ᐊᒻᒪ ᐱᕈᓇᒃᓴᐃᔨᑖᒃᑲᓐᓂᕆᐊᖃᕈᑦᑕ 

ᑯᕕᔪᖃᖅᑐᐊᓘᓐᓂᖃᕐᓘᓐᓃᑦ ᐃᓗᐊᓂ ᐃᓪᓘᑉ 

ᓱᓪᓗᓕᕆᔨᖏᓪᓘᓐᓃᑦ ᐱᒋᐊᖃᕐᓂᕈᑦᑕ 

ᐃᖅᑲᓇᐃᔭᐃᓐᓇᕆᐊᖃᓐᖏᒃᑲᓗᐊᕐᓗᑎᒃ 

ᓴᓇᒋᐊᖅᑐᕆᐊᖃᓕᕋᐃᑉᐸᑕ 

ᖃᐃᖅᑯᔭᔅᓴᐅᖃᑦᑕᕐᓗᑎᒃ. ᑕᐃᒫᒃ 

ᑳᓐᑐᕌᒃᑦ−ᓯᓯᒪᓲᖑᒻᒥᔪᒍᑦ 

ᐊᑐᐃᓐᓇᐅᑎᑐᐃᓐᓇᑕᑦᑎᓐᓂᒃ. ᐊᑲᐅᓛᖑᒻᒪᑦ 

ᖃᐅᔨᓯᒪᒐᑦᑎᒍᑦ. ᐊᑯᓂᐊᓗᒃ ᑳᓐᑐᕌᒃᑦ−ᒥᒃ 

ᐃᖅᑲᓇᐃᔭᐃᓐᓇᑎᑦᑎᓐᖏᓪᓗᑕ ᐱᔪᓐᓇᐸᒃᑲᑦᑕ 

ᐊᐳᑕᐃᔭᐃᒋᐊᖃᓕᕋᐃᑉᐸᑕ ᑭᓯᐊᓂ ᐊᐱᒐᐃᑉᐸᑦ 

ᐱᖃᑦᑕᕋᔭᕐᖓᑕ ᐊᐅᔭᒃᑯᓪᓗ ᐱᑕᖃᕆᐊᖃᕋᑎᒃ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑖᓐᓇ ᐊᖏᖃᑎᒌᒍᑎ ᑳᓐᑐᕌᒃᑦ−ᑯᑎ $45 ᒥᓕᐊᓐ 

ᑖᒃᑯᐊ ᐃᓗᓕᖏᓐᓂᒃ ᖃᓄᖅ ᓱᓇᒨᒻᒪᖔᑕ 

ᐊᑐᐃᓐᓇᖃᖏᒻᒪᑕ ᑭᓯᐊᓂ ᑐᓂᓯᒍᓐᓇᕋᔭᖅᐹᑦ 

ᑖᒃᑯᐊ ᑕᐃᒫᖅᓯᒪᓗᑎᒃ ᖃᖓᐅᓕᖅᐸᑦ ᐅᐊᑦᑎᐊᕈ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᓂᒍᓐᓇᕋᔭᖅᑕᕋ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ, 

ᐱᔭᕇᖅᐲᑦ? ᐊᑎᕐᒥᒃ ᑕᑯᓐᓈᖅᑐᒋᑦ ᒥᔅ ᑕᐅᑐᙱ. 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐅᖃᕈᒪᔪᖓ ᒫᓐᓇ ᑕᕝᕙᓂ 

ᐱᖁᑎᕐᔪᐊᓕᕆᓂᕐᒦᑎᓪᓗᑕ. ᐅᕐᑳᓚᕕᐅᖅᑲᐅᒐᑦᑕ 

ᒪᐃᔭᖓᓂᒃ ᑲᖏᖅᓯᓂᕐᒥ ᑲᑎᒪᔨᖏᑦ ᓄᓇᕗᑦ 

ᒐᕙᒪᒃᑯᖏᑦ ᑲᑎᒪᐅᑎᖃᓚᐅᕐᖓᑕ 

ᐃᓱᒫᓘᑎᖃᓚᐅᖅᑐᑎᒃ ᐊᒻᒪ ᑐᑭᓯᐊᓪᓗᒍ ᑖᓐᓇ 

ᒪᐃᔭᐅᓂᑰᒻᒪᑦ ᖃᐅᔨᒪᑦᑎᐊᑐᖅᑕᐅᖅ.  

 

ᑲᖏᖅᖠᓂᕐᒥ ᒫᓐᓇ ᐃᓄᒋᐊᔅᓯᕙᓪᓕᐊᒻᒪᑦ ᐊᒻᒪ 

ᐊᕐᕕᐊᑦ, ᑲᖏᖅᖠᓂᖅ, ᖃᒪᓂᑦᑐᐊᖅ ᐊᓯᖏᓪᓗ 

ᓄᓇᓕᐅᔪᐃᑦ ᓄᓇᕘᒥ ᐊᔾᔨᒌᑦᑐᒥᒃ ᒥᑭᓂᖅᓴᑎᑐᑦ 

ᓄᓇᓕᕋᓛᖑᓂᖅᓴᑎᑐᑦ 

ᑮᓇᐅᔭᖃᖅᑎᑕᐅᖏᓐᓇᐅᔭᕐᒪᑕ ᑭᓯᐊᓂ 

ᑲᖏᖅᖠᓂᖅ ᑮᓇᐅᔭᓂᑦ ᐱᕈᖅᓴᐃᒐᓱᖅᑳᖃᑦᑕᕐᒪᑕ 

ᐱᓐᖑᐊᕐᓂᐅᑉ ᒥᒃᓵᓄᑦ ᐊᒻᒪᓗ ᑲᖏᖅᖠᓂᕐᒥ 

ᐃᑲᔪᖅᑏᑦ $500,000-ᓂᒃ ᒪᑐᐃᖓᑎᑦᓰᓐᓇᖁᓪᓗᒍ 

ᐊᓐᓂᑭᑦᑕᕐᕕᖓ, ᑖᓐᓇ ᓯᐊᕆᔮᕐᕕᒃ. ᐊᒻᒪᓗ 

ᐱᓐᖑᐊᖅᑐᓕᕆᔩᑦ ᐊᒻᒪ ᐃᑲᔪᖅᑎᐅᓲᑦ 

ᐊᑭᓕᖅᓱᖅᑕᐅᓇᑎᒃ ᑕᒪᒃᑯᐊ ᑕᒡᒐ 

ᒪᑐᐃᖓᑎᑦᑎᓚᕿᖃᑦᑕᕐᒪᑕ.  

 

ᓲᕐᓗ, ᐅᔭᕋᓐᓂᐊᓂᕐᒧᓪᓗ ᑕᒪᓐᓇ ᐊᑐᕆᐊᖅ 

ᐊᖅᑯᑎᖓ ᑕᒪᒃᑯᐊᑦᑕᐅᖅ ᐊᑯᓂᐅᓂᐊᕐᒪᑦ 

ᐊᑭᑐᔫᑕᐅᒻᒪᑕ ᐊᑐᕆᐊᑦ ᐊᒻᒪᓗ ᖃᑦᑎᕆᔩᑦ 

ᑮᓇᐅᔭᓂᑦᑕᐅᖅ ᐱᕈᖅᓰᒐᓱᐊᖏᓐᓇᐅᔭᓲᑦ 

ᑮᓇᐅᔭᖃᕈᓐᓇᖁᓪᓗᒋᑦ ᐱᓕᒻᒪᒃᓴᐃᓂᐊᕐᖓᑕ 

ᑖᒃᑯᐊ ᐃᑲᔪᖅᑏᑦ ᖃᑦᑎᕆᔨᓄᑦ. ᖁᕕᐊᓱᑦᑐᖓ 

ᓇᓗᓇᖏᑦᑐᖅ ᑖᑦᓱᒥᖓ ᕿᒥᕐᕈᐊᓂᐊᕐᒪᑦ 

ᑕᐅᑐᒐᕆᔭᐅᔪᓐᓇᖅᑐᒥᒃ ᑐᓐᖓᕕᔅᓴᐅᔪᒥᒃ 

ᐊᖏᓂᖅᓴᐅᔪᐃᑦ ᓄᓇᓖᑦ ᓈᒻᒪᑦᑐᒥᒃ 

ᑮᓇᐅᔭᖃᕈᓐᓇᖅᑎᑕᐅᖁᓪᓗᒋᑦ ᐅᖃᐅᓯᔅᓴᕆᔭᕋ 

ᐱᕕᖃᖅᑎᑕᐅᒐᒪ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᖁᕕᐊᓱᑉᐳᖓ 

ᑖᔅᓱᒥᖓ ᐅᖃᐅᓯᖃᕈᓐᓇᕐᒪᑦ ᑐᑭᓯᐊᓪᓗᒍᓗ. 

ᒪᓕᒐᓕᐅᖅᑎᐅᒐᒪᑦᑕᐅᖅ ᑲᖏᖅᖠᓂᐅᑉ ᓂᒋᐊᓄᑦ 

ᖃᐅᔨᒪᑦᑎᐊᖅᑐᖓᑦᑕᐅᖅ 

ᐃᓄᒋᐊᔅᓯᕙᓪᓕᐊᓕᕐᓂᖓᓄᑦ ᐊᒻᒪᓗᑦᑕᐅᖅ 

ᖃᐅᔨᒪᔭᕋ ᖃᒪᓂᑦᑐᐊᖅᑕᐅᖅ  

ᐱᕈᖅᐸᓪᓕᐊᓂᖓᓂᒃ. ᓄᓇᓕᐅᔪᐃᑦ 

ᐊᒃᓱᕈᕈᑎᖃᖅᓯᒪᒻᒪᑕ ᑕᒪᔅᓱᒥᖓ. 

 

ᐅᖁᒪᐃᓪᓕᐅᕈᑕᐅᖃᑦᑕᕐᒪᑕ ᑕᒪᒃᑯᓄᖓ 

ᕼᐋᒻᓚᒃᑯᖏᓐᓄᑦ ᐱᓗᐊᖅᑐᒥᒃ ᐊᑐᕆᐊᑦ ᐊᒻᒪ 

ᐃᒥᕐᑕᖅᑕᐅᓂᖏᑦ ᐊᒻᒪᓗ ᑕᒪᒃᑯᐊ 

ᓴᓕᒍᖅᑕᐅᒋᐊᖃᓲᖑᓂᖏᑦ ᐊᐳᑏᑦ 

ᖃᓐᓂᖅᑐᒥᓂᐅᒑᖓᑦ ᐊᐱᔪᒥᓂᐅᒑᖓᑦ 

ᑕᒪᒃᑯᐊᑦᑕᐅᖅ ᐅᖁᒪᐃᓐᓂᓂᐊᕐᕕᖓ 

ᐋᓐᓂᐊᕐᕕᕋᓛᖏᑦ. ᑕᒪᒃᑯᐊ ᐊᒥᓲᒻᒪᑕ 

ᐱᔨᔅᓯᖅᑕᐅᒋᐊᓖᑦ, ᑖᒃᑯᐊᓕ ᓄᓇᓖᑦ ᕼᐋᒻᓚᒃᑯᖏᑦ 

ᑖᒃᑯᐊ ᐱᔨᔅᓯᕈᑎᖏᑦ ᐊᒥᒐᖅᓯᑎᓪᓗᒋᑦ. 

ᐊᓪᓚᕕᓕᕆᔨᕗᑦ ᐃᖅᑲᓇᐃᔭᖅᑏᓪᓗ ᕼᐋᒻᓚᒃᑯᓐᓂᑦ 

ᖃᓄᖅ ᐋᖅᑭᔅᓲᔾᔨᒍᓐᓇᕆᐊᔅᓴᑦᑕ ᑐᓂᔭᐅᔪᔅᓴᒫᖏᑦ 

ᐊᕐᕌᒍᑕᒫᑦ ᑮᓇᐅᔭᖁᑎᔅᓴᐃᑦ, ᖃᐅᔨᒪᔪᒎᒐᓗᐊᖅ. 

 

ᐊᓯᔾᔨᖅᑐᔅᓴᑐᐃᓐᓇᐅᓂᖓᓂᒃ. ᑭᓲᕙ, ᓈᒻᒪᒃᑐᒥᒃ 

ᑐᓂᔭᐅᔾᔪᑎᔅᓴᕆᒋᐊᖃᖅᑕᖏᓐᓂᒃ ᕿᒥᕐᕈᐊᕈᒪᔪᒍᑦ 

ᓲᕐᓗ ᖃᓄᖅ ᐃᓄᒋᐊᓐᓂᖏᓐᓄᑦ 

ᑕᐃᒪᐃᑦᑐᒥᓂᐅᒐᔭᖅᑑᒐᓗᐊᑦ ᑭᓯᐊᓂ ᑖᒃᑯᐊ 

ᐃᓛᓐᓂᒃᑯᑦ ᑕᐃᒪᓐᓇ 

ᐃᖏᕐᕋᓂᖃᑦᑎᐊᓐᖐᓐᓇᓲᖑᖏᒻᒪᑦ ᑭᓯᐊᓂ 

ᑕᒪᓐᓇ ᕿᒥᕐᕈᐊᖅᑕᕗᑦ ᐊᒻᒪᓗ ᓂᕆᐅᑦᑐᒍᑦ 

ᐅᓪᓗᖅ ᐊᓂᒍᖅᑎᓪᓗᒍ, ᓲᕐᓗ ᖃᓄᖅᑑᕈᑎᔅᓴᓂᒃ 

ᐊᑑᑎᖃᕈᓐᓇᖅᑐᓂᒃ ᕼᐋᒻᓚᓕᒫᓄᑦ 

ᑕᐃᒪᐃᑦᑑᒍᓐᓇᖅᑐᖅ ᒐᕙᒪᕋᓛᓄᑦ. ᖁᔭᓐᓇᒦᒃ, 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᕐᒥᒃ 

ᑎᒍᒥᐊᖅᑐᖓ ᓱᓕ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐅᑉᓛᑦᓯᐊᖅ ᒥᓂᔅᑕ 

ᐱᓕᕆᔨᑎᓪᓗ.  

 

(ᑐᓵᔨᑎᒍᑦ) ᑖᒃᑯᐊ ᓈᒻᒪᒃᑐᒥᒃ ᑮᓇᐅᔭᖏᑦ  



ᐅᓪᓗᑐᐃᓐᓇᖅ, ᕕᕝᕗᐊᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐸᕐᓇᑦᑕᐅᓯᒪᓂᖏᑦ ᖃᕆᓴᐅᔭᓕᕆᔾᔪᑏᑦ ᑖᓐᓇ 

ᐱᔾᔪᑎᒋᓪᓗᒍ, ᑖᒃᑯᐊ ᐱᔭᔅᓴᕆᔭᐅᔪᐃᑦ 

ᐊᑕᐅᓯᐅᖂᓐᖏᒻᒪᑕ ᐱᔭᔅᓴᕆᔭᐅᔪᐃᑦ 

ᖃᕆᓴᐅᔭᓕᕆᔾᔪᑎᓄᑦ ᓱᓇᐅᕙᑦ? 

ᖃᐅᔨᒪᔪᒎᒐᓗᐊᖅ ᖃᕆᓴᐅᔭᓕᕆᔾᔪᑏᑦ 

ᐃᖅᑲᖓᔫᖓᔪᒥᒃ ᑕᒪᓐᓇ ᐊᖅᑯᑎᔅᓴᓕᐅᖅᑕᐅᓂᐅᑉ 

ᐃᓚᒋᒻᒪᒍ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᐊᑕᐅᓯᖅ 

ᑖᓐᓇᐅᖅᑰᕐᒪᑦ. ᑖᓐᓇ ᑕᒻᒪᖅᓯᒪᓂᖃᖅᑰᖅᑐᖅ 

ᓇᕿᑦᑕᖅᓯᒪᓂᖓ. ᕿᒥᕐᕈᐊᖅᑐᒍᓪᓗ ᑭᓯᐊᓂ 

ᖃᓄᖅ ᖃᕆᓴᐅᔭᓕᕆᔾᔪᑏᑦ ᐊᖅᑯᑎᔅᓴᖏᑦ ᖃᓄᖅ 

ᑎᑭᐅᑎᔭᔅᓴᐅᒍᓐᓇᕋᔭᕆᐊᖏᑦ 

ᐋᖅᑭᒋᐊᖅᓯᒪᓂᖅᓴᐅᑎᓪᓗᒋᑦ. ᑖᓐᓇ ᐋᑐᕚᒥ 

ᐊᑐᐃᓐᓇᖃᖅᑎᑦᑎᑎᓪᓗᒋᑦ ᑕᐅᖅᓰᖃᑦᑕᐅᑎᓂᕐᒧᑦ, 

ᑭᕙᓪᓕᕐᒥᑦᑕᐅᑦ ᕿᒥᕐᕈᐊᕐᓂᖃᓚᐅᖅᑐᐃᑦ ᖃᓄᖅ, 

ᑲᖏᖅᓱᐊᓘᑉ ᐃᓗᐊ ᐊᖅᑯᑎᒋᔭᐅᓪᓗᒍ 

ᑕᐃᒪᓐᓇᖅᑕᐅᖅ ᕿᒥᕐᕈᓇᖅᑕᐅᓚᐅᕐᒥᒻᒪᑦ. ᒫᓐᓇ 

ᐊᑕᐅᓯᖅ ᐱᔭᔅᓴᐅᔪᖅ ᐅᖃᕈᓐᓇᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑐᑭᓯᑎᑦᑎᐊᕋᕕᓐᖓ ᖁᔭᓐᓇᒦᒃ. ᑎᑎᖅᑲᕐᒥᒃ 

ᑲᑎᒪᔨᕋᓛᓄᑦ ᑕᒪᒃᑯᓄᖓ ᑮᓇᐅᔭᖁᑎᒋᔭᖓᑕ 

ᒐᕙᒪᐃᑦ ᕿᒥᕐᕈᑕᐅᒋᐊᖃᓲᖑᓂᖏᓐᓂᒃ ᑕᒪᓐᓇ 

ᖃᕋᓴᐅᔭᓕᕆᔾᔪᑎᒧᑦ ᐊᖅᑯᑎᔅᓴᓕᐅᕆᐊᖃᕐᓂᖓᓂᒃ 

ᐊᒻᒪᓗ ᖃᓄᖅ ᓴᖅᑭᓚᐅᕐᓂᖓᓂᒃ.  

 

ᒪᑉᐱᖅᑐᒐᖓᓂ 5, ᑎᑎᖅᑲᐅᑉ ᐃᓗᐊᓂ 

ᐃᒪᐃᓕᓯᒪᒻᒪᑦ, “ᐅᑭᐊᒃᓵᖅ 2018 ᒐᕙᒪᐃᑦ 

ᖃᐅᔨᒪᓚᐅᖅᑐᑦ ᒐᕙᒪᑐᖃᒃᑯᑦ 75 ᐳᓴᓐᑎ 

ᐊᑦᑐᐊᓂᖃᕋᔭᕐᒪᑦ ᒐᕙᒪᑐᖃᒃᑯᑦ 

ᓂᕈᐊᕐᓂᐅᓂᐊᖅᑎᓪᓗᒍ ᐊᑦᑐᐊᓂᖃᕐᓂᐊᕐᖓᑦ 

ᑭᓯᐊᓂ ᓯᕗᕙᓯᑦᑕᐅᒐᔭᕐᓂᖓᓂᒃ ᐸᕐᓇᓂᒃᑯᑦ 

ᑭᓯᐊᓂ ᑐᔅᓯᕋᖅᑕᐅᓂᐊᖅᐸᑕ ᒐᕙᒪᑐᖃᒃᑯᑦ  

ᐃᓱᒪᖅᓱᕈᑕᐅᒐᔭᕐᓂᖏᓐᓂᒃ, ᒫᓐᓇᑲᓚᐅᖅ 

ᖃᓄᒃᑲᓐᓂᖅ ᑕᒪᓐᓇ 

ᐅᓗᕆᐊᓇᕈᑕᐅᔪᓐᓇᕐᓂᖓᓂᒃ ᓲᕐᓗ 

ᐊᑦᑕᕆᔭᐅᔪᓐᓇᕐᓂᖓᓄᑦ ᒐᕙᒪᑐᖃᒃᑯᑦ 

ᓂᕈᐊᕐᓇᕐᒦᑎᓪᓗᒋᑦ.”  

 

ᑕᒪᓐᓇ ᑎᑎᖅᑲᖓ ᑐᓴᕈᒥᓇᕆᔭᕋ ᑎᑎᕋᖅᓯᒪᓂᖓ 

ᑐᑭᓯᐊᔭᒃᑯᑦ, ᐊᑎᓕᐅᖅᓯᒪᓚᐅᕐᒪᑕ 

ᐊᖏᖃᑎᒌᓐᓂᖃᖅᑐᑎᒃ ᖁᓖᑦ ᐊᕐᕌᒍᓄᑦ 

ᓯᐊᒻᒪᖅᓯᒪᓗᓂ ᓕᕗᕈᓪ ᒐᕙᒪᒃᑯᖏᓐᓄᑦ 

ᐊᑎᓕᐅᖅᑕᐅᓯᒪᓪᓗᓂ ᒫᑦᓯ 2018-ᒥᑦ. $566 

ᒥᓕᐊᓐᖏᓐᓂᒃ ᑮᓇᐅᔭᐃᑦ ᑭᓯᐊᓂ ᑖᓐᓇ 

ᐊᑕᐃᓐᓇᓚᖓᕚ ᐊᓯᐅᓚᖓᕙᓪᓘᓐᓃᑦ ᒐᕙᒪᐅᔪᑦ 

ᐊᓯᐊᓄᑦ ᐃᓕᓯᓐᓂᖅᐸᑕ, ᓲᕐᓗ NDP-ᒃᑯᑦ 

ᓂᕈᐊᖅᑕᐅᓐᓂᖅᐸᑕᓘᓐᓂᑦ? ᑕᒪᓐᓇ ᓄᑖᖅ 

ᒐᕙᒪᑐᖃᒃᑯᑦ ᐊᓕᑦᑐᐃᒐᔭᖅᐸᑦ ᑕᒪᓐᓇ 

ᐊᖏᖃᑎᒌᒍᑎᐅᔪᐃᑦ ᐊᒡᒍᑐᖅᓯᒪᔪᓂᒃ ᐊᒻᒪᓗ 

ᓄᓇᕗᑦ ᒐᕙᒪᒃᑯᖏᓐᓄᑦ ᐊᓯᖏᓐᓄᓪᓗ 

ᒐᕙᒪᐅᔪᓄᑦ? ᑕᒪᓐᓇ ᑐᑭᓯᐊᔪᒪᓪᓗᒍ 

ᖃᓄᐃᑦᑑᓲᖑᒻᒪᖔᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ 

ᑲᔪᓯᓪᓚᕆᓐᓂᐊᕐᒪᖔᑕ ᓇᓗᓇᖅᑐᒦᓲᖑᒻᒪᑕ 

ᐊᓯᔾᔩᕈᓐᓇᕐᒥᖕᒪᑕ ᓄᑖᓂᒃ ᒐᕙᒪᑕᖃᓕᕌᖓᑦᑕ. 

ᑕᐃᒫᒃ ᐱᕕᖃᕈᓐᓇᕐᒥᔪᐃᑦ. ᑭᓯᐊᓂᓕ ᑕᒪᓐᓇ 

ᐊᖏᖃᑎᒌᒍᑎ ᑕᒪᓐᓇ ᑕᒪᐃᓐᓄᓕᒫᖅ 

ᖁᓕᑕᐅᓯᒪᓂᖓᓄᑦ ᐊᖏᖃᑎᒌᒍᑎ ᐊᓯᔾᔩᔪᒪᑉᐸᑕ 

ᓄᑖᑦ ᒐᕙᒪᐅᔪᑦ ᐃᓱᒪᖅᓱᕋᔭᖅᑐᐃᑦ ᐊᒻᒪᓗ ᑖᓐᓇ 

ᒐᕙᒪᐅᔪᖅ ᐱᓕᕆᔭᐅᓂᖓᓂᒃ ᐊᔾᔨᒋᓐᖏᑕᖓᓂᒃ 

ᐱᓕᕆᖃᓯᐅᒪᓂᖓᒍᑦ. ᑭᓯᐊᓂ ᒫᓐᓇ ᒐᕙᒪᐅᔪᐃᑦ 

ᑕᐃᔅᓱᒪᓂ ᑐᑭᒋᔭᖓ ᐊᔅᓱᕈᕐᓂᓚᐅᕐᓂᖏᓐᓂᒃ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 



ᐅᓪᓗᑐᐃᓐᓇᖅ, ᕕᕝᕗᐊᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐅᐊᔅᓯᐊᕉᓕᖅᐸᑦ, ᐃᓛᒃ, ᒪᒥᐊᓇᖅ. 

ᑎᑎᕋᖅᓯᒪᓂᖓᓂᒃ ᐃᓚᖓᓂᒃ ᐃᒪᐃᓕᖓᒻᒪᑦ, 

“ᐱᔭᕇᖅᓯᒪᓐᖏᒻᒪᑦ ᑖᒃᑯᐊ ᑕᕆᐅᕐᒥᐅᑕᓕᕆᓂᕐᒧᑦ 

ᖃᐅᔨᓴᕈᑕᐅᒋᐊᖃᕐᓂᖏᓐᓄᑦ ᐅᑭᐊᒃᓵᖅ 2018, 

ᐊᒻᒪᓗ ᖃᓄᖅ ᓄᓇᕗᑦ ᒐᕙᒪᒃᑯᖏᑦ ᓲᕐᓗ 

ᐊᖏᕈᑎᖃᕆᐊᖃᕐᓂᖅᐸᑕ ᐋᓐᓂᐊᕐᕕᑦᑎᒍᑦ 

ᐊᔾᔨᒋᓚᐅᓐᖏᒻᒪᒍ.” ᑎᑎᖅᑲᖅ ᑕᑯᓪᓗᒍ, 

ᑭᒡᒐᖅᑐᖅᑕᐅᓂᖏᓐᓂᒃ ᓂᕈᐊᕐᓂᐅᓂᐊᕐᓂᖅᐸᑦ, 

ᑕᒪᓐᓇ ᐊᑦᑕᓇᖅᑕᐃᓕᒪᓂᕐᒧᑦ 

ᐅᔾᔨᕈᓲᑕᐅᒋᐊᖃᕐᓂᖓᓂᒃ ᓲᕐᓗ 

ᐸᕐᓇᒃᑕᐅᓯᒪᓂᐊᕐᓂᖓᓂᒃ ᐊᑭᑐᔫᑕᐅᓂᖓᓂᒃ.  

 

ᐃᓚᖓᓂᒃ ᓄᑖᒥᒃ ᐃᓕᓐᓂᐊᕐᕕᒻᒥ ᓴᓇᓂᐊᕈᑦᑕ 

ᖁᕐᓗᖅᑑᒥ ᐊᕐᕕᐊᓂᓘᓐᓃᑦ, ᐸᕐᓇᑦᑕᐅᒍᑎᖓ 

ᐱᑐᐃᓐᓇᐅᓐᖏᑦᑑᒻᒪᑕ. ᐸᕐᓇᓐᓂᒃᑯᑦ 

ᐊᑐᐃᓐᓇᕆᐊᖃᕐᒪᑕ ᐱᑐᐃᓐᓇᐅᓐᖏᑦᑐᒃᑯᑦ. 

ᑭᓯᐊᓂ ᒫᓐᓇ ᑕᓪᓕᒪᐃᑦ ᐃᓕᓐᓂᐊᕐᕖᑦ ᑲᑎᓪᓗᒋ 

ᑕᐃᒪᓐᓇᑎᒋ ᐊᑭᖃᖅᑎᒋᔪᖅ ᐱᔭᒃᓴᕆᔭᐅᔪᖅ 

ᐱᓕᕆᐊᔅᓴᖅ. ᑭᒡᒐᖅᑐᕈᑕᐅᓂᒃᑯᑦ 

ᐃᓱᒪᔅᓴᖅᓯᐅᕈᑕᐅᓂᖓᓂᒃ ᑭᓯᐊᓂ 

ᐊᖏᖅᑕᐅᓚᐅᕐᒪᑦ ᐊᓪᓗᕆᐊᖅᑐᑎᒃ 

ᓯᕗᕙᓯᑦᑎᑕᐅᓪᓗᓂ. ᒪᑯᐊ ᐸᕐᓇᓐᓂᒃᑯᑦ 

ᐊᖅᑯᑎᒋᔭᖓᑦ ᐊᖅᑯᑎᒋᔭᐅᒋᐊᖃᓲᑦ 

ᐊᓐᓇᐃᔭᐅᓪᓗᑎᒃ. ᓲᕐᓗ ᐊᓪᓗᖅᑕᐅᓪᓗᑎᒃ.  

 

ᒐᕙᒪᒃᑯᑦ ᑖᒃᑯᐊ ᑕᐃᒪᐃᒐᔪᑉᐹᑦ? ᒪᓕᒐᓕᐅᖅᑎ 

ᐅᕙᖓᑎᑐᑦ ᓲᕐᓗ ᐃᓱᒫᓘᑎᒋᔭᕋ ᐃᓕᓐᓂᐊᕐᕕᒃ 

ᐊᖏᖅᑕᐅᔾᔮᓐᖏᒻᒪᑦ ᓄᓇᕗᑦ ᒐᕙᒪᒃᑯᖏᑦ 

ᓂᕈᐊᖅᑕᐅᓂᐊᓕᖅᐸᑦ 2021 ᓂᕈᐊᕐᓇᐅᓕᖅᐸᑦ, 

ᒫᓐᓇ ᐸᕐᓇᓐᓂᐅᔪᖅ ᐊᓪᓗᖅᑕᐅᒍᓐᓇᖅᐹ? 

ᐃᓱᒫᓘᑎᒋᒍᓐᓇᕋᑦᑎᒍᑦ ᒪᓕᒐᓕᐅᖅᑏᑦ 

ᐊᖏᕋᔭᖅᑰᓐᖏᒻᒪᑕ. ᑕᒪᓐᓇᐅᒻᒥᒻᒪᑦ 

ᐃᓱᒪᓇᖅᑰᔨᓂᖓ ᑐᑭᓯᒋᐊᕋᓱᐊᖅᑕᕋ 

ᐊᑭᑐᔫᑎᓕᕆᔪᖃᕌᖓᑦ ᖃᓄᐃᓕᖓᓲᖑᓂᖓᓂᒃ 

ᑖᒃᑯᐊ ᐊᔾᔨᒌᑎᑦᑎᓐᖏᓐᓂᖏᓐᓂᒃ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐋᒃᑲ, ᐃᔅᓯᕙᐅᑖᖅ. ᐄ, 

ᑕᐃᒪᐃᑦᑑᒐᔭᓐᖏᒻᒪᑦ ᐃᔅᓯᕙᐅᑖᖅ. ᑖᓐᓇ ᒥᔅᑕ 

ᑎᕗᕉ ᐅᓂᒃᑳᖅᑎᒐᓛᒍᓐᓇᕈᒃᑯ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᕼᐋᑭᕐᕕᒻᒥ ᐊᖁᑎᐅᓐᖏᒻᒪᑦ. ᒥᔅᑕ ᑎᕗᕉ. 

 

>>ᐃᓪᓚᖅᑐᑦ 

 

ᑎᕗᕉ (ᑐᓵᔨᑎᒍᑦ): ᖁᔭᓐᓇᒦᒃ ᐊᐱᖅᑯᑎᒋᔭᐅᒻᒪᑦ 

ᒪᓕᒐᓕᐅᖅᑎᒧᑦ. ᐊᐱᖅᑯᑏᑦ ᐊᑕᐅᓯᐅᓐᖏᒻᒪᑦ 

ᓲᕐᓗ ᐸᕐᓇᓐᓂᐅᔪᖅ ᖃᓄᖅ ᐊᑭᑐᔫᑎᓕᕆᔪᖃᕌᖓᑦ 

ᐃᓕᓐᓂᐊᕐᕕᒃ, ᐅᕝᕙᓘᓐᓃᑦ ᐋᓐᓂᐊᕐᕕᒃᓴᑦ ᓲᕐᓗ 

ᐊᔾᔨᐅᓐᖏᑦᑐᖅ ᓄᓇᕗᒻᒧᑦ. ᒪᑯᐊᑦᑕᐅᖅ 

ᐅᖃᕈᓐᓇᖅᑐᖓ ᐊᔾᔨᐅᓐᖏᑦᑑᓂᖓᓂᒃ 

ᖃᕆᓴᐅᔭᓕᕆᔾᔪᑏᑦ ᓄᓇᓕᓐᓂ ᒐᕙᒪᕋᓛᓕᕆᔨᒃᑯᑦ 

ᐅᕙᒍᑦ 100%−ᒥᒃ ᐱᔭᕇᖅᓯᒪᒐᔭᓐᖏᑦᑐᒍᑦ 

ᐸᕐᓇᓐᓂᐅᔪᖅ ᓯᕗᒧᐊᓚᐅᓐᖏᓂᑦᑎᓐᓂ 

ᓴᓇᔭᐅᕙᓪᓕᐊᒋᐊᖃᕐᓂᖓᓂᒃ. 

 

ᐅᖃᓕᒪᐅᑕᐅᔪᔪᖅ ᐊᒻᒪᓗ ᑐᓴᕈᑎᑕᖃᓚᐅᖅᑐᖅ 

ᖃᓄᖅ ᖃᓄᐃᑦᑑᓚᐅᕐᓂᖓᓂᒃ ᑐᓴᕈᑎᔅᓴᖃᖅᑐᑦ 

2018 ᓂᕈᐊᕐᓇᐅᔪᖃᖅᑎᓪᓗᒍᑦᑕᐅᖅ ᑕᐃᔅᓱᒪᓂ. 

ᒐᕙᒪᐅᔪᑦ ᓴᓐᖏᔪᒥᒃ ᑐᓐᖓᕕᖃᓚᐅᕐᒪᑕ 

ᐊᑭᑐᔫᑎᓕᕆᑎᓪᓗᒋᑦ ᑲᔪᓯᒋᐊᖅᑎᑦᓯᒍᒪᓚᐅᖅᑐᑦ 

ᑕᒪᒃᑯᐊ ᑎᑭᑕᔅᓴᐅᓐᖏᑦᑐᐃᑦ ᑭᓯᐊᓂ 

ᐅᒥᐊᕐᔪᐊᖅᑕᐅᕙᑦᑐᐃᑦ ᓄᓇᓕᐅᔪᐃᑦ. ᓲᕐᓗ ᑖᒃᑯᐊ 

ᓴᓐᖏᔪᒥᒃ ᑐᓐᖓᕕᖃᓚᐅᕐᒪᑕ 

ᖃᓄᖅᑑᕈᑕᐅᔭᕆᐊᖃᕐᓂᖏᓐᓂᒃ. 

ᐸᕐᓇᑦᑕᐅᓯᒪᓂᖏᑎᒍᑦ ᐊᔭᐅᕆᔪᒪᓪᓚᕆᓚᐅᕐᒪᑕ 

ᒐᕙᒪᑐᖃᒃᑯᑦ ᐊᒻᒪᓗ ᑕᒪᔅᓱᒥᖓ 

ᐊᖏᖅᑕᐅᔾᔪᑎᒃᓴᒥᒃ ᑲᔪᓯᒋᐊᕈᑕᐅᖁᔭᐅᓯᒪᔪᒻᒪᑦ 

ᑕᒪᓐᓇ ᑮᓇᐅᔭᖅ ᐊᑐᐃᓐᓇᐅᓂᖓᓂᒃ, ᐊᒻᒪ 

ᑮᓇᐅᔭᖅ ᐱᕕᔅᓴᖃᕈᓐᓇᕐᓂᖓᓂᒃ ᑕᖅᑮᑦ 

ᐱᖓᓲᔪᖅᑐᑦ ᑭᖑᓂᐊᓂ 

ᐱᑕᖃᓐᖏᑦᑑᒍᓐᓇᕋᔭᓚᐅᕐᒪᑦ. 

 



ᐅᓪᓗᑐᐃᓐᓇᖅ, ᕕᕝᕗᐊᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓴᖅᑎᑦᑎᔪᒪᓚᐅᖅᑐᒍᑦ ᑖᒃᑯᐊ 

ᑐᑭᓯᓪᓚᕆᓚᐅᓐᖏᑦᑐᒍᑦ ᐃᓗᐃᒃᑲᕐᒥᒃ ᓲᕐᓗ 

ᓇᑉᐸᖓᑕ ᐅᖓᑖᓂᐊᕐᔪᒃ ᓲᕐᓗ 

ᐃᓚᒋᐊᒍᓐᓇᓚᐅᖅᑕᕗᑦ ᕿᒥᖅᑯᑕᐅᒋᐊᖃᕐᓂᖓᓂᒃ 

ᐸᕐᓇᐅᑕᐅᒋᐊᖃᕐᓂᖓᓂᒃ. ᐃᓚᐅᔪᓐᓇᕐᓂᖓᓂᒃ 

ᑭᓯᐊᓂ ᐱᔭᕇᕈᒪᓪᓚᕆᓚᐅᕋᑦᑕ. ᑐᑭᓯᐊᔭᒃᑯᑦ 

ᒪᓕᒐᓕᐅᕐᕕᒻᒧᑦ ᐅᑎᖅᑏᓐᓇᕆᐊᖃᓚᐅᖅᑕᕗᑦ 

ᑕᕝᕗᖓ ᒪᓕᒐᓕᐅᖅᑎᓄᑦ ᐊᑭᑐᔫᑎᓕᕆᓂᕐᒧᑦ 

ᒪᓐᓇ ᐊᖏᖅᑕᐅᒍᑕᐅᒋᐊᖃᕐᓂᖏᓐᓂᒃ 

ᓇᒧᓐᖓᐅᓚᐅᓐᖏᓐᓂᖓᓂᒃ, 

ᑲᔪᓯᒋᐊᓚᐅᓐᖏᓐᓂᖓᓂᒃ 

ᖃᐅᔨᒪᔭᖃᐃᓐᓇᓚᐅᖅᑐᑦ ᐊᒥᐊᒃᑯᒋᔭᐅᔪᐃᑦ 

ᑮᓇᐅᔭᐃᑦ. 

 

ᐊᖏᖅᑕᐅᓐᖏᔾᔪᑎᓚᕿᒍᓐᓇᕋᔭᓚᐅᖅᑕᖏᓪᓗ 

ᑕᒪᓐᓇ ᑕᐃᒪᐃᑦᑑᒻᒪᑦ ᑖᒃᑯᐊ ᑲᔪᓰᓐᓇᖅᐳᒍᑦ 

ᖃᓄᖅ ᐃᓗᐃᒃᑲᕐᒥᒃ ᐱᓕᕆᐊᑦᓴᕆᔭᐅᓂᕆᔭᖓᑦ 

ᖃᓄᕐᓗ ᐊᑭᑐᔫᑏᑦ ᐊᑭᑐᔫᑎᓕᕆᓂᖏᑕ 

ᑮᓇᐅᔭᖅᑐᕐᓂᐊᕐᓂᖓᓂᒃ. ᑕᕝᕗᖓ 

ᒪᓕᒐᓕᐅᕐᕕᒻᒧᑦ ᐅᑭᐊᔅᓵᖅ ᑐᑭᓯᒍᑎᔅᓴᓂᒃ 

ᑐᓂᓯᓚᐅᖅᑐᒍᑦ ᑲᑎᒪᔪᖃᖅᑎᓪᓗᒍ ᒪᓕᒐᓕᐅᕐᕕᒻᒥ 

ᐅᑭᐊᒃᓵᖅ. ᓂᕆᐅᓐᓂᖃᖅᐳᒍᑦ ᐅᑭᐊᔅᓵᖅ ᑖᒃᑯᐊ 

ᓴᓇᔭᐅᕙᓪᓕᐊᔾᔪᑎᔅᓴᖏᓐᓄᑦ 

ᐊᖏᖃᑎᒌᒍᑎᖃᕐᓂᒃᑯᑦ ᑳᓐᑐᕌᒃᑯᑎᒍᑦ 

ᓂᕆᐅᓐᓂᖃᖅᐳᒍᑦ ᑎᑭᐅᑎᒍᓐᓇᕐᓂᐊᕆᐊᖓ.  

 

ᑖᓐᓇ ᓈᒻᒪᑦᑐᒥᒃ ᐱᐅᓂᖃᖅᐸᑦ ᐊᒻᒪ 

ᐱᕕᖃᑦᓯᐊᕋᑦᑕ ᑖᓐᓇ ᓈᒻᒪᑦᓯᐊᖅᑐᒥᒃ 

ᐸᕐᓇᑦᑕᐅᓯᒪᑦᓯᐊᖅᑐᒥᒃ ᐱᒻᒪᕆᒋᔭᐅᔪᒥᓪᓗ 

ᐊᑭᑐᔫᑎᐅᔪᒥᒃ ᐊᑐᐃᓐᓇᐅᑎᑦᑎᔪᓐᓇᕐᓗᑕ 

ᖃᕋᓴᐅᔭᓕᕆᔾᔪᑎᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᓪᓗ 

ᐅᖃᐅᓯᕆᒐᕕᐅᒃ. ᑕᐃᒪᓕ ᐅᐊᑦᑎᐊᕈ 

ᐸᕐᓇᑉᐸᓪᓕᐊᖏᓐᓇᕐᓗᒍ ᐅᖃᐅᓯᕆᓯᒪᓪᓗᓂᐅᓪᓗ 

ᑎᑎᖅᑲᑎᒍᑦ ᑭᖑᓂᖓᓂ ᒪᐃ 

2019−ᖑᓕᖅᑎᓪᓗᒍ ᒥᔅᓴᐅᓴᔅᓯᒪᔪᑦ ᐊᑭᖏᑦ 

ᓇᓚᐅᑦᑖᖅᓯᒪᓚᐅᖅᓯᒪᓕᓚᐅᖅᓯᒪᒐᔅᓯᐅᒃ $120 

ᒥᓕᐊᓐᓂᒃ ᑎᑭᑦᑐᒋᑦ $210 ᒥᓕᐊᓐᓄᑦ. 

ᑕᐃᔅᓱᒪᓂᓗ ᑮᓇᐅᔭᑦ ᐊᖏᖅᑕᐅᓯᒪᓕᖅᑐᑎᑦ 

ᐊᒻᒪᓗ ᐃᓱᒪᓕᐅᖅᓯᒪᓕᖅᑐᑎᑦ ᑕᒪᒃᑯᐊ 

ᐋᖅᑭᓱᖅᓯᒪᓂᖏᑦ 

ᐊᑐᖅᑕᐅᔭᕆᐊᖃᕐᓂᕋᖅᑕᐅᓪᓗᑎᒃ. ᒥᓂᔅᑕ 

ᐅᖃᕋᑖᕐᒪᑦ ᓇᒻᒥᓂᖁᑎᓕᓐᓄᑦ ᑮᓇᐅᔭᓂᒃ 

ᐊᑐᕐᓗᑎᒃ ᐊᔾᔨᐸᓗᒋᓗᓂᐅᒃ ᑭᕙᓪᓕᕐᒥ 

ᐱᓕᕆᐊᕐᒧᑦ ᐋᑕᐅᓯᒪᓕᕐᒪᑦ, ᑭᓯᐊᓂᓕ 

ᑐᑭᓯᐅᒪᔭᒃᑯᑦ ᑕᒪᔅᓱᒧᖓ ᐱᓕᕆᐊᕐᒧᑦ 

100%−ᖑᔪᖅ ᒐᕙᒪᒃᑯᓐᓄᑦ ᐱᖁᑎᒋᓂᐊᕐᒪᒍ, 

ᓇᒻᒥᓂᖁᑎᓕᓐᓄᑦ ᐱᖁᑎᒋᔭᐅᔾᔮᒐᓂ.  

 

ᕿᒥᕐᕈᒍᑦᑎᒍᑦ ᐊᒥᓱᕈᕆᐊᕐᓂᖓ $120 ᒥᓕᐊᓂᒃ 

ᑎᑭᑦᑐᒍ $210 ᒥᓕᐊᓐ, ᓄᓇᕗᑦ ᒐᕙᒪᒃᑯᓐᓄᑦ 

ᑲᒪᒋᒋᐊᓕᖓ. ᒐᕙᒪᑐᖃᒃᑯᓐᓂᒃ 

ᑐᓂᔭᐅᔾᔮᓐᖏᒃᑯᑎᑦ ᑖᒃᑯᐊ ᑮᓇᐅᔭᕆᒐᑦᑎᒍ, 

ᑕᐃᒪᓐᓇ ᑕᑯᒐᒃᑯ ᒪᕐᕉᒃ ᐊᖏᖃᑎᒌᒍᑎᐅᒍᑎᑦ 

ᓄᓇᕗᑦ ᒐᕙᒪᒃᑯᑦ ᐃᓱᒪᖅᓱᖅᑐᑎᑦ ᖃᓄᖅ 

ᐊᑐᕋᔭᕐᒪᖔᕐᒥᒋᑦ ᑮᓇᐅᔭᑦ. 

 

ᑭᖑᓪᓕᕐᒥ ᒪᑉᐱᒐᕐᒥᒃ ᒪᑉᐱᒐᖅ 3, ᑕᒪᓐᓇ 

ᒪᓕᓐᓂᕋᓗᐊᕐᒪᖔᖅ ᑮᓇᐅᔭᑦ ᐊᐅᓚᑕᐅᓂᖏᓄᑦ 

ᐊᑐᐊᒐᕐᓂᒃ ᐊᓯᔾᔨᖅᑐᒥᓂᐅᓂᖓᓄᑦ ᓯᕕᑐᓂᖓᑕ 

ᐱᓕᕆᐊᔅᓴᑦ ᐊᒻᒪᓗ ᐊᑭᖏᑦ. ᐱᓕᕆᐊᖅ $210 

ᒥᓕᐊᓐᓄᑦ ᐊᑭᑦᑐᕆᐊᑐᐃᓐᓇᓚᐅᓐᖏᑦᑐᖅ 

ᓄᓇᓕᐅᔫᒃ ᐱᓕᕆᐊᕐᒥ ᐲᖅᑕᐅᑲᓪᓚᓕᓚᐅᖅᑑᑦ 

ᑭᓐᖓᕐᓂ ᐊᒻᒪᓗ ᓴᓂᑭᓗᐊᕐᒥ. 

 

ᑮᓇᐅᔭᑦ ᐊᐅᓚᑕᐅᓂᖏᖕᓄᑦ ᑐᑭᒧᐊᕈᑎᖓ 302, 

ᑎᑎᖅᑲᓯ ᐃᒪᐃᓕᖓᒻᒪᑦ, “ᓄᓇᓕᓐᓂ ᒐᕙᒪᓂᓪᓗ 

ᐱᔨᑦᑎᕋᖅᑎᒃᑯᑦ ᑐᑭᓯᐅᒪᕗᑦ ᐱᓕᕆᕝᕕᖓ 

ᒪᓕᑦᑐᖅ ᑮᓇᐅᔭᑦ ᐊᐅᓚᑕᐅᓂᖏᖕᓄᑦ 

ᑐᑭᒧᐊᕈᑎᖓ 302−ᒥ ᐱᓕᕆᕝᕕᐅᔪᖅ 

ᐅᓂᒃᑳᖅᓯᒪᔪᒥᓂᐅᓪᓗᑎᑦ ᐊᒻᒪᓗ 

ᐊᖏᖅᑕᐅᔪᒪᓚᐅᖅᑐᑎᒃ ᐊᓯᔾᔨᖅᑕᐅᖁᔭᐅᔪᓂᒃ 

ᓯᕕᑐᓂᖓᓂᒃ ᐱᓕᕆᐊᒃᓴᒧᑦ ᐊᒻᒪᓗ ᐊᑭᖏᓐᓄᑦ 

ᑖᒃᑯᓄᖓ ᑮᓇᐅᔭᓕᕆᔨᕐᔪᐊᒃᑯᑦ ᑲᑎᒪᔨᖏᑦ  



ᐅᓪᓗᑐᐃᓐᓇᖅ, ᕕᕝᕗᐊᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑭᐊᔅᓵᖅ 2019-ᖑᑎᓪᓗᒍ, ᑕᒪᐃᓐᓂ 

ᒪᓕᒐᓕᐅᖅᑏ ᐊᖏᖅᑐᒥᓂᐅᓪᓗᑎᑦ ᐅᑭᐊᔅᓵᒃᑯᑦ 

ᑲᑎᒪᕐᔪᐊᖅᑐᒥᓂᐅᑎᓪᓗᒋᑦ.” 

 

ᐃᖅᑲᐅᒪᓐᖏᑦᑎᐊᕋᒪ ᐊᖏᖅᓯᖁᔭᐅᓯᒪᔪᒥᓂᐅᓪᓗᑕ 

ᐊᓯᔾᔨᖅᑕᐅᓯᒪᓂᖏᓐᓂᒃ ᓯᕕᑐᓂᖓᑕ ᐱᓕᕆᐊᑉ 

ᐊᒻᒪᓗ ᐊᑭᖏᑦ ᒪᓕᒐᓕᐅᖅᑏᑦ ᑲᑎᒪᕐᔪᐊᖅᑎᓪᓗᒋᑦ 

ᐅᑭᐊᒃᓵᒃᑯᑦ 2019-ᒥ, ᐱᓕᕆᕝᕕᐅᔪᖅ 

ᖃᐃᓚᐅᓐᖏᒻᒪᑦ ᑮᓇᐅᔭᖅᑖᒃᑲᓐᓂᕈᒪᓪᓗᑎᑦ 

ᑖᔅᓱᒧᖓ ᐱᓕᕆᐊᕐᒧᑦ. ᑕᐃᒪᐃᓐᓂᖓᓄᑦ ᑕᒪᓐᓇ 

ᓱᖅᑯᐃᓇᖅᓯᑎᒋᐊᒃᑲᓐᓂᕈᓐᓇᖅᐱᓯᐅᒃ ᑕᒪᐃᓐᓂ 

ᒪᓕᒐᓕᐅᖅᑏᑦ ᐅᑭᐊᒃᓵᖅ ᑲᑎᒪᕐᔪᐊᖅᑎᓪᓗᒋᑦ 

ᐱᕕᖃᖅᑎᑕᐅᓚᐅᕐᒪᖔᑕ ᐊᖏᖅᑕᐅᓗᑎᑦ 

ᐱᓕᕆᐊᕐᒧᑦ ᓯᕕᑐᓂᖓ ᐊᒻᒪᓗ ᐊᑭᔅᓴᖏᑦ 

ᒪᓕᓪᓗᒋᑦ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᐊᑐᐊᒐᖓ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥ”ᑕ ᑎᕗᕉ 

ᑭᐅᑎᑲᐃᓐᓇᕈᓐᓇᕈᒃᑯ ᑖᔅᓱᒧᖓ ᐊᐱᖅᑯᑎᒧᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᑎᕗᕉ. 

 

ᑎᕗᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. 

ᐅᑭᐊᒃᓵᖅ 2019−ᖑᑎᓪᓗᒍ ᐱᓕᕆᕝᕕᒃᑯᑦ 

ᑐᑭᓯᒋᐊᖅᑎᑦᑎᓚᐅᖅᓯᒪᔪᑦ ᒪᓕᒐᓕᐅᕐᕕᒻᒧᑦ 

ᐃᑭᐊᖅᑭᔾᔪᑎᓄᑦ ᐅᐊᔭᖏᑦ ᑲᒪᒋᔭᐅᑎᓪᓗᒋᑦ, 

ᐊᓯᔾᔨᖅᓯᒪᓂᖏᑦ ᐱᓕᕆᐊᑉ ᓯᕕᑐᓂᖓ ᐊᒻᒪᓗ 

ᐊᑭᑦᑐᕆᐊᕐᓂᖏᑕ ᓇᓚᐅᑦᑖᖅᑕᐅᓯᒪᔪᑦ 

ᑕᐃᑲᓃᓚᐅᖅᓯᒪᔪᑦ ᑎᑎᖅᑲᓂᒃ 

ᑲᑐᔾᔭᒥᓂᕆᔭᑦᑎᓐᓂᒃ.  

 

ᐃᓱᒪᒐᒪᓕ ᑕᒪᓐᓇ ᐊᐱᖅᑯᑎ ᐱᓪᓗᒍ ᐅᑭᐊᒃᓵᖅ 

2019−ᒥ ᑮᓇᐅᔭᖅᑐᕈᑎᔅᓴᐅᒍᒪᔪᑦ 

ᑐᒃᓯᕋᓚᐅᓐᖏᑦᑐᒍᑦ ᓄᑖᕐᓂᑦ ᑮᓇᐅᔭᒃᑲᓐᓂᕐᓂᒃ 

ᐊᑭᑐᔫᑎᑉ ᐊᕐᕌᒍᖓᓄᑦ. ᐊᒥᓱᕈᕆᐊᖅᓯᒪᓂᖓ 

ᐊᒻᒪᓗ ᓄᓇᕗᑦ ᒐᕙᒪᒃᑯᓐᓄᑦ ᑮᓇᐅᔭᖁᑎᖏᓐᓂᒃ 

2-ᒥ ᑕᐃᑲᓃᒃᑲᔭᕐᓂᖏᓐᓄᑦ 2, 3, 4 

ᐊᖏᖅᑕᐅᓯᒪᔪᑐᖃᕐᓂᒃ ᑕᓪᓕᒪᓄᑦ ᐊᕐᕌᒍᓄᑦ 

ᐊᑭᑐᔪᖅᑐᕈᑎᔅᓴᑦ ᐸᕐᓇᐅᑎᖏᖕᓂᒃ. 

 

ᑐᑭᓯᒋᐊᕈᑎᖏᑦ ᐊᓯᔾᔨᕐᓂᖏᑕ ᓯᕕᑐᓂᖓᑕ 

ᐱᓕᕆᐊᑉ ᐊᒻᒪᓗ ᐊᑭᑭᓪᓕᒋᐊᖅᑐᒥᓂᐅᓂᖏᒃ 

ᓄᓇᓖᒃ ᓴᓂᑭᓗᐊᖅ ᐊᒻᒪᓗ ᑭᓐᖓᐃᑦ 

ᑐᓴᐅᒪᑎᑕᐅᒐᔭᖅᑐᑦ ᑎᑎᕋᕐᕕᐅᓗᑎᒃ 

ᒪᓕᒐᓕᐅᕐᕕᑎᒍᑦ ᑭᓯᐊᓂᓕ ᐊᖏᖅᐳᖓ 

ᑮᓇᐅᔭᖃᕐᕕᐅᔪᓃᓐᖔᕋᔭᖅᑐᓂᒃ, ᑕᑯᔅᓴᐅᑎᑦᑎᔪᑦ 

ᑕᓪᓕᒪᑦ ᐊᕐᕌᒍᑦ ᐊᑭᑐᔫᑎᓄᑦ ᐸᕐᓇᐅᑎᖏᓐᓂᒃ 

ᐊᒥᓱᕈᕆᐊᖅᑕᐅᓯᒪᓂᖏᓪᓗ ᓄᓇᕗᑦ ᒐᕙᒪᒃᑯᖏᑕ 

ᑮᓇᐅᔭᖃᕐᕕᐅᒐᔭᖅᑐᒥ 2−ᒥ ᑭᖑᓂᐊᒎᖓᓚᐅᕐᒪᑕ. 

ᒪᓕᒐᓕᐅᕐᕕᒃ 

ᐃᓱᒪᓕᐅᕈᓐᓇᖅᑎᑕᐅᒐᔭᖅᑐᒥᓂᐅᒻᒥᔪᑦ ᑮᓇᐅᔭᓂᕐᒃ 

ᓯᕗᓂᒃᓴᒥ ᐊᕐᕌᒎᓂᐊᖅᑐᓄᑦ.  

 

ᐅᐊᑦᑎᐊᕈ ᐊᖏᖅᑕᐅᓯᒪᔭᕇᖅᑐᒥᓂᐅᒻᒪᑕ ᑕᒪᒃᑯᐊ 

ᐊᑐᖅᑕᐅᓂᐊᖅᑐᑦ ᐅᑭᐊᒃᓵᖅ 2018-ᖑᑎᓪᓗᒍ 

ᒪᓕᑦᑐᒋᑦ $120 ᒥᓕᐊᓐ ᐊᑭᑐᔫᑎᓄᑦ ᐱᓕᕆᐊᓄᑦ. 

ᒪᓕᒐᓕᐅᕐᕕᒻᒨᓚᐅᖅᓯᒪᔪᒍᑦ ᐅᑭᐊᒃᓵᖓᓂ 2019-ᒥ 

ᑖᒃᑯᐊ ᑮᓇᐅᔭᑦ 

ᐊᖏᖅᑕᐅᔭᕆᐊᖃᖅᑐᒥᓂᐅᓪᓗᑎᓪᓗ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓕᖃᐃ 

ᑕᒪᓐᓇ ᓱᖅᑯᐃᕋᓱᐊᒃᑲᓐᓂᕆᐊᖃᕋᔭᖅᑐᖓ ᑖᒃᑯᐊ 

ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᐊᑐᐊᒐᖓ 

ᒪᓕᑦᑕᐅᓐᓂᕋᓗᐊᕐᒪᖔᕐᒥᒃ. ᐅᑉᐱᕈᓱᒃᑲᒪ 

ᒪᓕᑦᑕᒥᓂᐅᓂᕋᖅᑕᐅᓂᖓᓂᒃ. ᑭᓯᐊᓂᓕ 

ᐅᑉᐱᕈᓱᑉᐳᖓ ᓱᖅᑯᐃᓇᖅᓯᒪᒻᒪᑦ ᐱᒋᐊᕋᑦᑕ 

ᑕᐃᒪᓐᖓᓂᑦ ᑕᒪᓐᓇ ᐱᓕᕆᐊᖅ 

ᓯᕗᒧᐊᑦᑎᑕᐅᓇᓱᒃᓯᒪᒐᒥ. ᐊᑭᑐᔫᑎᓄᑦ ᐸᕐᓇᐅᑎᖓ 

ᐊᐅᓚᓂᖓᑕ ᖃᓄᐃᑦᑑᓂᖓᓄᑦ, ᑭᓱᑐᐃᓐᓇᐃᓪᓗ 

ᐱᔾᔪᑎᒋᓪᓗᒋᑦ, ᐃᓱᒪᓕᐅᖅᑐᖃᖅᑐᒥᓂᐅᓪᓗᓂ 

ᓯᕗᒧᐊᒋᐊᖃᕐᓂᖓᓂᒃ. 

 

ᑭᓇᐅᒻᒪᑦ ᐱᓕᕆᕝᕕᐅᔪᖅ ᐱᔨᑦᑎᖅᑕᖅ ᑖᔅᓱᒧᖓ 

ᐱᓕᕆᐊᕐᒧᑦ? ᕿᒥᕐᕈᒐᒪ ᓇᓗᓇᐃᔭᖅᑕᐅᓯᒪᓂᖏᑦ 

ᑎᑎᖅᑲᕐᒥᒃ ᐅᖃᐅᓯᖃᕕᐅᑎᒻᒪᑦ 

ᐋᓐᓂᐊᖅᑕᐃᓕᒪᓂᕐᒨᖓᔪᓂᒃ 

ᐃᑲᔫᑎᖃᕋᔭᕐᓂᖏᓪᓗ ᐅᐊᔭᓅᖓᔪᓂᑦ 

ᐃᑭᐊᖅᑭᔾᔪᑏᑦ. ᐱᔨᑦᑎᖅᑕᐅᔪᑦ ᓄᓇᓕᖕᓄᑦ 

ᒐᕙᒪᓄᓪᓗ ᐱᔨᑦᑎᕋᖅᑏᑦ ᐅᕝᕙᓘᓐᓃᑦ 

ᐋᓐᓂᐊᖅᑕᐃᓕᒪᔪᓕᕆᔨᐅᕚᑦ ᐅᕝᕙᓘᓐᓃᑦ 

ᐃᓕᓐᓂᐊᕐᓂᓕᕆᔨᒃᑯᑦ? (ᑐᓵᔨᑎᒎᕈᓐᓃᖅᑐᖅ. ᒪ’ᓇ, 

ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 



ᐅᓪᓗᑐᐃᓐᓇᖅ, ᕕᕝᕗᐊᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᔨᑦᑎᕋᖅᑕᐅᔪᑦ 

ᓄᓇᓕᓐᓄᑦ ᒐᕙᒪᓄᓪᓗ ᐱᔨᑦᑎᕋᖅᑎᐅᕗᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑎᑎᖅᑲᒥᒃ 

ᐅᖃᐅᓯᖃᒃᑲᓐᓂᖅᑐᖅ ᑕᐃᑲᓂ ᐱᔾᔪᑎ 10-ᒦᑦᑐᖅ 

ᓇᖕᒥᓂᖁᑎᖃᕋᔭᖅᑐᑦ ᐱᖁᑎᓂᒃ. 

ᐅᖃᖅᓯᒪᓪᓗᓂᓗ ᐅᕙᓂ ᓄᓇᕗᑦ ᒐᕙᒪᖏᑦ 

ᑕᒪᐃᓐᓂᓕᒫᖅ ᓇᖕᒥᓂᖁᑎᖃᖃᑦᑕᕐᓂᐊᖅᑐᖅ 

ᐱᖁᑎᕐᔪᐊᓂᒃ. ᓇᖕᒥᓂᖁᑎᒋᔭᖓ ᐊᑭᑐᔫᑎᒥᒃ 

ᓄᓇᕗᑦ ᒐᕙᒪᓂᒃ ᖃᐅᔨᒪᑦᑎᐊᑎᑦᑎᒍᑕᐅᓂᐊᕐᒪᑦ 

ᐊᑭᖃᖅᑎᑦᑎᒍᑎᖏᑦ ᐋᖅᑭᒃᓯᒪᓂᖏᑦ 

ᐃᒡᓗᖃᐅᖅᑐᓄᑦ ᑮᓇᐅᔭᓕᐅᕋᓱᐊᖅᑎᓄᑦ ᐊᒻᒪᓗ 

ᐃᓕᓐᓂᐊᕐᕕᕈᓘᔭᕐᓂᒃ ᐃᑭᐊᖅᑭᔾᔪᑎᓂᒃ ᐊᑐᕆᐊᓖᑦ 

ᐱᔨᑦᑎᖅᑕᐅᓗᑎᒃ ᐊᑭᑐᓗᐊᓐᖏᑦᑐᒃᑯᑦ 

ᐊᑭᓖᑎᑕᐅᖃᑦᑕᕐᓂᐊᕐᒪᑕ. ᐱᖃᓯᐅᔾᔨᓐᖏᑦᑐᓂᓗ 

ᐊᑭᓕᒃᓴᓂᒃ ᐊᑭᓕᖅᓱᖅᑕᐅᓂᐊᕐᓂᖓᑕ 

ᐊᑭᖃᖅᑎᑕᐅᓐᖏᑦᑐᑦ ᑖᒃᑯᐊ ᑮᓇᐅᔭᑦ 

ᐊᑐᕆᐊᓐᖓᖅᑕᒥᓃᑦ ᐱᒋᐊᕈᑎᒋᔭᐅᓂᖓᓄᑦ. 

ᑕᐃᒪᐃᒻᒪᑦ, ᐅᖃᓕᒫᖅᑐᒍ ᑖᓐᓇ ᓇᖕᒥᓂᖁᑎᒋᔭᐅᔪᑦ 

ᑐᓴᐅᒪᖃᑦᑕᐅᑎᔪᓕᕆᓂᕐᒧᑦ ᐱᖁᑎᕐᔪᐊᑦ 

ᓴᖅᑭᑎᑦᑎᓐᖏᒻᒪᑦ ᐊᑭᑭᓐᓂᖅᓴᐅᒐᔭᕐᓂᖓᓂᒃ 

ᐱᔨᑦᑎᖅᑕᐅᒐᔭᖅᑐᓄᑦ ᐃᑭᐊᖅᑭᔾᔪᑎᓄᑦ. ᖃᓄᕐᓕ 

ᑕᐃᒪ ᑐᑭᖃᖅᑎᒍᓐᓇᖅᐸᕘᑦ ᑭᕙᓪᓕᕐᒥ 

ᖃᓄᐃᓕᐅᕈᑎᒋᔭᐅᔪᑦ, ᑭᕙᓪᓕᖅ ᐃᓄᐃᑦ 

ᑲᑐᔾᔨᖃᑎᒌᖏᑦ ᐃᑭᐊᖅᑭᔾᔪᑎᓂᒃ 

ᐱᖁᑎᑖᕋᓱᐊᖅᑎᓪᓗᒋᑦ ᓇᖕᒥᓂᖁᑎᖃᐅᖅᑐᓂᒃ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 

ᑲᒪᒋᕙᓪᓕᐊᒐᑦᑎᒍᑦ. ᖁᕕᐊᓱᒃᑲᔭᖅᑐᖓ 

ᒪᓕᒐᓕᐅᖅᑎᐅᖃᑎᓐᓄᑦ ᓇᓗᓇᐃᔭᑦᑎᐊᖅᓯᒪᔪᓂᒃ 

ᑐᑭᓯᒋᐊᒃᑲᓐᓂᓚᐅᖅᑎᓪᓗᑕ ᑖᓐᓇ ᐱᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑐᓴᕈᒥᓇᕋᔭᕐᒪᑦ ᒥᓂᔅᑕ ᑭᓱᒥᒃ ᑐᓂᓯᒐᔭᕐᒪᖔᑦ, 

ᐅᖃᓕᒫᒐᐃᑦ ᑐᑭᖃᓐᖏᑉᐸᑦ 

ᑮᓇᐅᔭᖃᖅᑎᑦᑎᔭᕆᐊᒃᓴᖅ  

ᑐᓴᐅᒪᖃᑦᑕᐅᑎᑦᑎᔪᑐᐃᓐᓇᐃᑦ, ᑕᐃᒪ 

ᕿᒥᕐᕈᐊᒃᑲᓐᓂᕆᐊᖃᖅᐸᕗᖅᑲᐃ ᖃᓄᖅ 

ᐱᓕᕆᐊᕆᖕᒪᖔᑦᑎᒍᑦ ᓄᓇᕗᑦ ᓇᖕᒥᓂᖅ 

ᐱᖁᑎᖃᖅᑐᖅ ᑕᑯᓗᒋᑦ.  

 

ᐃᒻᒪᖄ ᑭᖑᓪᓕᖅᐹᕆᓗᒍ ᐊᐱᖅᑯᑎᒐ ᐱᖓᓲᖕᒪᑕ 

ᓇᓖᕌᒐᒃᓴᐃᑦ ᕿᒥᕐᕈᐊᕈᒪᔭᕗᑦ ᓄᓇᕗᑦ ᒐᕙᒪᒃᑯᑦ 

ᓇᖕᒥᓂᖃᕐᓂᐅᑉ ᐊᐅᓚᑕᐅᓂᖓᓄᑦ ᐱᖁᑏᑦ, 

ᒐᕙᒪᒃᑯᑦ ᑎᒥᖁᑎᖓᓪᓗ ᓄᓇᕗᑦ ᒐᕙᒪᒃᑯᓐᓄᑦ 

ᐅᕝᕙᓘᓐᓃᑦ ᓇᖕᒥᓂᖅ ᑮᓇᐅᔭᓕᐅᖅᑎᒧᑦ 

ᐱᒋᔭᐅᔪᖅ. ᒥᓂᔅᑕᖃᐃ ᖃᐅᔨᒋᐊᕈᓐᓇᖅᐸᑦ ᐅᓪᓗᒥ 

ᑮᓇᐅᔭᓕᐅᖅᑐᓂᒃ ᐃᓚᖓ ᓂᕆᐅᒋᔭᐅᔪᓐᓇᕐᒪᖔᑦ? 

ᐱᐅᓂᖅᐹᕐᒥᒃ ᑖᓐᓇ ᓲᕐᓗ ᐊᕝᕙᓪᓗᐊᖓ 

ᓂᐅᕐᕈᑎᕆᔪᓐᓇᕈᔅᓯᐅᒃ 49%−ᖓᓘᓐᓃᑦ ᐱᖁᑎ 

ᒥᑭᒡᓕᒋᐊᕋᔭᕐᒪᑦ ᐊᑭᑐᔪᖅᑐᖅᑐᓄᑦ 

ᑮᓇᐅᔭᖅᑐᕐᓂᕗᑦ? ᑖᓐᓇ 

ᐃᓱᒪᒋᔭᕆᐊᖃᑐᐃᓐᓇᕆᐊᓕᒃ ᑖᓐᓇ ᑭᖑᓪᓕᖅᐹᖅ 

ᐊᐱᖅᑯᑎᒐ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᐱᒋᔭᕋ 

ᐊᐱᖅᑯᑎᒋᔭᖓ ᑕᒪᑐᒪᑉ ᐱᒻᒪᕆᐅᖕᒪᑦ 

ᐅᕙᑦᑎᓐᓄᑦ. ᖃᐅᔨᒪᔭᕆᐊᖃᕋᑦᑕ ᐃᒃᓯᕙᐅᑖᖅ, 

ᑖᓐᓇ ᑕᖅᑳᓂ ᑐᓴᖅᑕᐅᔪᒪᖅᐸᑦ ᓇᖕᒥᓂᖅ 

ᑮᓇᐅᔭᐃᖅᑐᓂᒃ ᑕᖅᑲᒃᑯᓄᖓ ᑐᓴᒐᔪᒻᒪᕆᒃᑲᑦᑕ 

ᓇᒧᓐᖓᕐᓂᐊᕐᒪᖔᑦᑎᒍᓗ ᐱᕕᖃᕋᑦᑕ ᐃᒃᓯᕙᐅᑕᖅ.  

 

ᑕᒫᓂ ᑕᖅᑭᑦ 12−ᓂᒃ 18−ᓗ ᑖᒃᑯᐊ 

ᓇᖕᒥᓂᖃᖅᑐᓄᑦ ᒐᕙᒪᒃᑯᓐᓄᑦ ᖃᓄᖅ 

ᐱᐅᓂᖅᐹᖑᕙ ᑕᒪᓐᓇ ᐊᑐᕋᓱᒡᓗᓂ. ᐃᓚᐃᓐᓇᖓ 

ᑐᓂᔪᓐᓇᖅᐸᕗᑦ ᐃᓚᐃᓐᓇᖓᓘᓐᓃᑦ ᐅᕝᕙᓘᓐᓃᑦ 

ᐋᒃᑲᐅᓗᓂ? ᓇᖕᒥᓂᖃᖅᑐᑦ ᐃᓚᐅᓂᐊᕐᒪᑦ. 

ᑐᓴᕋᔪᖕᓂᐊᖅᑐᒍᑦ ᐱᓕᕆᖃᑕᐅᔪᒪᔪᓂᒃ ᓇᖕᒥᓂᖅ  



ᐅᓪᓗᑐᐃᓐᓇᖅ, ᕕᕝᕗᐊᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᓕᐅᖅᑐᓂᒃ. ᑕᖅᑲᒃᑯᐊ 

ᐊᒃᑐᖅᑕᐅᑦᑎᐊᕐᓂᖅᐹᖑᓂᐊᕐᒪᑕ ᑕᒪᑐᒧᖓ 

ᐃᒃᓯᕙᐅᑕᖅ.  

 

ᑕᒪᓐᓇ ᑕᑯᓇᖕᓂᐊᖅᐸᕗᑦ, ᑕᐃᒪ ᒪᓕᒐᓕᐅᖅᑎ 

ᐅᖃᐅᑎᖅᑲᐅᒐᒃᑯᑦ ᑐᓴᐅᒪᑐᐃᓐᓇᕐᓂᐊᖅᐸᕗᑦ 

ᓇᓃᓕᕐᒪᖔᑦᑕ ᑕᐃᒪ ᐊᓯᖏᓪᓗ 

ᐱᓕᕆᐊᕆᑎᓪᓗᑎᒍᑦ. ᑕᐃᒪ ᖃᖓᒃᑯᑦ 

ᑐᓴᒐᒃᓴᖅᑕᖃᓕᕌᖓᑦ ᑕᒪᑐᒪᑉ ᒥᒃᓵᓄᑦ 

ᖁᕕᐊᓱᒻᒪᕆᒃᑲᔭᖅᐳᖓ ᑐᓂᔭᕆᐊᒃᓴᖅ 

ᒪᓕᒐᓕᐅᖅᑎᐅᖃᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑐᖁᑎᒃᑲ 

ᒪᓕᒡᓗᒋᑦ, ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ ᐃᒃᓯᕙᐅᑕᓕᒃ. ᐅᑉᓛᒃᑰᖅᐸᒃᑲ 

ᒥᓂᔅᑕ ᐃᑲᔪᖅᑎᒋᔭᐃᓗ.  

 

ᑕᓪᕙᓂ ᐃᓪᓗᐊᖅᓴᐅᑎᒋᔭᐅᔪᖅ ᒪᒃᐱᒐᕐᒥᒃ G−7, 

ᖁᓪᓕᖅᐹᖅ ᑖᓐᓇ ᐃᑲᔪᖅᑎᐅᔪᖅ ᒥᓂᔅᑕ, 

ᒥᓂᔅᑕᒧᑦ ᑎᑎᕋᓪᕕᒃ. ᑐᑭᓯᑉᑲᖅᓴᕈᓐᓇᖅᐹᖓ 

ᒥᓂᔅᑕ ᖃᓄᐃᑦᑑᖕᒪᑦ ᑖᒻᓇ, ᐃᒃᓯᕙᐅᑕᓕᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑎᑎᕋᕐᕕᒋᔭᐅᔪᖅ ᑐᓐᖓᓕᕐᒪᑦ 

ᑎᑎᕋᕐᕕᐊ ᓇᓃᒻᒪᖔᑦ ᖃᐅᔨᔪᒪᓐᓂᕈᕕᑦ ᑕᒡᕙᓂ 

ᐃᖃᓗᖕᓂ ᑕᐃᑲᓂ ᖁᑦᓯᒃᑯᒥ ᐃᒡᓗᕐᔪᐊᕐᒦᑦᑐᖅ. 

ᑖᒃᑯᓂᖓ ᑎᑎᕋᕐᕕᒃ ᐃᓗᓕᖃᖅᖢᓂ 

ᖃᕆᑕᐅᔭᓕᕆᔨᐅᔪᓂᒃ, ᐃᓄᓕᒋᔭᑉᑎᖕᓂᒡᓗ, 

ᐊᔾᔨᒌᓐᖏᑦᑐᓂᒃ ᐱᒥᓂᖏᑦ. ᑖᑉᑯᓂᖓ ᒐᕙᒪᒃᑯᑦ 

ᐱᔨᑦᓯᕋᖅᑐᓕᕆᔨᒃᑯᑦ ᐱᓕᕆᕝᕕᖏᓐᓂᒃ 

ᑐᖓᓕᖅᐳᑦ ᐊᒻᒪ ᑐᖓᓕᕐᒪ ᑐᒡᓕᖏᒃ ᒪᕐᕉᒃ 

ᑕᐃᑲᓃᖦᖢᑎᒃ ᐊᓯᖏᓪᓗ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ ᐃᒃᓯᕙᐅᑕᓕᒃ. ᑖᒻᓇ 

ᖃᓄᐃᑦᑑᓂᐊᕐᒪᑦ ᐅᓐᓂᖅᓯᒪᓂᐊ ᑕᐅᑐᓐᖏᓐᓇᑉᑯ 

ᑐᑭᓯᑦᓯᐊᕈᒪᑉᓗᖓ ᐊᐱᖅᑯᑎᒋᕙᕋ, 

ᐃᓛᖅᑕᐅᓂᐊᖅᐸ ᐅᕝᕙᓘᓐᓃᑦ  

ᓄᑖᓐᖑᖅᑕᐅᓂᐊᖅᐸ? ᐃᒃᓯᕙᐅᑕᓖᒃ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐃᒃᓯᕙᐅᑕᖅ, 

ᒪᒥᐊᓇᖅ ᑐᑭᓯᑦᓯᐊᓐᖏᓐᓇᒪ ᑖᓐᓇ ᖃᓄᖅ 

ᐃᓛᖅᑕᐅᓂᐊᕐᓂᖓᓂᒃ ᖃᐅᔨᒪᓐᖏᓐᓇᑉᑕ ᑕᒡᕙᓂ 

G−7−ᒥ ᐅᖃᓕᒫᖅᖢᒍ ᑐᑭᓯᐊᓂᓐᖏᓐᓇᒃᑯ 

ᓇᓕᐊᖕᓂᒃ ᐅᖃᐅᓯᖃᕐᒪᖔᑦ. ᐃᒻᒪᖄ 

ᑎᒃᑯᐊᕈᓐᓇᖅᐸᒍ ᓇᓕᐊᖑᖕᒪᖔᑦ ᐅᖃᐅᓯᕆᔭᖓ. 

ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ ᐃᒃᓯᕙᐅᑕᓖᒃ. ᑖᒻᓇ ᑕᓪᕙᓂ 

ᑎᑎᕋᖅᓯᓂᐊ ᑕᐅᑐᒃᖢᒍ ᐊᐱᖅᑯᑎᒋᓂᐊᖅᑕᕋ 

ᑐᑭᓯᐅᒪᓐᖏᓐᓂᖓᓄᑦ, ᑐᑭᓯᓇᓗᐊᑦᓯᐊᖅᖢᒍ 

ᐊᐱᖅᑯᑎᒋᔭᕋ. ᐅᕙᓃᑉᐳᖃᐃ ᐸᕐᓇᐅᑎᒋᔮᓂ 

ᐃᒡᓗᖁᑎᒋᔭᐅᔪᑦ ᐊᓇᐅᒐᒃᓴᖅᑕᖃᕐᓂᖏᑦᑕ 

ᐃᓗᐊᓂ ᐃᓪᓗᐊᖅᓴᕋᐅᓂᒃᓴᐃᑕᓗ ᐃᓗᐊᓂ. 

ᑕᓪᕙᓃᑉᐳᖃᐃ? ᐃᒃᓯᕙᐅᑕᓖᒃ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐄ, ᖁᔭᓐᓇ ᒥᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ ᐃᒃᓯᕙᐅᑕᖅ, ᑖᓐᓇ 

ᑎᑎᕋᕐᕕᒋᔭᕗᑦ ᐃᓛᒃ, ᖁᔭᓐᓇᒦᒡᓗ 

ᑐᑭᓯᕙᓪᓕᖅᑎᓐᓇᒪ. ᑎᑎᕋᕐᕕᒃᐳᑦ 

ᐋᖅᑭᒋᐊᕆᐊᖃᓲᖑᖕᒪᑕ ᑕᒪᒃᑯᐊ 

ᐊᕕᒃᑐᖅᓯᒪᓂᕆᔭᖏᑦ ᑕᐃᑲᓂ ᑎᑎᕋᕐᕕᐅᑉ 

ᐃᓗᐊᓂ ᐃᓂᓪᓚᒋᐊᕐᓗᒋᑦ ᑖᒃᑯᐊ 

ᐱᓕᖃᑎᒌᒋᐊᖃᖅᑐᑦ ᖃᓂᒌᒃᑎᓐᓂᖅᓴᐅᓗᑎᒃ 

ᐃᒻᒪᖄ ᓄᑖᓂᒃ ᓵᓕᐅᕐᓗᒋᑦ, ᐋᓪᓕᕋᐅᔭᓕᐅᕐᓗᒋᑦ, 

ᑕᐃᒪᓐᓇ ᐱᓕᕆᐊᖃᕆᐊᖃᓲᖑᖕᒪᑕ. ᑕᒪᒃᑯᐊᓗ 

ᐱᖁᑏᑦ ᑕᒡᕗᖓ ᐱᓕᕆᐊᖑᔫᑉ ᐃᓗᐊᓂ 

ᐊᑐᕆᐊᖃᖅᑐᑦ, ᐃᓂᓪᓚᒃᓯᒪᔭᕆᐊᖃᕐᓂᖏᓐᓄᑦ 

ᑖᓐᓇ ᑕᒪᒃᑯᐊ ᑮᓇᐅᔭᑦ ᑐᕌᖅᑐᖅ ᑎᑎᕋᕐᕕᐅᑉ 

ᐃᓂᓪᓚᒃᓯᒪᓂᖓᓐᓄᑦ 

ᐋᖅᑭᒋᐊᕐᓂᕆᔭᕆᐊᖃᖅᑕᖏᓐᓄᓪᓗ ᐊᓯᖏᓐᓄᓪᓗ 

ᑕᒪᑐᒥᖓ ᑎᑎᕋᕐᕕᒃᐳᑦ, ᑎᑎᕋᕐᕕᒃᑲ ᐱᓕᕆᕝᕕᖏᑦ 

ᐃᓄᖏᓪᓗ ᐃᓛᓐᓂᑦ ᐋᖅᑭᒋᐊᕆᐊᖃᓲᕆᕋᑉᑎᒍᑦ. 

ᑖᑉᓱᒧᖓ ᑐᕌᖅᑐᑦ ᑖᓐᓇ ᑮᓇᐅᔭᐃᑦ 

ᐅᖃᐅᓯᕆᔭᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  



ᐅᓪᓗᑐᐃᓐᓇᖅ, ᕕᕝᕗᐊᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᐊᑎᖅᑖᖅᑎᑕᐅᒐᒪ ᖁᕕᐊᒃᑯᓐᓇᖅᑯᖅ.  

 

ᐅᓇ ᑐᒡᓕᐊ ᐊᑭᑐᔪᖅᑐᕈᑎᑦ ᒥᒃᓵᓄᑦ 

ᐅᓐᓂᖅᓯᒪᔪᖅᑕᐅᖅ ᐅᕙᑦᓯᐊᕈ 

ᒪᓕᒐᓕᐅᖅᑎᐅᖃᑎᒪ ᐊᕐᕕᐊᓄᑦ ᑎᑭᕋᓪᔪᐊᕐᒧᓪᓗ, 

ᐊᐱᖅᑯᑎᒋᔮ ᐃᓚᒋᓯᓐᓇᑎᓪᓗᒍ ᑐᑭᓯᐅᒪᓕᖅᑐᖓ 

ᑖᒻᓇ ᓴᕕᒐᐅᔭᒥᒃ ᐃᓯᕕᑦᓯᔾᔪᑕᐅᔪᒃᓴᖅ 

ᐱᔾᔪᑕᐅᓪᓗᓂ ᑎᑎᕋᖅᓯᒪᓂᖓ ᑕᐅᑐᖕᓇᕐᒪᑦ 

ᐆᒥᖓᓕ ᐊᐃᑉᐹᓂᒃ ᐊᐱᕆᓗᖓ ᐊᑭᑐᔪᖅᑐᕈᑎᑉ 

ᐃᓗᐊᓃᑎᓪᓗᒍ ᑕᐃᑉᓱᒪ ᓴᕕᒐᐅᔭᑉ 

ᐃᓯᕕᑕᐅᔪᒃᓴᐅᑉ. ᐊᓯᐊᓂᒃ ᐊᑭᑐᔪᖅᑐᕈᑎᒃᓴᐅᔪᒥᒃ 

ᑕᐅᑐᖅᑰᕐᓇᖅᑐᖃᓐᖏᓚᖅ? ᐃᒃᓯᕙᐅᑕᓕᒃ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᖁᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᓯᖏᓐᓂᑦᑕᐅᖅ ᑖᒃᑯᐊ 

ᐊᑭᑐᔪᖅᑐᕈᑎᓂᒃ ᐱᓕᕆᐊᖃᓲᖑᒐᑉᑕ ᒐᕙᒪᒃᑯᓐᓂ, 

ᑖᒃᑯᐊ ᐃᑲᔪᖅᖢᒋᑦ ᑎᒦᑦ ᒐᕙᒪᐅᑉ ᐃᓗᐊᓂ 

ᐃᓕᓐᓂᐊᖅᑐᓕᕆᔨᒃᑯᑦ, ᐋᓐᓂᐊᖅᑐᓕᕆᔨᒃᑯᑦ 

ᑕᒪᒃᑯᐊ ᐊᔾᔨᒌᓐᖏᑦᑐᑦ ᐊᓯᖏᓪᓗ, ᑖᒃᑯᐊ 

ᐱᓕᕆᖃᑎᒋᖃᑦᑕᖅᑕᕗᑦ ᑲᔪᓯᕙᓪᓕᐊᑎᑦᓯᒋᓪᓗᒋᑦ 

ᑕᒪᒃᑯᐊ ᐊᑭᑐᔪᖅᑐᕈᑎᓂᒃ ᓄᓇᕗᑉ ᐃᓗᐊᓂ.  

ᑐᓚᒃᑕᕐᕕᖕᓂᒃ ᐱᓕᕆᐊᖃᑕᐅᖃᑦᑕᖦᖤᖅᐳᒍᑦ ᐊᒻᒪ 

ᐊᓄᓪᓚᒃᓰᕕᖕᓂᒃ ᑕᒪᒃᑯᓂᖓ ᐊᔾᔨᒌᓐᖏᑦᑐᓂᒃ 

ᐊᒥᓱᓂᑦ ᑎᑎᕋᕐᕕᒃᐳᑦ ᒫᓐᓇ ᐊᐅᓚᑦᓯᔪᑦ ᑕᒪᒃᑯᐊ 

ᐱᓕᕆᐊᖑᔪᑦ ᐱᔭᕇᖅᑕᐅᓚᐅᓐᖏᓐᓂᓗᒃᑖᖏᓐᓂᑦ 

ᕿᒥᕐᕈᖃᑦᑕᖅᑕᕗᑦ ᐱᓕᕆᐊᕆᖃᑕᐅᖃᑦᑕᖅᑕᕗᑦ 

ᐃᓂᓪᓚᒃᓴᓂᓗᒃᑖᑦᓯᐊᖏᓐᓄᑦ. ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ ᐃᒃᓯᕙᐅᑕᓖᒃ. ᑖᒻᓇ 

ᓴᕕᒐᐅᔭᒥᒃ ᐃᓯᕕᑦᑎᓂᖅ ᑕᓪᕙᐅᓱᐃᖅᐸᑦ 

ᓇᓕᐊᖕᓂᒃ ᐃᓱᒪᒋᔭᐅᓇᔭᖅᐸ ᑕᐃᑉᓱᒧᖓ 

ᐊᑭᑐᔪᖅᑐᖁᑎᒋᔭᐅᔪᖅ ᐃᓪᓗᐊᖅᓴᐅᑎᒃᓵᑕ 

ᐃᓗᐊᓃᑎᓪᓗᒍ? ᑐᑭᓯᔪᒪᓪᓗᖓ ᐃᒃᓯᕙᐅᑕᓖᒃ 

ᐊᐱᕆᕗᖓ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑕᓖᒃ. ᑐᑭᓯᓐᓂᕈᒪ ᐊᐱᖅᑯᑎᒋᔭᖓᑕ 

ᒥᒃᓵᓄᑦ ᐃᒃᓯᕙᐅᑖᖅ, ᑖᒃᑯᐊ 

ᓯᕗᒧᐊᒃᐸᓪᓕᐊᖏᓐᓇᕐᒪᑕ ᐊᑭᑐᔪᖅᑐᕈᑎᐅᔪᑦ 

ᓄᓇᕗᑦ ᐃᓗᐊᓂ ᐊᔾᔨᒌᓐᖏᖦᖢᑎᒡᓗ ᑖᒃᑯᐊ 

ᓴᖅᑭᑉᐸᓪᓕᐊᔪᑦ ᒪᓕᑐᐃᓐᓇᕐᓗᑎᒍᑦ 

ᑐᐊᕕᕐᓇᕆᔭᐅᔪᓪᓗ ᓇᓪᓕᕌᖓᑕ 

ᐱᓕᕆᐊᕆᖃᑦᑕᖅᑕᕗᑦ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ ᐃᒃᓯᕙᐅᑕᓖᒃ. 

ᐊᓯᐊᓄᓐᖑᐊᕐᓗᖓᓗᑦᑕᐅᖅ, ᑕᓪᕙᓂᑦᓴᐃᓐᓇᖅ 

ᑎᑎᕋᖅᓯᔪᖅ ᑖᓐᓇ. ᐅᓇ ᑐᑭᓯᑦᓯᐊᕈᒪᓪᓗᒍ 

ᖃᑉᓗᓈᑎᑦ ᐃᒃᓯᕙᐅᑕᓖᒃ ᐃᓕᓐᓂᐊᖅᓯᒪᖕᒥᒐᒪ 

ᐅᖃᓕᒫᕐᓗᒍ ᑐᑭᓯᓐᓇᖅᓯᑦᓯᐊᕐᓂᐊᕋᑉᑯ. (ᑐᓵᔨᑎᒍᑦ) 

ᐱᖁᑎᕐᔪᐊᑦ ᐱᔨᑦᑎᕈᑎᑦ ᐊᑐᐃᓐᓇᕈᖅᑎᑕᐅᓗᑎᒃ 

ᐱᓕᕆᕝᕕᓕᒫᓄᑦ ᑎᒥᓐᖑᖅᑎᑕᐅᓯᒪᔪᓄᓪᓗ 

ᐱᓐᖏᑕᑐᐊᕆᓗᒋᑦ ᐃᒡᓗᓕᕆᔨᕐᔪᐊᒃᑯᑦ ᐊᒻᒪᓗ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦ. (ᑐᓵᔨᑎᒎᕈᓐᓃᖅᑐᖅ) 

ᖃᓄᖅ ᐅᓇ ᑐᑭᖃᑦᓯᐊᖅᐸ ᐃᒃᓯᕙᐅᑕᓖᒃ? 

ᐊᐱᖅᑯᑎᒋᔪᒪᓪᓗᒍ, ᖁᔭᓐᓇᒦᒃ. 
 

ᐃᒃᓯᕙᐊᑕᖅ: ᒥᓂᔅᑕ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ, ᑖᑉᑯᐊ ᖁᓪᓕᒃᑯᓪᓗ ᐊᒻᒪ 

ᐃᒡᓗᓕᕆᔨᕐᔪᐊᒃᑯᓪᓕ ᐃᓛᒃᑰᑦ ᐊᐅᓚᑦᓯᔨᖃᓲᖑᖕᒪᑕ 

ᑕᒪᒃᑯᓂᖓ ᐱᖁᑎᕐᔪᐊᑦ ᓇᑉᐸᖅᑕᐅᕙᓪᓕᐊᑎᓪᓗᒋᑦ 

ᐱᓕᕆᐊᖑᑎᓪᓗᒋᓪᓗ ᐊᐅᓚᑦᓯᔨᖃᕐᒪᑕᓕ ᐃᓛᒃᑯᑦ 

ᑕᒪᒃᑯᓂᖓ ᑲᒪᓂᐊᖅᑐᓂᒃ, ᕿᒥᕐᕈᓂᐊᖅᑐᓂᓪᓗ. 

ᑖᑉᑯᐊ ᐊᓯᓗᒃᑖᑦᓯᐊᖏᑦ ᑕᒡᕗᖓ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᓯᕋᖅᑎᓄᑦ ᐱᓕᕆᐊᖑᖃᑦᑕᖅᑐᑦ 

ᑎᑎᖅᑐᕋᖅᑕᐅᕙᓪᓕᐊᓂᖏᓐᓂᒃ 

ᐸᕐᓇᒃᑕᐅᕙᓪᓕᐊᓂᖏᓐᓂᒃ ᑕᐃᑯᖓ 

ᐱᐊᓂᒃᑕᐅᓂᒃᓴᓗᒃᑖᖏᓐᓄᑦ ᑲᒪᔨᖃᖃᑦᑕᕋᑉᑕ 

ᖃᐅᔨᓴᕐᓂᐊᖅᑐᓂᒃ ᓄᓇ ᐊᑐᖅᑕᐅᓂᐊᖅᑐᖅ 

ᐋᖅᑭᐅᒪᕙ? ᑐᓐᖓᕕᖏᑦ ᐋᖅᑭᐅᒪᕙᑦ? ᑖᑉᑯᐊ 

ᑳᓐᑐᕌᒃᑦ−ᓂᐊᖅᑐᑦ ᐋᖅᑭᐅᒪᓕᖅᐸᑦ, 

ᓇᑉᐸᖅᑕᐅᕙᓪᓕᐊᓂᐊ ᒪᓕᒃᐸᑦ ᑖᑉᑯᓂᖓ 

ᓇᑉᐸᖅᑎᕆᓂᐅᑉ ᒥᒃᓵᓄᑦ ᒪᓕᒐᕐᓂᒃ, ᑕᐃᑯᖓ 

ᐱᐊᓂᒃᑕᐅᓂᓗᒃᑖᖓᓄᑦ ᓇᔪᖅᑕᐅᔪᓐᓇᖅᓯᕙ ᑖᓐᓇ 

ᐃᒡᓗᕐᔪᐊᖅ? ᓱᓇᓂᒃ ᐋᖅᑭᒋᐊᕆᐊᖃᖅᐸ 

ᓇᔪᖅᑕᐅᓚᐅᓐᖏᓐᓂᖓᓂᒃ? ᑖᑉᑯᓂᖓᓗᒃᑖᖅ 

ᐱᓕᕆᐊᖃᓲᖑᔪᒍᑦ ᐊᓯᖏᓐᓄᑦ, ᑖᑉᑯᐊᓕ 

ᐃᒡᓗᓕᕆᔨᕐᔪᐊᒃᑯᓪᓗ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓪᓕ ᐃᓛᒃᑯᑦ  



ᐅᓪᓗᑐᐃᓐᓇᖅ, ᕕᕝᕗᐊᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓐᓇᐃᑦᑐᓕᕆᔨᖄᑕᕐᒪᑕ 

ᐱᓕᕆᐊᕆᖃᑦᑕᓐᖏᑕᕗᑦ ᑕᒪᒃᑯᓂᖓ 

ᐱᓕᕆᐊᖃᖅᑎᓪᓗᒋᑦ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ ᐃᒃᓯᕙᐅᑕᓖᒃ. ᑖᒃᑯᐊ 

ᓲᖃᐃᒻᒪ ᐊᒃᓱᕈᕐᓇᖦᖤᖅᐸᒃᑯ, ᐃᒡᓗᒃᓴᒥᒃ 

ᐱᓇᓱᐊᖅᐹᓪᓕᖅᖢᓂ ᓄᓇᓕᕋᓛᖑᔪᓄᑦ ᓄᓇᕗᑦᑕ 

ᐃᓗᐊᓂ. ᑖᒻᓇ ᐅᖃᐅᓯᒃᓴᑐᐃᓐᓇᖅ.  

 

ᐅᕙᓂ ᐸᕐᓇᐅᑎᒋᔭᐅᔪᓂᒃ 2018−ᒥ 

ᓈᓴᐅᑎᖃᖅᑐᖅ ᐃᑭᑦᑐᓕᕆᔨᒃᑯᑦ ᐃᓱᒪᕆᔮᑦᑕ 

ᑎᑎᕋᓪᕕᐊ ᑮᓇᐅᔭᒥᒃᑕᐅᖅ ᐅᓐᓂᖅᑐᐃᓯᒪᔪᖃ’ᒪᑦ 

ᑕᓪᕙᓂ 2019-2020 ᑮᓇᐅᔭᒥᒃ ᓈᓴᐃᔪᓐᓇᕐᓂᕈᒪ 

ᐃᒪᓐᓇ ᑐᑭᓯᓚᐅᕋᒃᑯ $1.362 ᒥᓕᐊᓐ 

ᑮᓇᐅᔭᐅᑎᓪᓗᒋᑦ. ᑖᑉᑯᐊ ᐊᓪᕌᒎᑉ ᐅᖓᑖᓅᑦ ᓱᓕ 

ᓈᓴᐅᑎᑕᖃᓐᖏᒻᒪᑕ. ᓱᖕᒪᐅᑯᐊ ᑖ’ᓇᐃᑦᑑᕙᑦ? 

ᓂᕆᐅᓇᖅᑐᖃᓐᖏᒻᒪᑦ ᐅᕝᕙᓗᑭᐊᖅ 

ᐊᑐᕐᓂᐊᓕᖅᑎᓪᓗᒍ 

ᓈᓴᐅᑎᑕᖃᓕᑕᐃᓐᓇᕐᓂᐊᖅᐸ? ᖁᔭᓐᓇᒦᒃ 

ᐃᒃᓯᕙᐅᑕᓕᒃ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒻᒪᖄ ᑖᒻᓇ ᑐᖏᓕᓐᓄᑦ, 

ᓴᐅᒪᒃᖠᓐᓃᑦᑐᒧᑦ ᑐᓂᔪᓐᓇᕈᖕᓂ. ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᑎᕗᕉ. 

 

ᑎᕗᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. 

ᑖᒃᑯᐊ ᐱᓕᕆᕝᕖᑦ ᐊᖓᔪᖅᑲᐅᑏᑦ ᑎᑎᕋᕐᕕᖓᓐᓂ 

ᓴᓇᔪᒪᓕᕐᒪᑕ ᐊᒻᒪᓗ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 

ᑖᒃᑯᐊ ᑕᑯᓪᓗᒋᑦ ᐊᔾᔨᒌᓐᖏᑦᑐᓄᑦ 

ᐊᑐᖅᑕᐅᔭᕆᐊᓕᖕᓂᒃ ᐊᑦᑕᓇᔾᔭᐃᖅᓯᒪᓂᖅ 

ᐱᔾᔪᑎᒋᓪᓗᒍ ᐋᖅᑭᒃᓱᖅᑕᐅᓚᐅᖅᓯᒪᔪᖅ ᐊᒻᒪᓗ 

ᐊᕐᕌᓂ ᓄᐊᑦᑎᑐᐃᓐᓇᓚᐅᖅᓯᒪᒐᑦᑕ ᐅᑯᐊᓗ 

ᐱᓕᕆᐊᖑᔭᕆᐊᒃᓴᖅ ᐊᑦᑕᕐᓇᖅᑕᐃᓕᒪᓂᕐᒨᖓᔪᑦ 

ᐊᕐᕌᒍᓂᑦ ᐊᓂᒍᖅᓯᒪᔪᓂᒃ ᐊᔾᔨᒋᓐᖏᑕᖓᒍᑦ. 

 

ᐃᒃᑯᐊ ᐅᓂᒃᑳᖅᑕᕐᓂᖃᓚᐅᖅᓯᒪᖕᒪᑕ 

ᑕᓪᓕᒪᐅᓪᓗᑎᓪᓘᓐᓃᑦ ᑕᐃᒃᑯᐊ ᑐᖏᓕᕇᑦ. 

ᑕᐃᒪᓕᖓᓂᖓᓄᑦ ᑕᐃᒫᒃ ᐋᖅᑭᒃᓯᒪᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒃᑯᐊᑦᑕᐅᖅ 

ᑐᒡᓕᕆᔮᓯ ᐃᑭᔪᒃᓴᒧᑦ ᐊᐳᓯᒪᖦᖤᕈᓐᓇᕈᑎᒃᓴᖅ 

ᐊᑐᐊᒐᒃᓴᖅ. ᑕᐃᒪ’ᓇ, ᑕᐃᒪᓐᓇᒻᒪᕆᑦᑕᐅᖅ 

ᑎᑎᕋᖅᓯᒪᒻᒪᑦ ᓈᓴᐅᑎᖓ 

ᐋᓕᒋᓐᖏᒃᑲᓗᐊᖅᑎᓪᓗᒋᑦ. ᑖᓐᓇᑦᑕᐅᖅ ᑐᒡᓕᕆᔮ 

ᓇᓗᓇᐃᖅᑐᐃᖃᑦᑕᕐᓂᖅ ᑕᑉᓱᒧᖓ ᐃᑭᑦᑐᓕᕆᓂᑉ 

ᒥᒃᓵᓄᑦ, ᓈᓴᐅᑎᖃᖅᑐᖅᑕᐅᖅ, ᓈᓴᐅᑎᑖ 

ᐊᔾᔨᒋᓐᖏᒃᑲᓗᐊᖅᑎᓪᓗᒍ. ᑖᑉᑯᐊᑦᑕᐅᖅ 

ᑕᐃᒪ’ᓇᐃᑦᑑᒋᕙᑦ ᑖᑉᓱᒧᖓ ᓯᕗᓪᓖᑦᑑᔪᑎᑐᑦ 

ᐃᑭᑦᑐᓕᕆᔨᒃᑯᑦ ᐃᓱᒪᑕᕆᔮᑕ ᑎᑎᕋᓪᕕᐊᑕ 

ᒥᒃᓵᓄᑦ. ᐊᓪᔨᒌᕆᓐᓇᕆᕙᐃᑦ ᑖᑉᑯᐊ ᐊᓪᓕᕆᔮᓂ? 

ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐃᒃᓯᕙᐅᑖᖅ, 

ᖁᔭᓐᓇᒦᒃ. ᐄ, ᑕᐃᒪᓐᓇᐃᑦᑑᖕᒥᔪᑦ ᑖᑉᑯᐊ. 

ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᑉᑯᐊ 

ᖁᐊᖅᓵᕐᓇᖅᑐᓕᕆᓂᐅᑦᑕᐅᖅ ᒥᒃᓵᓂ 

ᐋᓪᓕᑦᑑᑎᓪᓗᒍ ᐸᕐᓇᐅᑕᐅᔪᑦ 219−ᒥ ᐊᑭᖃᖅᑐᖅ 

ᑕᓪᕙᓂ 2019-2020 ᓈᓴᐅᑎᑕᖃᓐᖏᑦᑐᖅ. 

ᑎᐊᒻᓇ ᐃᓱᒪᓐᓇᖅᑑᔮᖅᑎᓪᓗᒍ ᖁᐊᖅᓵᕐᓇᖅᑑᑉ 

ᒥᒃᓵᓄᑦ. ᐅᑭᐅᖑᔪᖅ ᑭᓯᐊᓂ 

ᓈᓴᐅᑎᑕᖃᓕᕐᓂᐊᖅᑐᖅ $6.205 ᒥᓕᐊᓐᓂᒃ 

ᑮᓇᐅᔭᓂᒃ ᐊᑐᓕᑕᐃᓐᓇᕐᓂᐊᖅᑰᖅᖢᓂᓗ 

ᐊᓪᕌᒍᒧᓪᓗ. ᐅᓇ ᖃᓄᐃᑦᑑᒻᒪᑦ 

ᑐᑭᓯᒃᑲᔭᐅᑦᓯᐊᕈᓐᓇᖅᑯᖓ? ᐃᒃᓯᕙᐅᑕᓖᒃ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 



ᐅᓪᓗᑐᐃᓐᓇᖅ, ᕕᕝᕗᐊᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᓈᓴᐅᑏᑦ 

ᐃᓛᒃᑰᖓᕙᓚᐅᖅᑑᒐᓗᐊᑦ ᖃᑉᑎᕆᔨᓄᑦ 

ᕿᒥᕐᕈᔨᐅᔪᓄᓪᓗ ᐊᒻᒪ ᖃᐅᔨᓴᖅᑎᐅᔪᓄᑦ. ᑖᒃᑯᐊ 

ᐃᓛᒃᑯᑦ ᑮᓇᐅᔭᓂᒃᑕᐅᓯᒪᕙᓚᐅᖅᑑᒐᓗᐊᑦ ᒫᓐᓇ 

ᐊᑕᐅᓯᕐᒧᑦ ᐃᓕᔭᐅᓯᒪᓕᕐᒪᑕ ᑕᐃᑯᖓ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᐱᔨᑦᑎᕋᖅᑎᐅᓂᕋᖅᑕᐅᑉᓗᓂ. ᑖᒃᑯᐊ 

ᐃᓗᕆᐊᓇᖅᑐᒦᑦᑎᑦᓯᔪᓐᓇᕐᓂᕐᒧᑦ ᑎᒥᐅᒋᐊᓕᖅᖢᓂ 

ᐊᑕᐅᓯᐅᓗᓂ, ᑖᒃᑯᐊ ᑲᑎᓪᓗᒋᑦ 

ᑮᓇᐅᔭᖅᑐᕐᓂᕆᓂᐊᖅᑕᖏᑦ ᑕᐃᒪᓐᓇᒧᑦ ᑕᐃᒪ 

ᓈᓴᐅᑏᑦ ᖁᓪᓕᖅᐹᖅ ᑐᒡᓕᐊ, ᐊᒻᒪ ᑕᕝᕙᓂ 

ᐊᓪᓕᐹᖓᓂ ᐱᖓᓱᐃᓂᑦ ᑖᒃᑯᐊ ᑲᑎᓯᒪᓕᖅᖢᒋᑦ 

ᓇᓗᓇᐃᖅᓯᒪᔪᑦ ᑕᕝᕗᓇ. 

ᑮᓇᐅᔭᖃᕈᓐᓃᕐᓗᑎᐅᓐᖏᑦᑐᖅ ᑭᓯᐊᓂ 

ᑲᑎᑕᐅᓯᒪᑉᓗᑎᑦ ᑕᒡᕗᖓ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᖅᑎᓄᑦ 

ᐃᓕᔭᐅᖔᖅᓯᒪᓕᖅᑐᑦ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᑉᑯᐊᑦ 

ᑎᐊ’ᓇᐃᑦᑑᔪᑦ ᐅᕙᓂ ᓄᓇᓕᕐᔪᐊᕐᒥ ᑭᓯᐊᓂ 

ᑎᑎᕋᓪᕕᖃᕐᓂᐊᖅᑐᑦ ᐅᕝᕙᓘᓐᓃᑦ ᕿᑎᕐᒥᐅᓂ 

ᑭᕙᓪᓕᕐᒥᓗ? ᑖᒃᑯᐊ ᐊᕕᒃᑐᖅᓯᒪᓂᖃᕐᓂᐊᖅᐸᑦ 

ᑎᐊ’ᓇᐃᑦᑐᖃᖅᑐᒃᓴᐅᑎᓪᓗᒍ. ᐃᒃᓯᕙᐅᑕᓖᒃ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑕᒪᕐᒥᒃ ᐊᕕᒃᑐᖅᓯᒪᔪᑦ 

ᓄᓇᓖᑦ ᐃᓛᒃ ᐊᕕᒃᑐᖅᓯᒪᔪᓂᒃ 

ᐊᒡᓚᒡᕕᐅᓂᕋᖅᑕᐅᕙᑦᑐᓂᑦ ᑖᒃᑯᐊ ᐃᓄᖃᖅᑐᑦ. 

ᑕᒪᒃᑯᐊ ᐊᓯᔾᔨᔾᔮᓐᖏᑦᑐᑦ ᑖᒃᑯᐊ ᑮᓇᐅᔭᓂᖕᓂᖅ 

ᑭᓯᐊᓂ ᓴᖅᑭᓐᓂᖏᓐᓂᒃ ᑖᒃᑯᐊ 

ᐊᑕᐅᓯᕐᒦᓐᖔᑐᐃᓐᓇᓕᖅᑐᑦ. ᑕᐃᒃᑯᐊ ᐱᓕᕆᔪᑦ 

ᓄᓇᖏᓐᓂ ᐊᓯᔾᔨᔾᔮᓐᖏᑦᑐᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᓇ 

ᐊᐱᖅᑯᑕᐅᓐᖏᑦᑐᖅ ᐅᖃᐅᓯᑐᐃᓐᓇᖅ. 

ᑎᑭᓐᓇᕆᖅᑕᓕᖅᐸᑕ 

ᖁᐊᖅᓵᕐᓇᓐᖏᑦᑐᐹᓪᓕᕈᓐᓇᖃᑦᑕᕐᓂᐊᕐᒪᑦ  

ᐃᓱᒪᒋᕙᕋ. ᐃᒃᓯᕙᐅᑕᓖᒃ, ᖁᔭᓐᓇᒦᒃ. ᑭᖑᓪᓕᑦᑐᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 

ᐅᖃᐅᓯᔅᓴᑐᐃᓐᓇᐅᕋᑖᖅᑐᖅ. ᐃᓛᒃ 

ᐅᖃᐅᓯᒃᓴᐅᕋᑖᖅᑐᖅ. ᑭᖑᓪᓕᕐᒨᓚᐅᓐᖏᓐᓂᓐᓂ 

ᐃᖅᑲᐃᑎᑦᑎᒋᐊᕈᒪᔪᖓ, ᖃᐅᔨᒃᑲᐃᒍᒪᔪᖓ ᒥᓯᔅ 

ᐊᕐᓇᒃᑲᖅ ᐅᕙᓃᒍᓐᓇᔾᔮᓐᖏᒻᒪᑦ 

ᐊᑲᐅᑦᑎᐊᓐᖏᒻᒪᒡᒎᖅ. ᖁᔭᓐᓇᒦᒃ.  

 

ᑭᖑᓪᓕᖅᐹᖅ ᑕᕝᕙᓂ ᒪᒃᐱᒐᕐᒥᒃ, ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᔅᓱᒪᐅᑉ 

ᒪᓕᒐᓕᐅᖅᑎᐅᖃᑎᒪ ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕋᕐᔪᐊᕐᒧᓪᓗ 

ᐊᐱᖅᑯᑎᒋᖅᑲᐅᔭᖏᑕ ᐃᓚᒐᓛᖏᓐᓂᒃ 

ᐃᑭᐊᖅᑭᔾᔪᑎᓄᑦ ᐅᐊᔭᓕᕆᔪᓄᑦ 

ᐊᐱᖅᓱᒐᓛᒍᒪᓪᓗᖓ. ᖃᓪᓗᓇᐅᔭᕐᓂᐊᖅᖢᖓ. 

(ᑐᓵᔨᑎᒍᑦ) ᑖᒃᑯᐊ ᑲᑎᕕᒻᒥ ᒐᕙᒪᖏᑦ 

ᐱᔭᕇᓚᐅᕐᖓᑕ ᖃᕋᓴᐅᔭᒃᑯᑦ ᖃᐅᔨᓴᕐᓂᕐᒥᓂᒃ 

ᑕᐅᕙᓂ ᑲᓇᓐᓇᕐᒥ ᑲᓱᖅᑕᐅᒍᓐᓇᕋᔭᕐᒪᖔᑕ 

ᐅᑭᐅᖅᑕᖅᑑᑉ ᑲᓇᓐᓇᖓᓂᒃ ᖃᕋᓴᐅᔭᒃᑯᑦ. 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᒡᒎᖅ 

ᐊᔾᔨᖓᓂᒃ ᐱᑎᑕᒥᓂᐅᓪᓗᑎᑦ ᐊᒃᑑᕝᕙ 2016-

ᖑᑎᓪᓗᒍ. ᐊᑕᐅᓯᐊᑐᐃᓐᓇᖅᑐᑎᒃ 

ᑕᑯᔭᖅᑐᖅᑐᖃᖅᑐᒥᓂᖅ ᓄᓇᕕᒻᒥ, 

ᓄᓇᕗᒻᒥᐅᑕᐃᓪᓗ. ᐃᒃᓯᕙᐅᑕᓖᒃ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᔭᖅᑐᖅᑐᖃᖃᑦᑕᔪᔪᖅ 

ᓄᓇᕗᒻᒥ ᓄᓇᓕᓐᓂ, ᓄᓇᕕᒻᒨᓐᖏᑦᑐᖅ, 

ᓄᓇᕗᒻᒥᑐᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕᖃᐃ ᑖᒃᑯᐊ ᑕᑯᔭᖅᑐᖃᑦᑕᖅᑐᒥᓃᑦ 

ᓄᓇᓕᓐᓄᑦ ᑭᓐᖓᕐᓂ, ᑭᒻᒥᕈᑦ ᐊᒻᒪᓗ ᐃᖃᓗᐃᑦ, 

ᓱᓕᕚ? ᑕᐃᒫᖑᓐᓂᖅᑳ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 



ᐅᓪᓗᑐᐃᓐᓇᖅ, ᕕᕝᕗᐊᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᓱᓕᔪᖅ ᑖᓐᓇ. 

ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᕙᓂ ᐅᖃᖅᓯᒪᒻᒪᑦ, ᑎᑎᕋᖅᓯᒪᒻᒪᑦ. ᑲᓇᑕᒥ 

ᐱᕙᓪᓕᐊᔪᓕᕆᔨᒃᑯᑦ ᑎᒥᖓᑦ ᐊᖏᕐᓂᕐᖓᑕ 

$250,000−ᓂᒃ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᑯᓐᓄᑦ ᖃᕋᓴᐅᔭᒃᑯᑦ 

ᖃᐅᔨᓴᕈᓐᓇᓂᐊᕐᖓᑕ ᑕᒪᒃᑯᐊ 

ᓄᓈᕐᕕᒋᔪᓐᓇᕋᔭᖅᑕᖏᑦ ᖃᕋᓴᐅᔭᐅᑉ 

ᓄᑭᓪᓚᐅᑎᔅᓴᖓᑕ ᑭᒻᒥᕈᕐᒧᑦ ᑭᓐᖓᕐᓄᑦ 

ᐃᖃᓗᓐᓄᓪᓗ. ᐃᒫᒍᑦ ᑕᐅᕗᖓ ᓅᒃᒧᑦ 

ᑲᓱᖅᑕᐅᒍᓐᓇᕐᓗᓂᒎᖅ. ᑖᒃᑯᐊ ᒫᑦᓯ 2016-ᓕᓴᐃᑦ. 

ᒥᔅᑕ ᒪᐃᓐ ᓇᓗᓇᐃᖅᓯᖅᑲᐅᒻᒪᑦ ᓴᓂᑭᓗᐊᖅ ᐊᒻᒪ 

ᑭᓐᖓᐃᑦ ᐲᖅᑕᐅᓯᒪᓂᕋᖅᑐᒋᑦ. 

ᑖᒃᑯᐊᑑᓂᐊᓕᕐᖓᑎᒡᒎᖅ ᑭᒻᒥᕈᑦ ᐊᒻᒪᓗ ᐃᖃᓗᐃᑦ, 

ᐊᒻᒪ ᓅᒃ ᑲᓱᖅᑕᐅᔪᑦ. ᑖᒃᑯᐊ ᓄᓇᓖᒃ ᒪᕐᕉᒃ 

ᐲᖅᑐᒋᒃ. ᑖᓐᓇ ᑲᔪᓯᒋᐊᖃᖅᑐᒋᕕᐅᒃ ᓱᓕ? 

ᒪᕐᕈᐃᓐᓈᓐᓂᒃ ᓄᓇᓖᓐᓂᒃ ᑲᓱᖅᑎᑦᑎᓕᕋᔭᕐᖓᑦ. 

ᐱᓕᕆᐊᖑᔭᕆᐊᖃᖅᑲ ᓱᓕᖃᐃ? ᐃᒃᓯᕙᐅᑕᓖᒃ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐱᓕᕆᕕᕗᓪᓕᐅᓇ 

ᐅᑉᐱᕈᓱᑦᑐᖅ ᓱᓕ ᑕᒪᓐᓇ ᓴᖅᑭᕆᐊᖃᕐᖓᑦ ᓱᓕ. 

ᓴᖅᑭᖅᑎᒐᓱᑦᑕᕗᑦ ᓱᓕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᓴᖃᒃᑲᓐᓂᕋᑖᕋᓗᐊᖅᑐᖓ 

ᓇᓕᐊᓐᓂᐅᕋᑖᖅᑑᒐᓗᐊᑭᐊᖅ ᒪᑉᐱᒐᕐᒥ.  

 

ᐅᕙᓂ ᑎᑎᕋᖅᓯᒪᒻᒪᑦ ᑎᑎᖅᑲᓐᓂᒃ ᑎᑎᕋᔪᔭᓐᓂᑦ 

ᐃᔅᓯᕙᐅᑕᖓᓐᓄᑦ ᑲᑎᒪᔨᕋᓛᑦ, ᓇᐅᑦᑎᖅᑐᑦᑎᐅᔪᑦ 

ᒐᕙᒪᒃᑯᑦ ᐊᐅᓚᓂᖏᓐᓄᑦ ᔭᓐᓄᐊᕆ 21, 2020-

ᐅᑎᓪᓗᒍ. ᑎᑎᖅᑲᕐᒥ ᐅᖃᖅᓯᒪᒻᒪᑦ ᒐᕙᒪᒃᑯᑦ 

ᑯᐊᐳᕇᓴᓐᖓᓂ ᓴᖅᑮᓗᓯ ᐊᐅᓚᑦᑎᖃᑦᑕᓂᐊᖅᑐᒥᒃ 

ᑐᓴᐅᑎᓕᕆᔾᔪᑎᐅᓂᐊᖅᑐᒥᒃ ᓄᑖᕐᒥᒃ. ᑖᒃᑯᐊ 

ᒐᕙᒪᒃᑯᓐᓄᑦ ᑯᐊᐳᕇᓴᓐᖓ 

ᓂᐅᕕᐊᔅᓴᖃᖃᑦᑕᕐᒥᓗᓂᑦᑕᐅᖅ ᖃᕋᓴᐅᔭᒃᑯᑦ 

ᓴᖅᑭᔮᖅᑎᑲᓐᓂᕋᔅᓴᐅᔪᓂᒃ ᖄᖓᒍᒃᑲᓐᓂᖅ  

ᑕᖅᑲᑯᓄᖓ ᑭᒃᑯᑐᐃᓐᓇᕐᓄᑦ. ᑖᒃᑯᐊ 

ᑐᓴᐅᑎᓕᕆᔾᔪᑏᑦ ᐊᖏᕐᕋᖃᖅᑐᓄᑦ 

ᓇᒻᒥᓂᖃᐅᑎᓕᓐᓄᑦ ᖃᕋᓴᐅᔭᒃᑯᑦ ᐃᑭᐊᖅᓯᕕᓐᓂ 

ᓴᖅᑭᕈᓐᓇᑎᑦᑎᓗᑎᑦ. ᑖᓐᓇ ᑐᑭᖃᖅᑳ, ᒐᕙᒪᒃᑯᑦ 

ᑯᐊᐳᕇᓴᕆᕋᔭᖅᑕᖓ 

ᐊᑭᑦᑐᕋᐅᑎᖃᑎᖃᖃᑦᑕᓂᐊᖅᑳ 

ᓄᐊᔅᕕᐊᔅᑎᐅᓪ−ᒃᑯᓐᓂᑦ ᕿᓂᒃᑯᓂᓪᓗ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᐊᑦᓯᐊᖅ ᑕᒪᓐᓇ ᐅᖃᐅᓯᕆᑉᓗᑎᒍᑦ 

ᐅᖃᖅᑲᐅᒐᒪ ᐊᔾᔨᒌᓐᖏᑦᑐᓂᒃ ᕿᒥᕐᕈᓂᐊᕋᑉᑕ 

ᕿᒥᕐᕈᒐᑉᑕᓗ. ᑖᒃᑯᐊ ᐅᖃᖃᑎᒋᔪᓐᓇᕐᓂᐊᕋᑦᑎᒍᑦ 

ᓇᒻᒥᓂᖃᖅᑐᓕᕆᔨᐅᔪᑦ ᑕᒪᑐᒥᖓ. ᑕᒪᑐᒥᖓᓗ 

ᓇᖕᒥᓂᖃᖅᑐᓕᕆᔨᐅᔪᒥᓇᖅᑐᑦ ᐃᓄᑐᐃᓐᓇᐃᓪᓗ 

ᑕᖅᑳᓂ ᐊᒻᒪ ᐱᓕᕆᔨᕗᑦ ᕿᒥᕐᕈᓗᑕ ᖃᓄᖅ ᑖᓐᓇ 

ᐱᐅᓛᒥᒃ ᓯᐊᒻᒪᒃᑕᐅᔪᓐᓇᕋᔭᕐᒪᖔᑦ 

ᓄᓇᕗᒻᒥᐅᑕᓄᑦ, ᖃᓄᖅ 

ᐱᕚᓪᓕᐅᑕᐅᓂᖅᐸᐅᔪᓐᓇᕋᔭᕐᒪᖔᑦ. ᑖᒻᓇ 

ᐅᖃᐅᓯᕆᔭᐃᑦ ᑕᒡᕙᓂ ᖃᐅᔨᓴᕐᓂᕐᒥ 

ᐃᓚᐅᖃᓯᐅᑎᓇᔭᖅᖢᓂ. ᑕᒪᓐᓇ 

ᐃᒃᐱᖕᓇᕐᓂᕆᓂᐊᖅᑕᖓ ᐊᑭᓗᖕᓂᖅᐹᖑᔪᒥᒃ ᐊᒻᒪ 

ᐱᐅᓂᖅᐹᖑᔪᒥᒃ ᓄᓇᕗᒻᒥᐅᓄᑦ ᑐᕌᒐᖃᕋᑉᑕ, 

ᐃᒃᓯᕙᐅᑖᖅ. ᑖᒻᓇ ᐅᖃᐅᓯᕆᔭᐃᑦ ᑕᒡᕙᓂ 

ᕿᒥᕐᕈᔭᐅᖃᓯᐅᑎᓯᒪᒐᔭᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᖅᓱᓕᖅᑭᓐᖑᓱᓕᖅᑐᖅ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ, ᐃᓕᑕᕆᒃᑲᓐᓂᕋᖕᒪ 

(ᑐᓵᔨᑎᒍᑦ) ᒪᕐᕈᐃᓐᓈᓐᓂᖅᑲᐃ 

ᐊᐱᖅᑯᑎᔅᓴᖃᓕᖅᑐᖓ ᖃᕋᓴᐅᔭᐃᑦ 

ᓄᑭᓪᓚᐅᑎᔅᓴᖓᓄᑦ ᒥᒃᓵᓄᑦ. ᒥᔅᑕ ᕋᒻᐴᓪᓗ 

ᐊᐱᖅᑯᑎᒋᕙᓚᐅᕐᒥᔭᖓ ᐃᑉᐸᔅᓴᖅ. 

 

ᑐᑭᓯᓇᑦᑎᐊᓂᐊᕐᖓᑦ ᐅᕙᓂ ᖄᖏᐅᑎᓐᖏᓪᓗᓂ 

ᑮᓇᐅᔭᖏᑦ ᐅᖓᑖᓅᓐᖏᓪᓗᑎᑦ ᑖᒃᑯᐊ 

ᓄᑭᓪᓚᐅᓯᖅᓱᐃᒐᓱᒃᑲᔭᖅᑐᖅ ᓴᕕᒐᐅᔭᖅ. ᑖᓐᓇ 

ᐊᑭᖃᕐᓂᐊᖅᑐᖏᔭᐅᓕᕐᖓᑦ $210 ᒥᓕᐊᓐ 

ᑮᓇᐅᔭᑦ. ᒐᕙᒪᒃᑯᑦ ᐊᑭᓕᕋᔭᖅᑕᖓ ᓱᓕ 

ᑐᔅᓯᕌᖑᓚᐅᓐᖏᑦᑐᖅ ᓱᓕ? ᑕᒪᓐᓇᐃᓛᒃ ᓱᓕᔪᖅ? 

ᓇᓗᓇᐃᑦᑎᐊᕈᓐᓇᖅᑭᐅᒃ? (ᑐᓵᔨᑎᒎᕈᓐᓃᖅᑐᖅ)  

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᑕᐅᓯᒪᔪᖅ 

ᐊᕐᕌᒍᓄᑦ ᑕᓪᓕᒪᓄᑦ ᐸᕐᓇᐅᑎᓂᒃ. ᐊᕐᕌᒍᑕᒫᑦ 

ᑮᓇᐅᔭᓂᑦ ᐃᓕᓯᕕᐅᖃᑦᑕᕆᐊᖃᕐᓂᐊᖅᑐᖅ. 

ᓱᓕᔪᖅ ᑖᓐᓇ ᒪᓕᒐᓕᐅᖅᑎ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑐᑭᓯᓇᑦᑎᐊᓂᐊᕐᖓᑦ. ᑖᓐᓇ $50 ᒥᓕᐊᓐ 

ᑮᓇᐅᔭᐅᕙᓪᓚᐃᔪᕐᖑᓇ ᓄᓇᕗᑦ ᒐᕙᒪᖓ 

ᐊᑭᓕᕆᐊᖃᕐᓂᐊᖅᑕᖓ ᒐᕙᒪᖓᑕ. ᖃᑦᑎᑦ 

ᑮᓇᐅᔭᑦ ᑕᕝᕙᓂ $50 ᒥᓕᐊᓐᖑᒐᔭᖅᑐᓂ 

ᐊᖏᖅᑕᐅᓯᒪᔪᖃᓕᖅᑲᑦ ᖃᑦᑎᓂᒃ ᓱᓕ ᐊᕐᕌᒍᓂᒃ 

ᐊᒡᒋᖅᑐᓂᒃ ᑮᓇᐅᔭᓕᕆᔾᔪᑏᑦ ᐊᕐᕌᒍᖏᓐᓂᒃ 

ᐊᖏᖅᑕᐅᑎᑦᑎᒐᓱᖃᑦᑕᕆᐊᖃᕐᓂᐊᕆᕕᓯ? 

ᐊᑭᑐᔪᖅᑐᕈᑎᔅᓴᓅᓗᐊᓕᕈᒪ ᐅᖃᐅᑎᒍᓐᓇᕆᓐᖓ 

ᐃᔅᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᒡᒍᓇᖅᑑᒐᓗᐊᖅ 

ᐃᔅᓯᕙᐅᑖᖅ ᑕᐃᒪᐃᑦᑐᓂᒃ ᐃᓗᓕᖏᓐᓂᒃ 

ᐱᓯᒪᓐᖏᓐᓇᑦᑕ ᓵᑦᑎᓐᓂ. ᑭᐅᔪᓐᓇᓐᖏᑕᕋ ᒫᓐᓇ 

ᑖᓐᓇ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᕝᕙ 

ᓇᓗᓇᐃᖅᑐᕈᑎᖏᑦ ᐱᓯᒪᒐᒃᑭᑦ ᐅᕙᖓ ᓵᖓᓂ. 

ᑎᑎᕋᖅᓯᒪᔪᓪᓕᐅᑯᐊ $7 ᒥᓕᐊᓐ ᑮᓇᐅᔭᑦ 

ᐅᓪᓗᒥᒧᑦ ᐊᖏᖅᑕᐅᓯᒪᔪᑦ ᐊᒻᒪᓗ ᓱᓕᒃᑲᓐᓂᖅ 

ᑕᒫᓂᐸᓗᒃ $47 ᒥᓕᐊᓐᐸᓗᒃᑲᓐᓃᑦ ᓱᓕ 

ᐱᔭᐅᒋᐊᖃᕋᔭᕐᖓᑕ, ᐃᓛᒃ 

ᐊᖏᖅᑕᐅᒋᐊᖃᕋᔭᕐᖓᑕ ᐊᑭᑐᔪᖅᑐᕈᑎᔅᓴᓂᒃ. 

ᑖᓐᓇ ᓇᓗᓇᐃᖅᑐᑦᑕᐅᑦᑎᐊᖁᕋᑖᖅᑕᕋᓗᐊᕋ. 

ᑖᓐᓇ ᐱᓕᕆᐊᔅᓴᓄᓪᓗ ᐸᕐᓇᐅᑎᖓ 

ᐅᖃᐅᓯᖃᕐᖓᑦ ᑮᓇᐅᔭᖏᒡᒎᖅ 

ᐅᖓᑖᓅᔾᔮᓐᖏᓪᓗᑎᒃ ᑮᓇᐅᔭᖅᑖᕆᓯᒪᔭᖓ  

ᓴᖅᑮᒍᒪᒻᒪᑕ. 

 

ᑮᓇᐅᔭᓕᕆᔨᒃᑯᑦ ᒪᓕᒐᖏᑦ ᑕᑯᓐᓈᖅᑐᒋᑦ, 

ᒪᓕᒐᓕᐅᖅᑏᑦ ᐊᖏᕈᓐᓇᖅᑎᑕᐅᓲᖑᒻᒪᑕ 

ᐊᖏᔪᓂᒃ ᐊᓯᔾᔩᒐᐃᒻᒪᑕ ᐊᖏᓂᖏᓐᓂᓪᓗ 

ᖃᓄᑎᒋᐅᓂᖏᓐᓂᓪᓗ ᐱᓕᕆᐊᖑᓂᐊᖅᑐᑦ, 

ᑕᐃᒪᐃᓚᐅᓐᖏᑦᑐᖅ ᓱᓕ ᖃᐅᔨᒪᔭᕋ. 

ᒪᓕᒐᓕᐅᖅᑎᑐᐃᓐᓇᐃᑦ ᓱᓕ 

ᐊᖏᕋᓱᑦᑎᑕᐅᓚᐅᓐᖏᑦᑐᑦ ᓱᓕ. $110 ᒥᓕᐊᓐ 

ᑮᓇᐅᔭᕌᕐᓂᐊᓚᐅᖅᑐᓂ $210 ᒥᓕᐊᕌᕐᓂᐊᓕᕐᖓᑦ. 

ᑕᕝᕗᖓ ᕿᒪᑲᐃᓐᓇᕐᓗᒍ.  

 

ᐃᓪᓗᓕᐅᕈᒪᔪᓄᑦ ᐱᔪᓐᓇᐅᑎᑖᕐᕕᒃ ᐊᓪᓚᕝᕕᒃ 

ᐊᐱᖅᓱᕈᑕᐅᓚᐅᕐᖓᑦ ᒥᔅᑕ ᕋᒻᐴᑦᒧᑦ, ᒥᓂᔅᑕ 

ᐊᖏᕈᓐᓇᖅᑳ ᖃᐃᑦᑎᒍᓐᓇᕐᓂᕋᕐᓗᓂ 

ᑎᑎᕋᖅᓯᒪᔪᓂᑦ ᓇᓗᓇᐃᖅᑐᐃᔪᓂᒃ 

ᖃᓄᐃᓕᖓᓕᕐᒪᖔᑕ, ᖃᑦᑎᓪᓗ 

ᑐᔅᓯᕋᐅᑎᓕᐅᖅᓯᒪᒻᒪᖔᑕ ᑖᔅᓱᒧᖓ ᐊᓪᓚᕕᒻᒧᑦ? 

ᐊᒻᒪᓗ ᖃᑦᑎᑦ ᐱᔪᓐᓇᐅᑏᑦ ᑐᓂᔭᐅᓯᒪᒻᒪᖔᑕ? 

ᐊᒻᒪᓗᑦᑕᐅᖅ ᖃᐅᔨᓴᖅᑕᐅᓂᒥᓃᑦ 

(ᑐᓵᔨᑎᒎᕈᓐᓃᖅᑐᖅ) ᑎᑎᖅᑲᐅᓪᓗᒋᑦ 

ᖃᐃᑦᓯᔫᓪᓗᐊᕈᒫᕐᓂᖅᐸᑦ ᒥᓂᔅᑕ 

ᖁᕕᐊᓱᒐᔭᕋᓗᐊᖅᐳᖓ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᑎᑦᑎᒌᔪᔪᒍᑦ ᑖᒃᑯᓂᖓ 

ᐱᑎᑦᑎᒌᖅᐸᓪᓚᐃᔪᔪᒍᑦ. ᒥᔅᑕ ᕋᒻᐴᑦ ᑕᐃᒪ 

ᐃᑉᐸᔅᓴᖅ ᐊᐱᖅᑯᑎᒋᖃᑦᑕᓚᐅᕐᖓᒋᑦ 

ᓄᑖᖑᓂᖅᓴᖅᑕᖃᖅᑲᑦ ᑐᓂᒍᓐᓇᑎᐊᕐᒥᔭᕋᑦᑕᐅᖅ 

ᒪᓕᒐᓕᐅᖅᑎᐅᖃᑎᓐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᓇ 

ᓱᓕᓐᖏᑐᐃᓐᓇᕆᐊᓕᒃ ᒥᓂᔅᑕ 

ᑐᑭᓯᒃᑲᓐᓂᕈᑎᔅᓴᓐᓂ ᑐᔅᓯᕋᕋᒪ ᖃᐃᑕᐅᒌᖅᓯᒪᔪᓂᑦ. 

 

ᑕᑯᒐᒪ ᑎᑎᕋᖅᓯᒪᔪᖅᑕᖃᕐᖓᑦ ᐱᔪᓐᓇᐅᑏᑦ 

ᐊᑭᖏᓐᓂᒃ ᑕᑕᑎᕆᐊᓖᓪᓗ ᖃᓄᖅ  

ᐱᔭᐅᒋᐊᖃᕐᒪᖔᑕ ᑭᓯᐊᓂ ᓈᓴᐅᑎᓂᒃ 

ᑕᑯᓐᖏᓐᓇᒪ ᖃᑦᑎᓂᒃ ᐱᔪᓐᓇᐅᑎᓂᒃ 

ᑐᔅᓯᕋᖅᓯᒪᔪᖃᕐᒪᖔᖅ. ᒥᔅᑕ ᕋᐴᑦ ᐅᓇ ᓈᓴᐅᑎᓂᒃ 

ᑕᐃᒍᐃᓚᐅᕐᖓᑦ ᐅᖃᐅᓯᑐᐃᓐᓇᒃᑯᑦ 

ᑐᓂᔭᐅᓯᒪᔪᒥᓂᕐᓂᒃ ᑲᑎᒪᑐᐃᓐᓇᓂᒃᑯᑦ ᐃᓛᒃ 

ᑲᑎᒪᕋᓛᕐᓂᒃᑯᑦ. ᒫᓐᓇ ᑎᑎᕋᖅᓯᒪᔪᖔᓂᒃ 

ᑐᔅᓯᕋᓕᖅᑯᖓ ᑕᕝᕙ ᐱᒍᓐᓇᐅᑎᑖᕈᒪᓯᒪᔪᓂᒃ 

ᐃᓪᓗᓕᐅᓂᕐᒧᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, 

ᖁᕕᐊᓱᓗᐊᒻᒪᕆᒃᑲᔭᖅᑐᖓ ᑐᓂᓯᒋᐊᔅᓴᖅ 

ᑕᐃᒪᐃᑦᑐᓂᑦ. ᑕᒪᓐᓇ ᐱᔭᕆᐊᑭᑦᑐᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑎᑎᖅᑲᕆᔪᔭᔅᓯᓐᓂᒃ ᒪᑉᐱᒐᖅ ᓈᓴᐅᑎᖃᓐᖏᒻᒪᑕ 

ᐅᓪᓗᕐᒥᓗ ᑎᑎᖅᓯᕕᐅᓯᒪᒐᓂ. ᑕᐃᒃᑯᐊ ᐊᑮᑦ 

ᐊᑭᖃᖅᑎᑕᐅᓲᖑᒻᒪᑕ ᐱᔪᓐᓇᐅᑎᑖᕋᓱᑦᑐᑦ 

ᑕᑕᑎᕆᓚᐅᖅᑐᑎᒃ. ᐆᑦᑑᑎᓂᒃ ᑕᕝᕙᓂ 

ᐊᖏᔪᐊᓗᒻᒥᒃ ᐃᓪᓗᓕᐅᖅᑐᖃᓂᐊᓂᖅᑲᑦ $20 

ᒥᓕᐊᕌᖑᐊᕐᓗᓂ ᑖᓐᓇ ᐆᑦᑐᕋᐅᑎᐅᓚᐅᕐᖓᑦ 

ᐊᑭᒋᒐᔭᖅᑕᖏᑦ $20,000 ᐱᔪᓐᓇᐅᑏᑦ. ᑕᐃᒫᒃ 

ᐊᖏᔪᐊᓗᒻᒧᑦ ᐱᓕᕆᓂᐅᔪᒧᑦ. ᓇᒧᖓᖃᑦᑕᖃᓪᓕ 

ᑮᓇᐅᔭᐃᕈᑎᐅᔪᑦ ᒐᕙᒪᒃᑯᑦ ᑮᓇᐅᔭᖏᓐᓄᑦ 

ᐃᓚᓕᐅᑎᑐᐃᓐᓇᖃᑦᑕᖅᑳᑦ ᐅᕝᕙᓘᓐᓃᑦ ᐃᓛᒃᑯᑦ 

ᐃᓕᐅᖅᑲᕐᕕᖃᕆᕙᑦ ᒐᕙᒪᒃᑯᑦ 

ᑮᓇᐅᔭᓕᕆᔾᔪᑎᖏᓐᓂᒃ ᓇᒧᒃᑭᐊᖅ ᑭᓱᑐᐃᓐᓇᕐᒧᑦ 

ᐊᑐᕋᔅᓴᐅᓛᕐᓗᑎᒃ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᒐᕙᒪᒃᑯᑦ ᑮᓇᐅᔭᖏᓐᓄᑦ 

ᐃᓚᓕᐅᑎᑐᐃᓐᓇᕋᔭᖅᑐᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪ 

ᑕᕝᕙᓂ ᑎᑎᖅᑲᕐᒥ ᒪᑉᐱᖅᑐᒍ  

ᐃᓱᒫᓗᒋᕕᐅᑎᓚᐅᕐᒥᒐᒃᑯ ᓇᓗᓇᐃᖅᓯᓯᒪᒻᒪᑦ 

ᐊᖏᕋᖃᖅᑎᐅᔪᖅ ᑎᑎᕋᐅᔭᖅᑎᓂᑦ 

ᐃᖅᑲᓇᐃᔭᖅᑎᑦᑎᒋᐊᖃᖃᑦᑕᕐᓂᐊᓕᕐᖓᑕ ᐃᓪᓗᖓ 

ᐊᖏᓪᓕᒋᐊᖅᑕᐅᖁᑉᐸᒍ ᒪᓕᓪᓗᒍ ᖃᓄᑎᒋ 

ᐱᔭᕆᐊᑐᓂᖓ. ᐃᓪᓗᐃᑦ ᑐᓐᖓᕕᖏᑦ 

ᖃᐅᔨᒪᔨᑕᕐᓄᑦ 

ᑎᑎᕋᐅᔭᖅᑕᐅᖏᓐᓇᕆᐊᖃᓂᐊᖅᑐᐃᑦ.  

 

ᑖᓐᓇᑦᑕᐅᖅ, ᐅᖃᓕᒫᖅᑐᒋᑦ ᑖᒃᑯᐊ ᑐᓐᖓᕕᖓ 

ᖃᐅᔨᒪᔨᑕᕐᒧᑦ ᑭᓯᐊᓂ 

ᑎᑎᕋᐅᔭᖅᑕᐅᖏᓐᓇᕆᐊᖃᓂᐊᖅᑐᑦ. 

ᐱᔭᕆᐊᑐᔪᐊᔫᔪᕐᓕ ᓄᓇᕗᒻᒥᐅᓄᑦ 

ᐊᖏᕋᖃᖅᑎᐅᔪᓄᑦ ᓇᒻᒥᓂᖃᐅᑎᕋᓛᓕᓐᓄᓪᓘᓐᓃᑦ 

ᑎᑎᕋᐅᔭᖅᑎᒥᑦ ᐃᓪᓗᓕᐊᖑᓂᐊᖅᑐᓄᑦ 

ᐱᒐᓱᒋᐊᔅᓴᖅ ᐱᔭᕆᐊᑐᔪᐊᓗᒃ. ᑖᓐᓇ 

ᐃᓪᓗᓕᐅᖅᑐᓕᕆᔨᒃᑯᑦ ᐊᓪᓚᕕᖓᑕ 

ᑲᒪᒋᔪᓐᓇᖅᑕᖔ? ᐃᑲᔪᕈᓐᓇᖅᑑᑦ ᓇᒻᒥᓂᖅ 

ᐊᖏᕋᖃᖅᑎᐅᔪᓂᑦ? ᑎᑎᕋᖅᓯᒪᕕᓰ ᐃᓪᓗᓂᒃ 

ᑎᑎᕋᐅᔭᖅᑎᕈᓘᔮᓗᓐᓂᑦ ᓂᕈᐊᕐᕕᐅᒍᓐᓇᖅᑐᓂᑦ 

ᐊᖏᕋᖃᖅᑎᐅᔪᓄᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᓐᖓᕕᖏᑦ 

ᐳᑑᖅᑕᐅᓕᕋᐃᒻᒪᑕ ᑐᓐᖓᕕᓕᐅᖅᑕᐅᓕᕋᐃᒻᒪᑕ 

ᑕᐃᒃᑯᐊ ᑎᑎᖃᐅᔭᖅᑕᐅᓯᓐᓈᖃᑦᑕᕈᓐᓇᕋᔭᖅᑐᑦ, 

ᐃᓛᒃ ᖃᓄᖅ ᐋᖅᑭᔅᓯᒪᒋᐊᖃᓂᐊᕐᒪᖔᖅ. 

ᑕᒪᒃᑯᐊᓕ ᑐᓐᖓᕕᔅᓴᖏᑦ ᖁᓛᓃᑦᑐᐃᑦ 

ᐃᑭᐊᖓᓃᖏᑦᑐᐃᑦ ᑐᓐᖓᕕᔅᓴᖓ ᑳᓐᑐᕌᒃᑦ−ᑯᑦ 

ᑕᒪᒃᑯᐊ ᐱᔭᐅᔾᔮᓲᑦ. 

 

ᑕᐃᒪᓕ ᓇᒻᒥᓂᖃᖅᑎᐅᔪᖅ ᐃᑲᔪᕐᓂᐊᕐᓗᒍ 

ᐃᓚᓯᒍᒪᑉᐸᑦ ᐃᓪᓗᖓᓄᑦ, ᑕᐃᒃᑯᐊ 

ᐃᑲᔪᖅᑕᐅᒍᒪᒋᐊᖃᖅᑲᑕ ᑎᑎᕋᐅᔭᖅᑎᒥᒃ 

ᐃᓪᓗᓴᓂᒃ ᑎᑎᕋᐅᔭᕈᓐᓇᖅᑐᒥᑦ ᐱᕆᓕᕆᕕᕗᑦ 

ᐃᑲᔪᖃᑦᑕᖅᓯᒪᔪᑦ ᑕᐃᒫᒃ, 

ᐃᑲᔪᖃᑦᑕᐃᓇᕐᓂᐊᕐᒥᔪᑦᑕᐅᖅ 

ᓇᒧᓐᖓᐊᕆᐊᖃᕐᒪᖔᑦᑕ ᐅᖃᐅᔾᔨᖃᑦᑕᕐᓗᑕ. 

ᐃᓪᓗᓕᕆᔨᒃᑯᓅᔾᔮᓲᑦ ᐃᑲᔪᖅᑕᐅᔭᖅᑐᕋᓱᑦᑐᑎᒃ.  

 



ᐅᓪᓗᑐᐃᓐᓇᖅ, ᕕᕝᕗᐊᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐄ, ᐊᖅᑯᑎᓕᐊᓗᐃᑦ ᑕᖅᑲᓂ ᑕᐃᒪᐃᓘᕈᒪᔪᖃᖅᑲᑦ 

ᐊᖏᕋᓕᐅᕈᒪᔪᐃᑦ ᑎᑎᕋᐅᔭᖅᓯᒪᓗᓂ ᑭᓯᐊᓂ 

ᐱᒋᐊᕆᐊᖃᕐᖓᑕ, ᑕᐃᒃᑯᐊ ᑎᑎᕋᐅᔭᖅᓯᒪᓂᖏᓪᓗ 

ᓇᓗᓇᐃᖅᓯᔾᔪᑎᐅᒐᔭᖅᑐᑎᑦ ᖃᓄᖅ 

ᑐᓐᖓᕕᖃᕆᐊᖃᓂᐊᕐᒪᖔᖅ ᐃᓪᓗᖅ, ᖃᓄᕐᓗ 

ᓴᓇᔭᐅᒋᐊᖃᓂᐊᕐᒪᖔᖅ ᐋᖅᑭᔅᓯᒪᕙᒌᖅᑐᖃᖅᑐᖅ 

ᑕᐃᒪᐃᑦᑐᓂᒃ. ᐃᓪᓗᓯ ᐅᐃᒍᒋᐊᕈᒪᒍᔅᓯᐅᒃ 

ᑎᑎᕋᐅᔭᖅᑎ ᑎᑎᕋᐅᔭᕈᓐᓇᖅᑐᖅ 

ᑐᓐᖓᕕᔅᓴᕆᓂᐊᖅᑕᖓᓂᒃ ᑕᑉᐸᐅᖓ 

ᑐᖅᑐᐊᖓᓄᑦ ᐃᓪᓗᓕᒫᖓᓂᒃ.  

 

ᑕᕝᕙ ᓇᐃᓈᑐᐃᓐᓇᖅᑕᕋ ᑭᐅᓪᓗᒍ 

ᒪᓕᒐᓕᐅᖅᑎᐅᖃᑎᒐ, ᐊᖏᕋᖃᖅᑏᑦ 

ᑐᓴᐅᒪᓐᓂᓐᖏᑳᓪᓚᑉᐸᑕ ᐅᕙᑦᑎᓐᓂ 

ᖃᐅᔨᒃᑲᐃᑐᐊᖅᑲᑕ ᐃᑲᔪᕈᓐᓇᑎᐊᖅᑐᒍᑦ 

ᖁᕕᐊᓱᒃᑲᔭᖅᑐᒍᑦ ᐃᑲᔪᕆᐊᔅᓴᖅ ᐊᒻᒪ 

ᓇᒧᓐᖓᕈᓐᓇᕐᒪᖔᑦᑕ ᐊᔪᕆᖅᓱᐃᓗᑎᒍᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᒻᒪ 

ᐅᖃᖅᓯᒪᒻᒥᒻᒪᑦ ᐃᓛᒃ ᑎᑎᕋᖅᓯᒪᓂᖓ 

ᐃᒪᐃᓕᖓᒻᒪᑦ $40,000 ᑮᓇᐅᔭᖅ. ᑖᓐᓇ 

$40,000 ᑮᓇᐅᔭᐃᑦ ᓲᕐᓗ ᑭᒡᓕᖃᕐᓂᖓ 

ᐃᓪᓗᕐᔪᐊᓕᐅᓂᕐᒧᑦ ᐱᔪᓐᓇᐅᑎᖓᓄᑦ 

ᒪᓕᒐᓕᕆᓂᖏᓐᓄᑦ ᑕᕝᕙᓂ ᑖᒃᑯᐊ 

ᐊᒡᒍᑐᖅᓯᒪᔪᐃᑦ ᒪᑐᐃᖓᕚᑦ ᓇᒻᒥᓂᓕᖕᓂᒃ 

ᐅᕝᕙᓘᓐᓃᑦ ᐃᓪᓗᕐᔪᐊᓕᐅᓂᐊᖅᑐᓂᒃ ᓇᒻᒥᓂᕐᓂᒃ 

ᐊᓯᔾᔩᒐᔭᕐᓂᖏᓐᓂ ᒪᓕᒐᓂᒃ ᐅᕝᕙᓘᓐᓃᑦ ᓄᓇᕗᑦ 

ᐃᒡᓗᕐᔪᐊᓕᐅᓂᕐᒧᑦ ᒪᓕᒐᖏᓐᓂᑦ 

ᒪᓕᔅᓴᐃᓐᓇᕆᐊᖃᖅᐸᑦ 

ᐊᓯᔾᔨᖅᑕᐅᒋᐊᖃᖏᐸᓪᓘᓐᓃᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᖅᑯᑦ ᖁᔭᓐᓇᒦᖅᑕᒋᑦ. 

ᑖᓐᓇ $40,000 ᑭᒡᓕᒋᓂᐊᖓ ᑖᓐᓇ 

ᐱᔾᔪᑎᒋᓪᓗᒍ, ᐊᐱᕆᔭᐅᖃᑦᑕᖅᓯᒪᒻᒥᒐᒪ 

ᐃᓪᓗᕋᓛᓕᐅᖅᑐᖃᖅᑎᓪᓗᒍ ᐊᒻᒪ  

ᐱᔪᓐᓇᐅᑎᑖᕆᐊᖃᖅᑐᕆᓪᓗᑎᒃ 10X10 

ᐊᖏᓂᖃᖅᑐᒥᒃ ᐃᓪᓗᕋᓛᒥᒃ. 

 

ᑖᓐᓇ ᑐᑭᓯᑎᑦᑎᑲᓂᕐᓗᑕ ᐊᑲᐅᓂᐊᖅᑐᖅ 

ᒪᑐᐃᖓᔪᒍᑦ ᐃᓱᒪᓕᐊᕆᔭᐅᔪᓂᑦ 

ᖃᓄᐃᓕᖓᒍᓐᓇᕐᓂᖓᓂᒃ ᑐᓵᔪᒍᑦ ᓄᓇᓕᐅᔪᓂᒃ 

ᑕᒪᑐᒥᖓ ᑎᑎᕋᖅᐸᑦᑐᒍᑦ  

ᐃᓱᒪᓕᐊᕆᔭᐅᔪᓂᑦ ᖃᓄᒃᑲᓐᓂᖅ 

ᖃᓄᖅᑑᕈᑎᒃᑲᓂᕐᒥᒃ ᐋᖅᑭᔅᓯᒋᐊᕈᓐᓇᕋᔭᕆᐊ. 

ᐊᕐᕌᒍᐃᑦ ᑕᓪᓕᒪᓄᑦ ᕿᒥᕐᕈᐊᕈᓐᓇᖅᑐᒍᑦ 

ᐋᖅᑭᒋᐊᕐᓗᒋᑦ ᐲᕐᓗᒋᓪᓘᓐᓃᑦ ᐊᕐᕌᒍᐃᑦ ᑕᓪᓕᒪᐃᑦ 

ᓯᑕᒪᐃᓪᓘᓐᓃᑦ ᐊᕐᕌᒍᐃᑦ ᑕᓪᓕᒪᐃᓪᓘᓐᓃᑦ. 

ᖁᕕᐊᓱᒻᒪᕆᑦᑐᒍᑦ ᑐᓴᖅᑎᑕᐅᔪᒪᒋᐊᖅ 

ᐃᓱᒻᒥᖅᑕᐅᒍᓐᓇᖁᓪᓗᑕ ᑕᒪᑐᒪᑉ ᒥᔅᓵᓄᑦ ᑖᓐᓇ 

ᐱᖁᔭᖅ ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑐᓴᖅᓱᒍ 

ᐊᕕᑦᑐᖅᓯᒪᕕᒋᔭᖓ ᒥᓂᔅᑕᓗ ᒪᑐᐃᖓᓂᖓᓂᒃ 

ᐊᕝᕗᖓᓚᖓᕕᓰ ᖃᐅᔨᒋᐊᕐᓗᓯᓪᓘᓐᓃᑦ ᐃᓛᒃ, 

ᑖᒃᑯᐊ ᐃᓛᒃ ᓇᒻᒥᓂᖁᑎᓕᕐᔪᐊᓄᑦ 

ᐃᓱᒫᓘᑎᒋᔭᐅᔪᓂᓪᓘᓐᓃᑦ ᓴᓇᔩᑦ ᓴᓇᔪᓕᕆᔩᑦ 

ᐅᕝᕙᓘᓐᓃᑦ ᓴᓇᔭᐅᓂᐊᖅᑐᓂᑦ ᑲᒪᔨᐅᓲᓄᑦ 

ᐊᓪᓚᕕᓕᕆᓂᕐᒧᑦ ᐊᓪᓚᕕᓕᕆᔭᐅᓂᖏᑦ 

ᐱᔭᕆᐊᑐᑎᑦᓯᕙᓪᓕᐊᖅᑯᔨᑐᐃᓐᓇᕐᒪᑦ 

ᓴᓇᔪᖃᕈᒪᓂᐊᕌᖓ ᐃᒡᓗᕐᔪᐊᓂᑦ, ᐸᐃᑉᐹᓕᕆᓄᑦ 

ᐊᐳᖅᑕᕈᑎᔅᓴᐃᑦ ᐊᓪᓚᕕᓕᕆᔭᐅᔭᕆᐊᖃᕐᓂᖏᓐᓂᒃ 

ᑕᒪᒃᑯᐊᑦᑕᐅᖅ ᕿᓂᓚᖓᕚᑦ ᐱᖁᔭᐃᑦ 

ᒪᓕᑦᑕᐅᔭᕆᐊᓖᓪᓗ ᐃᒡᓗᕐᔪᐊᓄᑦ ᑖᒃᑯᓄᖓ 

ᓇᒻᒥᓂᖃᖅᑐᓄᑦ ᒪᑐᐃᖔᓂᖅᓴᐅᕚᑦ 

ᓴᖑᔭᒍᓐᓇᓂᖅᓴᐅᕚᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᑯᐊ 

ᐃᓱᒪᒋᔭᐅᒋᐊᓐᖓᐊᔪᔪᖅ ᐊᑦᑕᓇᖅᑐᒦᖁᓇᒋᑦ 

ᐃᓪᓗᕐᔪᐊᑦ ᓇᔪᕐᓂᐊᖅᑕᖓᓂᒃ ᐃᓪᓗ 

ᓇᔪᖅᑕᐅᓂᐊᖅᑐᖅ ᐊᑦᑕᓇᖅᑐᒦᖁᓇᒋᑦ  



ᐅᓪᓗᑐᐃᓐᓇᖅ, ᕕᕝᕗᐊᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔭᕆᐊᑦᑐᑎᑦᑎᔪᒪᓐᖏᑦᑐᒍᑦ ᐃᒡᓗᕐᔪᐊᓕᐅᖅᑐᓄᑦ 

ᑲᒻᐸᓂᐅᔪᓄᓪᓘᓐᓃᑦ ᐊᑦᑕᓇᓐᖏᑦᑐᓂ 

ᐊᖏᕋᖃᕆᐊᖃᕐᒪᑕ ᓄᓇᕗᒻᒥ. ᐱᓗᐊᖅᑐᒥ ᓯᓚ 

ᑕᒫᓂ ᐃᓛᒃ ᓄᓇᕐᔪᐊᖅ 

ᐅᑭᐅᑕᖅᑐᒥᐅᑕᐅᓂᑦᑎᓐᓄᑦ ᑖᓐᓇ ᐱᔾᔪᑎᒋᓪᓗᒍ 

ᓴᓇᔪᖃᕐᓂᐊᕌᖓᑦ ᐃᒡᓗᕐᔪᐊᖅ 

ᓇᑉᐸᖅᑕᐅᓂᐊᖅᑐᖅ ᓇᐸᔪᓐᓇᑦᓯᐊᖁᓪᓗᒍ 

ᐊᑦᑕᓇᖅᑐᒦᖁᓇᒍᓪᓕ ᑕᐃᒃᑯᐊ ᓇᔪᓚᖓᔪᐃᑦ. 

 

ᑐᓴᐅᒪᖃᑎᒌᑦᓯᐊᖅᐳᒍᑦ ᓇᖕᒥᓂᓕᓐᓄᑦ 

ᓇᒻᒥᓂᖁᑎᖃᖅᑐᓄᑦ ᐊᒻᒪᓗ ᖃᓂᑦᑐᒥᒃ ᓲᕐᓗ 

ᑐᓴᐅᑎᖃᑦᑕᐅᑎᔪᒍᑦ ᐃᒫᒃ ᐅᖓᓯᒌᓐᖏᑦᑐᒍᑦ. 

ᐃᖅᑲᓇᐃᔭᖅᑎᕗᑦ ᖃᐅᔨᒐᓱᐊᖃᑦᑕᖅᑐᐃᑦ 

ᑕᒪᒃᑯᓂᖓ ᐃᒡᓗᕐᔪᐊᓕᐅᕐᓂᐊᕌᖓᑕ ᒐᕙᒪᐃᑦ 

ᒪᒃᑯᓄᖓ ᖃᓄᖅ ᓴᓇᔭᐅᓂᐊᕐᓂᖏᓐᓂᑦ 

ᐊᒥᐊᖏᓐᓄᓘᓐᓃᑦ ᑎᑭᐅᑎᓗᒍ 

ᖃᐅᔨᓴᖃᑦᑕᖅᐳᒍᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑐᓴᕈᒥᓇᕆᕙᕋ ᒪᑐᐃᓐᖔᓂᕆᔭᖏᓐᓂᒃ ᐊᒻᒪ 

ᓇᖕᒥᓂᖁᑎᓕᕐᔪᐊᓄᑦ ᐊᕝᕗᕋᕐᓂᖃᓚᖓᕕᓰ 

ᐋᖅᑭᒃᓱᖅᓯᒪᔪᒥᒃ ᑭᒃᑯᓕᒫᓄᑦ 

ᑐᓴᐅᒪᑎᑦᑎᓂᕐᒥᒡᓘᓐᓃᑦ ᑐᓴᐅᒪᑎᑦᑎᓂᕐᒧᓪᓘᓐᓃᑦ 

ᓴᖅᑭᐅᒪᑎᑦᓯᓚᖓᕕᓰ ᒪᑯᐊ ᖃᓄᖅ 

ᖃᐅᔨᒐᓱᐊᕐᓂᐊᕐᓂᔅᓯᓐᓂᒃ ᐃᒡᓗᐃᑦ ᒥᒃᓵᓄᑦ 

ᐱᔪᓐᓇᐅᑎᑖᖅᑎᑕᐅᔭᕆᐊᖃᕐᓂᖏᑦ ᒪᓕᒐᖏᓪᓗ 

ᓴᓇᔪᖃᕐᓂᐊᕌᖓᑦ ᐅᕝᕙᓘᓐᓃᑦ 

ᐋᖅᑭᒃᓱᖅᓯᒪᓪᓚᑦᑖᓐᖏᑦᑐᒥᒃ ᐄᓗᑭᐊᖅ, 

ᐋᒡᒐᓗᑭᐊᖅ? ᐊᒻᒪᓗ ᓇᒧᑦ ᑲᑎᒪᔨᐊᓛᑦ 

ᖃᐅᔨᒋᐊᒃᑲᓐᓂᕈᓐᓇᖅᐸᑦ ᓇᐃᓈᖅᓯᒪᔪᓂᒃ 

ᑐᓴᕈᑎᓂᒃ ᑭᓲᖕᒪᖔᑦ ᖃᓄᖅ 

ᐅᖃᐅᔾᔪᖅᑕᐅᓂᔅᓯᓐᓂ ᐊᕕᒃᑐᖅᓯᒪᕕᒋᔭᓯ 

ᓇᖕᒥᓂᖁᑎᓕᖕᓂᒃ ᖃᓄᖅ ᐅᖃᐅᔾᔪᐃᖃᑦᑕᕐᒪᖔᑕ 

ᑐᒃᓯᕋᕐᓂᐅᑉ ᒥᒃᓵᓄᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᐅᑎᖃᑦᑕᖅᑐᒍᑦ 

ᓇᒻᒥᓂᖁᑎᓕᖕᓂᒃ ᒫᓐᓇ ᐱᓗᐊᖅᑐᒥᒃ 

ᐋᖅᑭᒃᓲᒍᔾᔭᐅᓯᒪᓐᖏᑦᑐᓂᒃ ᐱᓇᓱᐊᕈᓯᐅᓛᖅᑐᒥᒃ 

ᑭᕙᓪᓕᕐᒦᓛᖅᑐᒍᑦ ᑲᖏᖅᓯᓂᕐᒥ ᓄᓇᓖᓪᓗ ᐊᓯᖏᑦ 

ᑐᓴᐅᑎᖃᑦᑕᐅᑎᓗᑕ ᓇᒻᒥᓂᖁᑎᓕᖕᓂᒃ ᑕᒪᑐᒪᑉ 

ᒥᒃᓵᓄᑦ ᐊᓯᖏᓐᓅᖓᔪᓄᓪᓗ. ᓄᓇᕗᒻᒧᑦ ᑕᒪᒃᑯᐊ 

ᐋᖅᑭᒃᓱᖅᓯᒪᓂᖅᓴᒥᒃ. 

 

ᖃᓂᓪᓕᕙᓪᓕᐊᓕᖅᐸᑦ ᐊᕐᕌᒍᐃᑦ ᑕᓪᓕᒪᐃᑦ 

ᑭᒡᓕᒋᔭᖓᑦ ᐋᖅᑭᒃᓲᔾᔪᓯᒪᑦᑎᐊᕐᓂᖅᓴᒃᑯᑦ 

ᐊᕝᕗᕋᕐᓂᖅᓴᐅᓚᖓᔪᒍᑦ ᐃᓗᓕᖏᖕᓂᒃ ᐊᒻᒪ 

ᐊᕐᕌᒍᐃᑦ ᐊᒡᒋᖅᑐᓂᒃ ᒪᑯᐊᑦᑕᐅᖅ ᐅᕙᒍᓪᓘᓐᓃᑦ 

ᐃᕝᕕᓘᓐᓃᑦ ᐃᓱᒪᒋᔭᐅᓯᒪᓐᖏᑦᑐᓂᓪᓗᑭᐊᖅ 

ᐃᓱᒪᒋᔭᐅᒍᓐᓇᖅᑐᒥᓂᕐᓂᒃ 

ᐅᖃᐅᑕᐅᕙᓪᓕᐊᒍᓐᓇᖁᓪᓗᒋᑦ 

ᖃᓂᓪᓕᕙᓪᓕᐊᓂᖓ ᐊᕐᕌᒍᐃᑦ ᑕᓪᓕᒪᐃᑦ 

ᐅᖃᖃᑎᒌᑉᐸᓪᓕᓂᖅᓴᐅᔪᓐᓇᕐᓂᐊᖅᑐᒍᑦ.  

 

ᐊᒻᒪᓗ ᐊᐱᖅᑯᑎᒋᕋᑖᖅᑕᐃᑦ ᓇᖕᒥᓂᖁᑎᓕᖕᓂᒃ 

ᒫᓐᓇ ᓯᕗᓪᓕᖅᐹᖓᓃᑦᑑᒐᑦᑕ. ᒫᓐᓇ 

ᒫᓐᓇᐅᓂᖓᓂᒃ ᐊᒻᒪ ᐊᒡᒋᖅᑐᓂᒃ ᑕᒪᒃᑯᐊ ᖃᓄᖅ 

ᑐᓴᖅᐸᓪᓕᐊᔭᑦᑎᓐᓂᒃ ᑐᓴᐅᒪᑎᑦᑎᔪᓐᓇᑦᑎᐊᖅᑐᒍᑦ 

ᖁᕕᐊᓱᒻᒪᕆᒃᑐᖓ 

ᑐᓴᖅᑎᑦᑎᕙᓪᓕᐊᒍᓐᓇᕐᓂᐊᕐᓂᑦᑎᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᔭᕇᖅᑰᕋᑦᑕ ᒪᑉᐱᖅᑐᒐᖓᓂᒃ, ᑕᕝᕙᓂ 

ᓂᕈᐊᖅᑕᐅᒋᐊᓖᑦ. $117,657,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓪᓕᖅᐹᖅ 

ᑭᖑᓪᓕᖅᐹᖓᓅᓚᐅᓐᖏᓂᑦᑎᓐᓂ, 10−ᒥᓂᑦᒥᒃ 

ᓄᖅᑲᖔᑲᐃᓐᓇᕐᓂᐊᕋᑦᑕ. 

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 10:23ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 10:37ᒥ 

 



ᐅᓪᓗᑐᐃᓐᓇᖅ, ᕕᕝᕗᐊᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᓂᕗᑦ 

ᐱᒋᐊᒃᑲᓐᓂᓚᐅᕐᒥᓕ. ᒪᒃᐱᖅᑐᒐᖓ J−8 

ᑐᓴᕋᒃᓴᐅᔪᖅ ᐱᓗᐊᖅᑐᒥᒃ ᑭᓯᐊᓂ ᐊᐱᖅᑯᑎᓂᒃ 

ᐊᐱᕆᔪᒪᔪᖃᖅᐸᑦ. ᒪᑐᐃᕋᒃᑯ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᐃᓛᒃ, ᓇᑯᕐᒦᒃ, 

ᐃᒃᓯᕙᐅᑖᖅ. ᐃᓛᒃ ᖁᔭᓐᓇᒦᕈᒪᔭᕋ ᑕᒪᒃᑯᐊ 

ᐅᖅᓱᐊᓗᓕᕆᓂᕐᒧᑦ 2016-17 

ᐊᕐᕌᒍᑕᒫᖅᓯᐅᑎᖏᑕ ᐅᓂᒃᑳᖏᑦ. ᓯᕗᓪᓕᕐᒥᒃ 

ᑐᓂᓯᓂᐊᕆᕚ ᓴᖅᑭᓪᓗᓂ ᒪᓕᒐᓕᐅᕐᕕᖕᒧᑦ 

ᑕᒪᒃᑯᓂᖓ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑦᓯᕙᐅᑖᖅ, 2017-18 

ᐃᓄᒃᑎᑑᓕᖅᑕᐅᓂᐊᖅᑐᐃᑦ 2018-19 

ᐱᔭᕇᖅᑕᐅᓚᖓᔪᑦ ᒫᑦᓯ ᓄᓐᖑᐊᓂ. ᑖᒃᑯᐊ 

ᓴᖅᑭᑕᐅᓛᕆᕗᐃᑦ ᐅᐱᕐᖓᒃᓵᒥ ᒪᓕᒐᓕᐅᕐᕕᖕᒥ. 

 

ᓯᕗᒧᐊᓚᐅᕐᓇᑕ ᐊᕐᕌᖑᑕᒫᑦ ᓴᖅᑭᑉᐸᓪᓕᐊᓂᐊᕐᒪᑦ 

ᐊᕐᕌᒍᑕᒫᑦ ᓈᓴᐅᓯᕆᔭᐅᓂᖏᑦ ᑖᒃᑯᐊ 

ᖃᐅᔨᓴᖅᑕᐅᓂᖏᓐᓂᒃ ᐊᕐᕋᒍᑕᒫᑦ 

ᓴᖅᑭᖃᑦᑕᕐᓂᐊᖅᓱᑎᒍᑦ. 2020 ᐊᕐᕋᒍᖓ 

ᐅᑭᐊᒃᓵᖃᐃ 2020 ᓴᖅᑭᒍᒫᕐᓂᐊᖅᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ ᑕᒪᑦᓱᒥᖓ ᑐᓴᖅᑎᑦᑎᒐᕕᓐᖓ, 

ᑐᓴᖅᑎᑦᑎᒐᕕᑦ ᐊᒻᒪᓗ 1972-ᒥ ᑕᒪᓐᓇ 

ᐋᖅᑭᒃᓲᔾᔭᐅᓚᐅᖅᓯᒪᖕᒪᑦ, ᖃᓄᕐᓕᑭᐊᖅ 2016-17 

ᓯᕗᓪᓕᖅᐹᒥᒃ ᐊᕐᕌᒍᑕᒫᑦ ᓴᖅᑭᑕᐅᓯᒪᔪᒧᑦ 

ᑕᒃᑯᓄᖓ ᐊᑖᒎᖓᔪᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑦᓯᕙᐅᑖᖅ, ᖃᓄᑭᐊᖅ 

ᒥᓂᔅᑕᐅᓚᐅᖅᓯᒪᔪᓐᖏᓐᓇᒪ 

ᒪᓕᒐᓕᐅᖅᑎᐅᓚᐅᓐᖏᓐᓇᒪ ᖃᐅᔨᒪᓐᖏᑦᑐᖓ. 

ᓇᑯᕐᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ. ᒥᓂᔅᑕ ᑐᑭᓯᐊᔭᕋ 1970 ᒥᓂᔅᑕᐅᔪᓐᖏᑦᑐᖅ 

ᑕᐃᔅᓱᒪᓂ. ᑭᓯᐊᓂ ᒥᓂᔅᑕᐅᓚᐅᖅᑐᖅ ᓄᓇᓕᖕᓂ 

ᒐᕙᒪᕋᓛᓕᕆᔩᑦ ᑕᓪᓕᒪᖓᓐᓂ ᒪᓕᒐᓕᐅᕐᕕᒃ 

ᑕᐃᒫᒃ ᑕᒡᒐ ᓯᕗᐊᓂ ᑖᓐᓇ ᓯᕗᓂᐊᒍᑦ 

ᑐᓂᔭᐅᓯᒪᓂᑰᓐᖏᒻᒪᑕ ᑕᕝᕗᖓ ᒪᓕᒐᓕᐅᕐᕕᖕᒧᑦ 

ᐊᒻᒪ ᓴᖅᑭᑕᐅᖃᑦᑕᔪᓐᖏᑦᑐᖅ ᒪᒃᐱᖅᑐᒐᖓ 5, 

ᓯᕗᓪᓕᖅᐹᒥᒃ ᐊᕐᕌᒍᑕᒫᖅᓯᐅᑎᖓᓂᒃ. 

ᖃᓄᐊᓗᒡᓕᑭᐊᕐᖓᐃᑦ ᓯᕗᓂᐊᒍᑦ $200 ᒥᓕᐊᓐ 

ᑮᓇᐅᔭᖅᑐᖅᑎᑦᑎᓪᓗᒋᑦ ᐅᖅᓱᐊᓗᓕᕆᓂᕐᒧᑦ 

ᐊᕕᒃᑐᖅᓯᒪᕕᒋᔭᖓ ᐊᕐᕌᒍᑕᒫᖅᓯᐅᑎᖏᓐᓂᒃ 

2016-17 ᓯᕗᓂᐊᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᐃᖅᑲᐃᑎᑦᑎᕗᖓ ᐊᕐᕌᒍ 2020-

21−ᒥᓕᒐᑦᑕ ᑮᓇᐅᔭᖅᑐᕆᑎᖏᑦᑕ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᐅᔨᒪᓐᖏᑦᑐᖓ 

ᐅᖃᖅᑲᐅᔪᖓᐅᒐᓗᐊᖅ ᐊᐱᕆᒃᑲᓐᓂᕋᓗᐊᕈᕕᓐᖓ 

ᖃᓄᐃᒻᒪᑦ ᑐᑭᓯᐊᓯᒪᓐᖏᓐᓇᒪ ᓱᖕᒪᑦ, ᐃᒻᒪᖄ 

ᐃᒪᓐᓇᐃᓕᒍᓐᓇᕋᓗᐊᖅᑐᒍᑦ ᑭᓯᐊᓂ 

ᓇᓚᐅᑦᑖᑐᐃᓐᓇᕐᓗᑎᒃ ᒪᓕᒐᓕᐅᖅᑏᖅᑲᐃ 

ᐊᐱᕆᕙᖕᓂᖏᒻᒪᑕᓗᑭᐊᖅ, ᖃᓄᖅ 

ᓇᓚᐅᑦᑖᑐᐃᓐᓇᕈᒪᓐᖏᓐᓇᒪ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᓚᖓ. ᐊᕐᕌᒍᑕᒫᖅᓯᐅᑎᖓᑕ 

ᑎᑎᖅᑲᖁᑎᖏᓐᓂᒃ ᒪᑯᐊ ᓂᐅᕕᕐᕕᒍᓐᓇᐅᑎᖏᑕ 

ᐋᖅᑭᒋᖅᑕᐅᓂᖏᓐᓂᒃ ᐊᒻᒪᓗ ᐱᒍᓐᓇᐅᑎᖏᑕ 

ᐋᖅᑭᒋᐊᖅᑕᐅᓂᖏᑦ ᐊᒻᒪᓗ ᐊᕐᕌᒍᕋᓴᐃᑦ  



ᐅᓪᓗᑐᐃᓐᓇᖅ, ᕕᕝᕗᐊᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓂᒍᖅᑎᓪᓗᒋᑦ ᓯᐊᒻᒪᖅᓯᑕᐅᓂᖏᑦ ᐊᑭᖏᑦ 

ᐋᖅᑭᑦᑎᐊᕋᓱᐊᓕᑕᐃᓐᓇᓚᐅᖅᓯᒪᖕᒪᑕ ᑭᓯᐊᓂ 

ᓈᒻᒪᓐᖏᑦᑐᒥᒃ ᑮᓇᐅᔭᖅᑐᕈᑎᖏᓐᓂᒃ ᐊᒻᒪ 

ᐅᑎᖅᑎᒍᓐᓇᕈᓐᓃᖅᑐᒋᑦ ᑮᓇᐅᔭᐃᑦ 

ᐊᔾᔨᒌᓕᓐᖏᓗᐊᓯᒪᓂᖏᑦ ᑕᒪᓐᓇ 

ᖃᐅᔨᓴᕈᑕᐅᓂᖏᓐᓂᒃ, ᑕᒪᒃᑯᐊ ᓂᐅᕕᕈᓐᓇᐅᑏᑦ, 

ᓲᕐᓗ ᒃ ᐊᔾᔨᒌᓐᖏᒻᒪᑕ ᓄᓇᕗᑦ ᒐᕙᒪᒃᑯᖏᑦ, ᓲᕐᓗ  

ᐊᑉᐸᓯᓛᖑᓯᒪᓂᑰᖕᒪᑦ.  

 

ᑕᐃᒫᒃ ᑕᒡᒐ ᑐᑭᓯᒐᓱᐊᖅᐳᖓ ᑭᒃᑯᓕᒫᑦ 

ᐃᑲᔪᖅᑐᐃᓯᒪᕗᑦ ᐃᑲᔫᓯᐊᖃᓕᓚᐅᖅᐳᑦ 

ᑭᒃᑯᓕᒫᓂᒃ ᓂᐅᕕᕈᓐᓇᐅᑎᖏᓐᓂᒃ ᓄᓇᕗᑦ 

ᒐᕙᒪᒃᑯᖏᓐᓂᒃ. ᓇᒥᓕᒫᖅ ᐊᕐᕌᒍᑕᒫᖅᓯᐅᑎᖏᓐᓂᒃ 

ᑐᓴᐅᒪᑎᑦᑎᓐᖏᑦᑐᐃᑦ ᖃᓄᑎᒋ ᑕᒪᒃᑯᐊ 

ᐊᒡᒍᑎᖅᓯᒪᓂᕆᔭᖏᓐᓂᒃ. ᑖᓐᓇ 

ᐋᖅᑭᒋᐊᖅᑕᐅᓯᒪᓂᑰᓕᖅᐸ ᓄᓇᕗᑦ ᒐᕙᒪᒃᑯᖏᑕ 

ᑕᐃᓯᒪᓂᖓ ᑕᕝᕙᓂ ᐊᑭᓖᖃᑦᑕᕐᖓᑕ 

ᐊᑉᐸᓯᖕᓂᖅᓴᒥᒃ ᑭᒃᑯᓕᒫᑦ ᓴᓂᐊᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᒡᒐ ᐃᒃᓯᕙᐅᑕᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓛᒃ, ᐊᐱᕆᒃᑲᓐᓂᕐᓗᖓ. ᓱᓇᒥᒃ ᐊᑭᓖᖃᑦᑕᖅᐸ 

ᓄᓇᕗᑦ ᒐᕙᒪᖓ ᐅᖅᓱᐊᓗᒃ ᐊᔾᔨᑐᐃᓐᓇᕆᕙᐅᒃ 

ᓂᐅᕕᕐᕖᑦ ᐊᑭᖏᑦ ᑕᐃᒫᒃ ᓴᖅᑭᑕᐅᖃᑦᑕᖅᑐᑎᑐᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐃᒃᓯᕙᐅᑕᖅ, ᐄ, 

ᑕᐃᒪᓐᓇᐅᖅᑰᕐᒪᑦ ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᒻᒥᓗᖓ. ᒪᑉᐱᖅᑐᒐᖓᓂᒃ 12, ᑖᒃᑯᐊ  

ᐊᔾᔨᒌᓐᖏᑦᑐᓂᒃ ᐅᖅᓱᐊᓘᑉ ᐊᔾᔨᒌᑎᑕᐅᓐᖏᓐᓂᖓ 

ᐊᑭᖏᑕ ᐊᑭᓕᐅᑎᖏᑦ. ᐃᒪᐃᓕᓯᒪᔾᔪᑎᒋᖕᒪᐅᒃ 

ᐅᖅᓱᐊᓗᓕᕆᔨᒃᑯᑦ ᓲᕐᓗ ᑖᒃᑯᐊ 

ᐊᒥᐊᒃᑯᖃᐃᓐᓇᐅᔭᕐᖓᑕ 

ᐊᒥᐊᒃᑯᖃᐅᕐᔪᐊᓗᐊᖅᓱᑎᒃ ᓲᕐᓗ ᑐᓂᔭᐅᒋᐊᖃᓲᑦ 

ᒐᕙᒪᒃᑯᑦ ᑮᓇᐅᔭᖁᑎᒋᔭᖏᓐᓄᑦ ᐊᒻᒪ 

ᕿᒥᕐᕈᐊᒃᑲᓐᓂᖅᓱᒍ ᐊᕐᕌᒍᑕᒫᑦ ᑮᓇᐅᔭᖏᑕ 

ᐅᓂᒃᑳᖏᓐᓂᒃ ‘16-17 ᐅᖅᓱᐊᓗᓕᕆᔨᒃᑯᑦ 

ᐊᒥᐊᒃᑯᖃᕐᒪᑕ $15 ᒥᓕᐊᓐ ᑮᓇᐅᔭᓂᒃ 

ᑐᓂᔭᐅᔭᕆᐊᓕᓚᐅᖅᑐᐃᑦ ᒐᕙᒪᒃᑯᑦ 

ᑮᓇᐅᔭᖁᑎᒋᔭᖏᓐᓄᑦ ᐊᒥᐊᒃᑯᖏᓐᓂᒃ ᐊᒻᒪ 

ᐊᑭᓖᑎᑦᓯᓗᐊᖃᑦᑕᖅᓯᒪᔪᐃᑦ ᓄᓇᕗᒻᒥᐅᓂᒃ 

ᐅᖅᓱᐊᓗᒃ ᐊᑭᓖᑎᑦᓯᓗᐊᖃᑦᑕᖅᑐᐃᑦ ᐊᒻᒪᓗ 

ᖄᖏᐅᑎᓯᒪᓂᖏᓐᓂᒃ ᓄᓇᕗᑦ ᒐᕙᒪᒃᑯᖏᑦ 

ᐊᒥᐊᒃᑯᓗᒃᑯᖏᑦ ᑐᓂᔭᐅᖃᑦᑕᖅᓱᑎᒃ. 

ᐊᐱᖅᑯᑎᒋᔭᕋ ᑕᐃᒪᐃᓕᐅᖏᓐᓇᐅᔭᖅᐱᓯ ᐅᓪᓗᒥ? 

ᓇᑯᕐᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᒃᑲ, ᐅᓪᓗᒥ 

ᑕᐃᒪᐃᓕᐅᓐᖏᑦᑐᑦ, ᑮᓇᐅᔭᓂᒃ 

ᐊᑐᒃᑲᓐᓂᖃᑦᑕᕋᑦᑎᒍᑦ ᑖᒃᑯᐊ ᐅᖅᓱᐊᓗᓕᕆᔨᒃᑯᑦ 

ᐊᓯᐅᔨᖏᓪᓗᑎᒃ ᑕᐃᒫᒃ ᑮᓇᐅᔭᓂᒃ 

ᐊᑐᒃᑲᓐᓂᕐᓂᕐᒧᑦ ᒪᓕᒐᖅ ᐊᑐᖅᐸᒃᑐᖅ 

ᐃᓯᖅᐸᓪᓕᐊᔪᓂᒃ ᑮᓇᐅᔭᖃᖅᑎᑕᐅᖏᓐᓇᕐᒪᑦ 

ᐅᖅᓱᐊᓗᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑐᑭᓯᐅᒪᒐᒪ ᐅᖅᓱᐊᓗᓕᕆᔨᒃᑯᑦ ᐱᖁᔭᖅ 

ᐅᖃᖅᓯᒪᖕᒪᑦ ᐃᒪᓐᓇ ᐃᓯᖅᐸᓪᓕᐊᔪᑦ ᐊᔾᔨᖏᓐᓂᒃ 

ᑮᓇᐅᔭᖅᑐᕆᐊᖃᕐᒪᑕ ᖄᖏᐅᑎᒃᑯᖃᓐᖏᓪᓗᑎᒃ. 

2016-17−ᒥᓕ $15 ᒥᓕᐊᓐ ᑮᓇᐅᔭᑦ 

ᐅᑎᖅᑎᑦᑎᓚᐅᖅᑕᐃᓪᓗ ᖃᔅᓯᓂᑭᐊᖅ ᒐᕙᒪᒃᑯᓐᓄᑦ 

ᐊᕐᕌᒍᓂᒃ ᑭᖑᓂᖏᓐᓂ 

ᒐᕙᒪᒃᑯᓐᓅᖅᓯᖃᑦᑕᖅᓯᒪᓕᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ):  



ᐅᓪᓗᑐᐃᓐᓇᖅ, ᕕᕝᕗᐊᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ, ᐃᒃᓯᕙᐅᑕᖅ. ᐸᐃᑉᐹᓕᔭᓐᖏᓐᓇᒪ 

ᑕᐅᕗᖓ ᐊᐱᖅᑯᑎᒋᔭᕋᓗᐊᖏᓐᓄᑦ 

ᒪᓕᒐᓕᐅᖅᑎᐅᖃᑎᒪ ᖃᐅᔨᒪᔭᖃᓐᖏᑦᑐᖓ 

ᑕᐃᒪᐃᑦᑐᒥᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑖᓐᓇ ᕿᒪᓚᐅᑲᒡᓗᒍ ᐅᑎᕐᕕᒋᓛᖅᐸᕋ ᑭᖑᓪᓕᕐᒥᒃ.  

 

ᑕᕝᕙᓂ ᐊᕐᕌᒍᑕᒫᖅᓯᐅᒻᒥᒃ ᐅᓂᒃᑳᕐᒥᒃ ᒪᒃᐱᒐᖅ 18 

ᐅᖃᖅᓯᒪᖕᒪᑦ ᓱᐴᔫᖅᓯᐅᑦ ᐊᓯᖏᓐᓄᑦ 

ᐊᑭᓕᖅᓱᖅᑕᐅᔪᒻᒪᕆᐅᖕᒪᑦ, ᐄᓛᒃ 

ᐊᑭᑐᑎᑕᐅᔪᒻᒪᕆᐅᖕᒪᑦ. ᖃᐅᔨᒋᐊᕈᒪᔪᖓ 

ᑕᐃᒪᐃᒻᒪᖔᑦ ᓱᓕ ᐅᓪᓗᒥ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇ ᖃᐅᔨᒪᓐᖏᑦᑐᖓ 

ᖃᓄᖅ ᓱᐴᔫᖅᓯᐅᑦ ᐃᑲᔪᖅᑕᐅᔾᔪᑎᖃᖃᖅᑐᑦ. ᑕᐃᒪ 

ᑕᒻᒪᕈᒪ ᐅᖃᐅᔾᔭᐅᔭᕆᐊᖃᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᒥᓂᔅᑕᖃᐃ ᒪᑐᒪᐅᑉ ᑭᖑᓂᖓᒍᑦ 

ᐅᖃᐅᓯᕆᒃᑲᓐᓂᕐᓗᒍ ᑎᑎᖅᑲᑎᒍᑦ ᑲᑎᒪᔨᕋᓛᓄᑦ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ. ᐄ, 

ᐃᒃᓯᕙᐅᑕᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ:  

 

ᓚᐃᖅᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖁᔭᓐᓇᒦᒃ ᒥᓂᔅᑕ ᑖᔅᓱᒧᖓ. ᑖᓐᓇ ᓴᖅᑭᑉᐸᕋ 

ᓲᖃᐃᒻᒪᑦ ᓱᐴᔫᖅᓯᐅᑦ ᐊᓯᖏᓐᓄᑦ ᑕᐃᒪ 

ᐊᒡᒍᖅᑐᕐᓂᖏᑦ ᑕᑯᒍᑦᑎᒍᑦ ᒪᑉᐱᒐᖅ 12 ᐊᒻᒪ 13, 

ᓂᐅᕕᐊᒃᓴᐅᔪᑦ ᐊᔾᔨᒌᓐᖏᑦᑐᓄᑦ ᑕᕝᕙᓂ 

ᐱᑕᖃᓐᖏᒻᒪᑦ. ᐊᒡᒍᖅᑐᖅᓯᒪᓂᖏᓐᓂᒃ 

ᐊᑭᑐᓂᖏᓐᓄᑦ. ᐅᖃᐅᓯᕆᓯᒪᔪᖃᖅᐸᖃᐃ ᑖᓐᓇ 

ᐊᑭᖓ ᐊᑭᑭᒡᓕᒋᐊᖅᑕᐅᖁᔭᐅᓯᒪᕙ? ᑕᐃᒪ 

ᑎᑎᖅᑲᑎᒍᑦ ᑭᐅᔾᔪᑎᖃᓕᖅᐸ 

ᐱᑕᖃᖅᑎᑦᑎᔪᓐᓇᕆᕗᖃᐃ ᐃᓗᓕᑯᓘᔭᖏᓐᓄᑦ 

ᖃᓄᖅ ᓱᐴᔫᖅᓯᐅᑦ ᑕᕝᕗᖓ ᐃᓕᔭᐅᓯᒪᖃᑦᑕᕐᒪᖔᑦ 

ᐊᓯᖏᓐᓄᑦ ᐅᖅᓯᐊᓗᖕᓄᑦ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᒪᓕᒐᓕᐅᖅᑎᐅᖃᑎᑦᑕ 2016-17-

ᓕᓴᕐᓂᒃ, ᑕᐃᒪ ᐅᖃᖅᑲᐅᒐᒪ ᐱᑕᖃᖅᑎᓐᓂᐊᕐᓗᒍ 

ᑖᓐᓇ ᑭᖑᓪᓕᖅᐹᒥ. ᑕᐃᒪ ᐅᐱᕐᖔᖅ 

ᑲᑎᒪᕐᔪᐊᕐᓂᑦᑎᓐᓂᒃ ᐃᓗᓕᑯᓘᔭᖃᕐᓂᐊᖅᑐᒃᓴᐅᔪᑦ 

ᐊᓯᔾᔨᖅᓯᒪᓂᖏᓐᓂᒃ ᒪᓕᒐᓕᐅᖅᑎᐅᖃᑎᒪ 

ᐅᖃᐅᓯᕆᔭᖏᓐᓄᑦ.  

 

ᑕᐃᒪᓕ ᐃᒪᐃᓕᖓᖔᕐᒪᓪᓗ ᒪᓕᒐᓕᐅᖅᑎ 

ᕿᓄᐃᓵᕐᕕᐅᓐᖏᑕᐃᓐᓇᖅᐸᑦ ᑖᓐᓇ ᑖᒃᑯᐊ 

ᐱᓕᕆᕝᕕᖏᓐᓂᒃ 2016-2017−ᒧᑦ 

ᐅᑎᕆᐊᓐᖏᓪᓗᑎᒃ ᑕᐃᒃᑯᐊ 

ᐊᓯᔾᔨᖅᓯᒪᑐᐃᓐᓇᖅᑐᒧᑦ ᓴᖅᑭᑕᐅᓯᓕᕐᒪᑕ 

ᐱᑕᖃᓚᐅᓐᖏᒻᒪᑦ ᓴᖅᑭᑦᑕᕆᐊᖃᕐᓂᖏᓐᓂᒃ 

ᐅᖅᓱᐊᓗᓕᕆᔨᒃᑯᑦ ᑎᑎᖅᑲᖁᑎᖏᑦᑕ.  

 

ᐊᓯᔾᔨᖅᐸᓪᓕᐊᓯᒪᒐᑦᑕ ᐱᕈᖅᐸᓪᓕᐊᓯᒪᓪᓗᑕ 

ᐸᐃᑉᐹᖅᓯᐅᕈᒪᓐᖏᓐᓇᒪ 

ᐊᑐᐃᓐᓇᐅᑲᐅᑎᒋᑐᐃᓐᓇᕆᐊᓕᖕᓂᒃ. ᑕᐃᒪᓕ 

ᓴᖅᑭᒃᑯᑦᑎᒍᑦ ᑎᑎᖅᑲᐃᑦ 

ᐊᑐᐃᓐᓇᐅᓕᑕᐃᓐᓇᖃᔭᖅᐳᑦ ᑕᐃᔅᓱᒪᓂ 

ᓴᖅᑭᑦᑎᓕᕈᑦᑕ ᐃᒃᓯᕙᐅᑖᖅ. 

ᕿᓄᐃᓕᓵᕐᕕᐅᒪᔪᓐᓇᖅᐸᑦ ᖁᕕᐊᓴᒃᑲᔭᖅᐳᖅ 

ᐅᖃᐅᓯᕆᓪᓗᒋᑦ ᓄᑖᖑᓂᖅᓴᓄᑦ ᐅᖃᐅᓯᖃᓕᕈᑦᑕ 

ᑎᑎᖅᑲᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 



ᐅᓪᓗᑐᐃᓐᓇᖅ, ᕕᕝᕗᐊᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑐᑭᓯᐅᒪᒐᒪ 2016-17−ᒥ ᐊᑐᕈᓐᓇᖅᑐᒍᑦ ᓲᖃᐃᒻᒪ 

ᑖᓐᓇ ᐱᓯᒪᔭᑐᐊᕆᒐᑦᑎᒍᑦ. ᑲᑎᒪᔨᕋᓛᑦ ᐊᓯᖏᑦ 

ᑖᔅᓱᒥᖓ ᕿᒥᕐᕈᔪᓐᓇᖅᓯᓯᒪᓐᖏᒻᒪᑕ. ᑕᐃᒪ 

ᐱᒻᒪᕆᐅᖅᑰᕐᒪᑦ ᒫᓐᓇᓗ ᓈᒻᒪᓈᑦᑎᐊᕋᔭᕋᓗᐊᕐᒪᑦ. 

ᑕᐃᒪᐃᒃᑲᓗᐊᖅᑎᓪᓗᒍ ᒥᓂᔅᑕ ᐅᖃᖅᑲᐅᖕᒪᑦ 

ᐱᑕᖃᖅᑎᑕᐅᔪᓐᓇᑐᐃᓐᓇᖅᑐᒍᑦ ᑭᖑᓂᖓᒍᑦ 

ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓂᒃ. ᑖᒃᑯᐊᒎᖅ 

ᐱᔪᓐᓇᑐᐃᓐᓇᕆᐊᖃᕋᑦᑎᒍᒎᖅ ᑭᖑᓂᖓᓂ. ᒥᓂᔅᑕ 

ᐊᐱᕆᕙᕋ, ᐅᖃᖅᓯᒪᔪᓐᓇᖅᐹ ᑖᓐᓇ ᑐᓴᐅᒪᔾᔪᑏᑦ 

ᐊᑐᐃᓐᓇᐅᑎᑕᐅᓂᐊᕐᓂᕋᕐᓗᒍ ᐅᕙᑦᑎᓐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓂᒃᑳᓃᖃᓯᐅᑎᔪᓂᒃ 

ᓴᖅᑭᓛᖅᑕᓐᓂᒃ ᑖᓐᓇ. ᒪᓕᒐᓕᐅᖅᑎᐅᖃᑎᒃᑲ 

ᐅᖃᐅᑎᔪᓐᓇᖅᑕᒃᑲ ᑕᐃᒪ ᓴᓂᕌᒍᑦ 

ᑐᓴᐅᒪᔾᔪᑎᑕᖃᕐᓂᐊᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᒥᓂᔅᑕ. ᑲᔪᓯᒋᐊᕐᓗᖓ. ᒪᒃᐱᒐᖅ 19 

ᐱᑕᖃᖅᑎᑦᑎᖕᒪᑦ ᐊᒡᒍᖅᑐᖅᓯᒪᔪᓂᒃ 

ᓂᐅᕕᐊᒃᓴᐅᓂᖏᑦᑕ ᐊᑎᖏᓐᓂᒃ. 

ᐊᓐᓄᕋᐅᑕᐅᓂᖅᓴᓄᑦ ᐅᓂᒃᑳᑦ ᐱᑕᖃᓐᖏᒻᒪᑦ 

ᐃᖃᓗᐃᑦ ᐊᑭᖏᓐᓂᒃ. 16-17 ᓄᓇᓕᖕᓄᑦ 

ᒐᕙᒪᒃᑯᓪᓗ ᐱᔨᑦᑎᕋᖅ ᐊᕐᕌᒍᑕᒫᑦ ᐊᑎᖏᓐᓂᒃ 

ᑎᑎᕋᖅᓯᒪᖃᑦᑕᕐᓂᖏᑦ ᐃᓚᖓᑦ 

ᐱᑕᖃᓚᐅᖅᓯᒪᓐᖏᒻᒪᑦ ᑮᓇᐅᔭᖅᑐᕐᓂᖓ. 

ᐅᖅᑰᓴᐅᑎᓯᐅᖅ ᓄᓇᓯᐅᑎᓯᐅᖅ 

ᖃᖓᑕᓯᐅᖅᓯᐅᓪᓗ ᐊᒻᒪᓗ ᒑᓯ. ᐊᐱᖅᑯᑎᒐᓕ 

ᓯᕗᓪᓕᕐᒥᒃ, ᖃᓄᐃᒻᒪᓂᒃᑯᐊ ᑕᕝᕙᓃᓐᖏᓚᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖃᓯᐅᑎᓯᒪᔫᒐᓗᐊᖅ 

2017-2018 ᐅᓂᒃᑳᑦ ᐃᓗᐊᓂ. ᑐᓴᐅᒪᓂᐊᕐᒪᑕ 

ᒪᓕᒐᓕᐅᖅᑎᐅᖃᑎᒃᑲ ᑕᐃᒪ ᑎᓕᔭᐅᓯᒪᓐᖏᓇᑦᑕ 

ᑖᒃᑯᓂᖓ ᓴᖅᑭᑎᔭᕆᐊᖃᖅᑎᑕᐅᓗᑕ. ᑭᓯᐊᓂ 

ᐱᑕᖃᖅᑎᑦᑎᔪᒪᑐᐃᓐᓇᖅᑐᒍᑦ ᐃᒪᓐᓇ 

ᑐᒃᓯᕋᖅᑕᐅᖃᑦᑕᖅᑐᑦ ᒪᓕᒡᓗᒋᑦ. ᐃᒃᓯᕙᐅᑖᖅ, 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᒃᑲ ᒪᓕᒡᓗᒋᑦ, 

ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐅᖃᐅᓯᖃᕐᓂᐊᕋᒪ ᔮᓐᓄᐊᕆ 10-ᒥ 

ᑐᓴᖅᑎᑦᑎᔾᔪᑕᐅᓚᐅᖅᑐᖅ ᐊᑭᑭᒡᓕᒋᐊᕐᓂᖏᓐᓂᒃ 

ᐅᖅᓱᐊᓗᐃᑦ. ᑖᒃᑯᐊᓗ ᐅᓂᒃᑳᕆᓯᒪᔭᖏᑦ 

ᑎᑎᕋᖅᓯᒪᖕᒪᑕ ᐅᖅᓱᐊᓗᐃᑦ ᐊᑭᓕᒫᖏᓐᓂᒃ 

ᓄᓇᕗᓕᒫᒥ ᐊᔾᔨᒌᓐᖏᑦᑐᓂᓪᓗ ᐅᖅᑰᓴᐅᑎᓯᐅᑎᒥᒃ 

ᐊᔾᔨᒌᓐᓂᒃ ᐊᑭᓕᖅᓯᖕᒪᑕ ᐃᖃᓗᐃᑦ 

ᐊᔾᔨᐅᓐᖏᑦᑐᑐᐊᑦᑎᐊᖅ $0.10 ᖃᓪᓗᑎ 

ᐊᑭᑭᓐᓂᖅᓴᐅᓪᓗᓂ ᓄᓇᕗᒻᒥ.  

 

ᒪᑐᒧᖓᓕ ᐊᑭᖏᓐᓂᒃ ᐋᖅᑭᓱᐃᕆᓂᖅ ᖃᐅᔨᒪᔪᖓ 

ᓯᕕᑐᔪᒥᒃ ᐊᔾᔨᒌᓐᖏᓐᓇᕐᒥᒃ ᐊᑭᖃᖅᑎᑦᑎᓇᓱᒻᒪᑕ 

ᐊᔾᔨᒌᓐᖏᑦᑐᓄᑦ ᐅᖅᓱᐊᓗᖕᓄᑦ. ᒥᓂᔅᑕᖃᐃ 

ᐅᖃᕈᓐᓇᖅᐸ ᑖᓐᓇ ᑐᕌᒐᕆᔭᐅᕚ ᐅᖅᑰᓴᐅᑎᓯᐅᑦ 

ᐅᖅᓱᐊᓗᒃ ᐊᔾᔨᒌᑐᐃᓐᓇᓕᕐᓗᓂ ᓄᓇᕗᓕᒫᒥ 

ᑖᔅᓱᒧᖓ ᐅᖅᑰᓴᐅᑎᓯᐅᑎᓂᒃ ᐊᔾᔨᒌᓂᒃ 

ᐊᑭᖃᓕᕐᓗᑎᒃ? ᑖᓐᓇ ᓱᓕᖕᒪᖔᑦ ᑐᕌᒐᖓᑦ 

ᖃᐅᔨᒪᔪᒪᑐᐃᓐᓇᖅᑐᖓ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕝᕕᑦᑕ ᑐᕌᒐᕆᖕᒪᒍ 

ᑕᐃᒪᐃᓕᐅᕆᑦ ᓄᓇᕗᓕᒫᒥ ᐊᑭᖏᑦ 

ᐊᔾᔨᒌᓕᖅᑎᓪᓗᒋᑦ ᐱᔪᓐᓇᕐᓂᓕᒫᑦᑎᓐᓂᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᐊᔾᔨᒌᖏᓐᓂᖅ ᑖᓐᓇ ᖃᖓᑕᓲᖅᓯᐅᖅ 

ᐊᔾᔨᒌᓐᖏᓐᓂᒃ ᓄᓇᕗᓕᒫᒥ ᖃᖓᑕᓲᖅᓯᐅᑦ 

ᐊᑐᐃᓐᓇᐅᕕᓕᒫᖏᑦ ᓄᓇᓖᑦ ᐊᔾᔨᒌᖕᒪᑕ 

ᐃᖃᓗᐃᑦ ᐊᑭᑭᓐᓂᖅᓴᐅᓪᓗᓂ ᐃᒪᓐᓇᐸᓗᒃ 5.5 

ᓴᓐᔅ ᖃᓪᓗᑎ ᐊᑕᐅᓯᖅ. ᒥᓂᔅᑕ ᐅᖃᕈᓐᓇᖅᐹ 

ᑖᓐᓇᓕ ᑐᕌᒐᕆᔭᐅᒋᕚ ᖃᖓᑕᓲᖅᓯᐅᑦ ᐊᑭᖏᑦ 

ᐊᔾᔨᒌᓕᖅᑎᓪᓗᒋᑦ ᓄᓇᕗᓕᒫᒧᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕝᕕᑦᑕ ᑐᕌᒐᕆᔭᖓ, 

ᐃᒃᓯᕙᐅᑖᖅ, ᐃᖃᓗᐃᑦᑕᐅᖅ ᑮᓇᐅᔭᐃᔪᖏᑕ 

ᖄᖏᓐᓂᑯᓘᓐᖏᓗᑎᑦ ᑖᒃᑯᐊ ᐊᑭᑭᓐᓂᖅᓴᐅᕗᑦ 

ᐅᖅᑰᓴᐅᑎᓯᐅᓂᒃ ᐊᒻᒪ ᖃᖓᑕᓲᖅᓯᐅᑦ ᑕᐃᒫᒃ 

ᐊᖏᔪᒥᒃ ᓂᐅᕐᕈᑎᖃᖃᑦᑕᕋᑦᑕ. ᑐᕌᒐᕆᒐᑦᑎᒍ 

ᐊᔪᕐᓇᓐᖏᑦᑕᕌᖓᑦ ᓇᓕᒧᑎᓇᓱᐊᖅᑲᑦᑕᓂᐊᖅᑕᕗᑦ 

ᓄᓇᕗᒻᒥ. ᑖᓐᓇ ᑐᕌᒐᕆᔭᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ 

ᒥᓂᔅᑕ. ᑖᒃᑯᐊ ᓄᓇᓖᑦ ᐊᖏᔫᑕᐅᓂᖅᓴᑦ 

ᐃᑲᔪᖃᑦᑕᕐᒪᑕ ᓄᓇᓕᕋᓛᖑᓯᓯᔪᑦ ᑕᐃᒪ 

ᓂᐅᕐᕈᑎᒋᖃᑦᑕᓐᖏᑦᑕ ᐊᖏᓂᖓ ᐊᑐᕐᓗᒍ. 

ᐊᕐᕕᐊᑦ ᑐᑭᓕᐅᑎᓗᒍ ᐊᖏᓂᖅᐹᖑᖃᑕᐅᖕᒪᑦ 

ᓄᓇᓕᖕᓂ. ᑕᐃᒃᑯᐊ ᓂᐅᕐᕈᑎᖃᖃᑦᑕᕐᓃᑦ 

ᐃᑲᔫᑎᖃᓐᖏᒻᒪᑕ ᐊᔾᔨᒌᒥᒃ 

ᐊᑭᖃᖅᑎᑦᑎᓂᕐᒥᐅᖏᑦᑐᖅ. ᑕᐃᒪ ᓄᓇᓕᖕᒥ ᒫᓐᓇ 

ᓄᓇᒋᔭᑦᑎᓐᓂ ᐊᔾᔨᒋᓐᖏᑕᖓᓂᒃ ᐱᔭᐅᖕᒪᑦ 

ᑐᑭᓕᐅᑎᓗᒍ ᐊᕐᕕᐊᑦ, ᑖᓐᓇ ᐊᑑᑎᖃᓐᖏᒻᒪᑦ  

ᑕᐃᑯᖓ. ᐊᓯᓕᒫᖏᓐᓄᑦ ᑭᕙᓪᓕᕐᒥ ᐊᔾᔨᒌᒥᒃ 

ᐊᑭᖃᕐᒪᑕ.  

 

ᑖᓐᓇ ᐊᔾᔨᒌᓐᖏᑎᑦᑎᓗᐊᖅᑐᕆᒐᒃᑯ ᐊᒻᒪᓗ ᓲᕐᓗ 

ᑲᖏᖅᖠᓂᕐᒧᑦ ᑐᑭᓕᐅᑎᓗᒍ ᐃᒪᐃᑦᑐᔮᖃᓪᓕ 

ᐊᔾᔨᒌᓕᒫᑦᑎᐊᒥ ᓄᓇᕗᓕᒫᒥ ᐊᑭᖃᕐᓗᑎᒃ 

ᐅᕝᕙᓘᓐᓃᑦ ᐊᔾᔨᒌᓐᖏᑦᑐᓂᒃ ᐊᑐᖅᑐᓂ ᓄᓇᓖᑦ 

ᐊᖏᓂᖓ ᒪᓕᒡᓗᒍ ᐊᑭᑭᓐᓂᖅᓴᐅᓗᓂ. 

ᑕᒪᕐᒥᐅᔪᓐᓇᓐᖏᒻᒪᑦ. ᑖᓐᓇ ᐅᖃᐅᓯᕆᔪᒪᖅᑲᐅᔭᕋ 

ᐊᔾᔨᒌᓐᖏᑎᑦᑎᓂᖅ ᐅᖃᐅᓯᕆᔪᒪᖅᑲᐅᒐᒃᑯ. ᑕᐃᒪ 

ᒥᓂᔅᑕ ᐱᔪᓐᓇᕐᓂᓕᒫᕐᒥᓂᒃ ᑕᒪᓐᓇ ᑕᑯᓇᖁᓪᓗᒍ 

ᐋᖅᑭᒋᐊᕐᓗᒍᓗ ᑕᒫᓂ ᐊᕐᕌᒍᓂᐊᖅᑐᒥ 

ᐱᔭᒃᓴᖏᑦᑕ ᐸᕐᓇᐅᑎᖏᑦᑎᒍᑦ 

ᐅᖅᓱᐊᓗᓕᕆᔨᒃᑯᓐᓄᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑉᐱᒋᔭᕋ 

ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᒻᒪᒍ. 

ᐱᓕᕆᕝᕕᑎᓐᓂ ᒫᓐᓇ ᐅᖃᐅᓯᕆᔭᕗᑦ. ᑐᓴᖅᑕᕋ 

ᐅᖃᐅᓯᕆᔭᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᐱᕆᔪᒪᖅᑲᐅᒐᒃᑯ ᑖᓐᓇ ᖃᖓᑕᓲᖅᓯᐅᑎᓂᒃ 

ᐱᑕᖃᖅᑎᑦᑎᓂᖅ ᑭᕙᓪᓕᕐᒥ ᓄᓇᓖᑦ 

ᐱᖃᓯᐅᑎᓗᒍ ᐊᕐᕕᐊᑦ ᑎᑭᕋᕐᔪᐊᕐᓗ 

ᖃᖓᑕᓲᖅᓯᐅᑦ ᑕᐃᑲᓃᖏᒻᒪᑦ ᑐᑭᓯᐅᒪᒐᒪ 

ᐅᖅᓱᐊᓗᖃᐅᑎᖃᓐᖏᓐᓂᖏᓐᓄᑦ 

ᖃᖓᑕᓲᖅᓯᐅᑎᓂᒃ ᑕᐃᑲᓂ ᓄᓇᓕᓐᓂ ᐊᒻᒪᓗ 

ᐃᒡᓗᓕᒑᕐᔪᒃ, ᖃᒪᓂ’ᑐᐊᖅ ᐊᒻᒪᓗ ᓇᐅᔮᑦ.  

 

ᑕᐃᒫᒃ ᐱᖁᑎᕐᔪᐊᓕᕆᔨᓗ ᐅᖅᓱᐊᓗᓕᕆᔨᒃᑯᑦ 

ᐊᐅᓚᓂᖓᓐᓂ ᐱᔪᒪᓂᖅᑕᖃᓚᐅᖅᓯᒪᕗᖃᐃ 

ᐅᕝᕙᓘᓐᓃᑦ ᓇᒻᒥᓂᖃᖅᑐᓄᑦ  

ᖃᖓᑕᓲᖁᑎᖏᓐᓂᓪᓘᓐᓃᑦ 

ᐱᔪᒪᓂᖅᑕᖃᖅᐸᖃᐃ? ᖃᐅᔨᒋᐊᖅᓯᒪᔪᖃᖅᐹ 

ᖃᖓᑕᓲᖅᓯᐅᑏᑦ 

ᐊᑐᐃᓐᓇᐅᓕᖅᑎᑕᐅᓂᐊᕐᓂᖏᓐᓄᑦ ᓄᓇᓕᓐᓂ? 

ᑕᐃᒪᖃᐃ ᐃᒪᓐᓇ ᐃᑲᔫᑎᒋᓗᒍ ᖃᖓᑕᓲᖅᓯᐅᑦ 

ᐊᑐᐃᓐᓇᕈᖅᑎᑐᓐᓇᕈᔅᓯᐅᒃ ᓄᓇᓕᓐᓂ ᑭᕙᓪᓕᕐᒥ 

ᑳᒻ ᐃᐊᒃᑯᓐᓂ ᐅᖃᐅᓯᖃᕐᓗᑕ ᑕᐃᑲᓂ 

ᖃᖓᑕᓲᖁᑎᓕᑑᒻᒪᑕ ᑭᕙᓪᓕᕐᒥ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᓇᒻᒥᓂᖃᐅᖅᑐᓄᑦ ᑳᒻ ᐃᐊᒃᑯᓐᓂ 

ᑕᐃᒫᒃ ᐊᐱᕆᓯᒪᓐᖏᑎᐊᖅᑐᑦ ᖃᖓᑕᓲᖅᓯᐅᒻᒥᒃ 

ᖃᖓᑕᓲᖏᓐᓄᑦ ᐊᑐᐃᓐᓇᖅᑕᖃᕈᓐᓇᕐᒪᖔᖅ 

ᓄᓇᓕᓐᓂ ᐱᑕᖃᓐᖏᑦᑐᓂᒃ ᒫᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐱᓕᕆᕝᕕᖓᖃᐃ ᒪᑐᐃᖓᑦᑎᐊᖅᐸ 

ᐊᐱᕆᔪᖃᕐᓂᖅᐸᑦ ᐅᖃᕈᒪᔪᖃᕐᓂᒧᓪᓘᓐᓃᑦ 

ᖃᖓᑕᓲᖁᑎᓕᓐᓂᓗ ᑕᐃᒫᒃ ᖃᖓᑕᓲᖅᓯᐅᑎᓂᒃ 

ᐊᑐᐃᓐᓇᖃᖅᑐᓄᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᑕᐃᒪ 

ᐱᓕᕆᓕᕌᖓᑦᑕ ᐅᖅᓱᐊᓗᖃᐅᑎᑦᑎᓐᓄᑦ 

ᐅᕝᕙᓘᓐᓃᑦ ᕿᒥᕐᕈᐊᓛᓕᕈᑦᑕ ᐊᖏᓪᓕᒋᐊᖅᑐᓂᒃ 

ᐊᓯᔾᔩᔭᕆᐊᖃᕈᑦᑕ ᐅᖅᓱᐊᓕᕆᔨᑦᑎᓐᓂᒃ ᓄᓇᓖᑦ 

ᑖᓐᓇ ᐱᖃᓯᐅᑎᖃᑦᑕᖅᑕᕗᑦ. ᒫᓐᓇ ᕿᒥᕐᕈᐊᕐᓗᒋᑦ 

ᐊᖏᓪᓕᕆᐊᕆᐊᒃᓴᖅ ᐊᕐᕕᐊᓂ ᐅᖅᓱᐊᓗᖃᐅᑏᑦ. 

ᑲᔪᓯᔪᓐᓇᕋᔭᕐᒪᖔᖅ ᖃᖓᑕᓲᖅᓯᐅᕐᒥᒃ 

ᐊᑐᐃᓐᓇᐅᑎᑦᑎᓂᕐᒥᒃ. ᒫᓐᓇ ᐱᓕᕆᐊᕆᔭᕗᑦ  

ᐊᒻᒪᓗ ᑕᐃᒪᐃᓕᐅᖃᑦᑕᖅᑐᑦ ᕿᒥᕐᕈᐊᓛᖓᒐᑦᑕ 

ᐅᖅᓱᐊᓗᖃᐅᑏᑦ ᐊᖏᓪᓕᒋᐊᕐᓂᐊᕌᖓᑦᑕ. ᒫᓐᓇ 

ᐅᓪᓗᒥ ᑕᐃᒪᐃᓕᐅᖅᑐᒍᑦ ᐊᕐᕕᐊᓂ ᒫᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒃᑯᐊ 

ᑕᑯᔪᒥᓇᖅ ᑕᒪᓐᓇ ᐃᖅᑲᓇᐃᔮᕆᔭᐅᑎᓪᓗᒍ. 

 

ᐱᓕᕆᐊᖑᓂᐊᖅᑐᑦ 222-ᒥ ᓈᓴᐅᑎᓕᒃ 

ᒪᒃᐱᖅᑐᒐᖓ ᐊᖑᓇᓱᒋᐊᖅᐸᒃᓱᖓᖅᑎᓪᓗᖓ 222 

ᑕᐃᒃᑯᐊ ᐃᖢᐊᕆᓚᐅᖅᓯᒪᒐᒃᑭᑦ ᐊᒻᒪᓗ, ᐅᑯᐊ 

ᐋᖅᑭᐅᒪᔾᔪᑎᖏᑦ ᐱᓕᕆᕝᕖᑦ ᑐᑭᓯᐅᒪᓂᕋᓗ 

ᒪᓕᒃᖢᒍ ᒐᕙᒪᒃᑯᑦ ᐱᓕᕆᕝᕕᖏᒡᒎᖅ ᓇᓖᕌᕈᑎᓂᒃ 

ᕿᒥᕐᕈᓇᒃᑐᑦ ᐅᖅᓱᐊᓗᓕᕆᓂᖅ ᐱᔾᔪᑎᒋᓪᓗᒍ. 

ᐊᒻᒪ ᑐᑭᓯᐅᒪᓂᕋᑦᑕᐅᖅ ᒪᓕᒃᖢᒍ ᑕᒪᒃᑯᐊ 

ᓇᓖᕌᕈᑏᑦ ᕿᒥᕐᕈᓇᒃᑕᐅᓂᖏᑦ ᑕᒫᓂ ᓄᕖᕝᕙ 

2020−ᒥ ᐱᔭᕇᖅᑕᐅᓂᐊᖅᑐᕉᖅ.  

 

ᐊᒻᒪ ᐊᑐᖅᑕᕗᑦ ᒫᓐᓇ 

ᐊᑐᕈᓐᓃᖅᐸᓪᓕᐊᓂᐊᖅᑎᓪᓗᑕ, ᖃᓄᖅ ᑕᐃᒪ? 

ᖃᓄᖅ ᐊᓯᔾᔨᖅᑕᐅᓂᐊᖅᐸ ᐅᖅᓱᐊᓗᓕᕆᓂᖅ? 

ᒫᓐᓇ ᐊᑐᖅᑕᕗᑦ ᓇᐅᒃᑯᑦ ᐃᖢᐊᖏᓐᓂᖃᕐᒪᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᑦᑑᑎᖃᕈᓐᓇᖅᑐᖓ 

ᐊᑕᐅᓯᐅᓐᖏᑦᑐᓂᒃ, ᒫᓐᓇ ᐅᖅᓱᐊᓗᓕᕆᓂᐅᑉ 

ᐃᓗᐊᓂ. ᒪᑯᐊ ᐅᖅᓱᐊᓗᐃᑦ 

ᐊᑭᓪᓕᒋᐊᖅᑕᐅᓂᖏᑦ ᐊᕙᑎᓕᕆᓂᕐᒧᑦ 

ᐊᑕᓇᔾᔭᐃᖅᓯᒪᓂᕐᒧᓪᓗ ᑐᕌᖓᔪᑦ, ᒪᑯᓇᓂ 

ᐊᖏᔫᑎᓂᒃ ᐊᑭᑐᔫᑎᓂᒃ ᕿᒥᕐᕈᓇᑦᑕᕗᑦ. ᑭᓯᐊᓂ 

ᒫᓐᓇᐅᔪᖅ ᕿᒥᕐᕈᓇᖕᓂᖅ ᐊᑐᖅᑎᓪᓗᒍ  

ᐃᒻᒥᒃᑰᖅᑐᒥᒃ ᑎᒥᓐᖑᖅᑎᑕᐅᓯᒪᔪᒥᒃᑦ 

ᓴᖅᑭᑦᑎᔭᕆᐊᒃᓴᖅ ᑕᒪᑐᒥᖓ ᐃᓱᒪᖃᖅᑐᒍᑦ 

ᐱᓕᕆᕝᕕᑦᑕ ᐃᓗᐊᓃᓐᓂᐊᖅᑐᒥᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐱᔭᕇᖅᐸᓪᓕᐊᓕᖅᑐᖓ.  

 

ᑖᒃᑯᐊ ᐊᑭᖏᑦ ᒪᑯᓄᖓ ᑭᓂᖅᑐᓄᑦ 

ᓄᓇᓯᐅᑎᓯᐅᑏᑦ ᐊᑭᑭᓐᓂᖅᓴᐃᑦ. ᐊᔾᔨᒌᖏᒻᒪᑖ 

ᐅᖅᑰᓴᐅᑎᓄᑦ ᐊᑐᖅᑐᑦ ᓄᓇᓯᐅᑎᓄᓪᓗ? ᐊᒻᒪᓗ 

ᑕᐃᒃᑯᐊ ᐅᖅᓱᐊᓗᑦᑕᐅᑏᑦ ᑳᓐᑐᕌᒃᑦ−ᑕᐅᓯᒪᒻᒪᑕ. 

ᖃᓄᕐᖑᑯᐊ ᐱᓕᕆᕝᕕᓯ ᓇᓗᓇᐃᖅᓯᖃᑦᑕᖅᑐᑦ 

ᐊᑭᓪᓕᒋᐊᕈᑎᖏᑦ 

ᐊᑐᕐᓂᕐᓗᑦᑕᐅᓐᖏᒃᑲᓗᐊᕐᒪᖔᑕ?  

 

ᐃᒪᓐᓇᖔᖃᐃ, ᐱᓕᕆᕝᕕᓯ ᖃᐅᔨᒪᕚᑦ 

ᐅᖅᑰᓴᐅᑎᓄᑦ ᐊᑐᖅᑕᐅᔪᑦ ᓄᓇᓯᐅᑎᓄᑦ 

ᐊᑐᖅᑕᐅᖃᑦᑕᕐᒪᖔᖏᑦ? ᑕᐃᒃᑯᐊ 

ᐊᑭᑭᓐᓂᖅᓴᐅᒻᒪᑕ ᐅᖅᑰᓴᐅᑎᓄᑦ ᐊᑐᖅᑐᑦ, 

ᑕᐃᒪᐃᑦᑐᖅᑕᖃᖃᑦᑕᕐᒪᖔᖃᐃ ᖃᐅᔨᒪᔭᖃᖅᐱᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒌᖏᒐᓛᕌᕐᔪᑦᑐᓂᒃᑯᐊ 

ᐅᖅᑰᓴᐅᑎᓄᑦ ᐊᑐᖅᑐᑦ, ᓄᓇᓯᐅᑎᓄᓪᓗ, 

ᑖᒃᓰᔭᐅᑎᑎᒍᑦ ᐃᒃᑯᐊ ᖁᕝᕙᓯᓐᓂᖅᓴᐅᒻᒪᑕ. ᐄ, 

ᖃᐅᔨᒪᓐᖏᑦᑐᖓ ᑕᐃᒪᓐᓇ ᐊᑐᕐᓂᓪᓗᖃᑦᑕᖅᑐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᒪᓐᓇ 

ᓴᖅᑭᖅᐸᕋ ᑕᐃᒪᐃᑦᑐᖅᑕᖃᕐᒪᖔᑦ. ᐃᓛᒃ 

ᐃᓛᓐᓂᓚᐅᓱᖓᖅ ᑕᐃᒪᐃᑦᑐᖃᖃᑦᑕᑐᒃᓴᐅᒻᒪᑦ. 

ᐊᑭᑭᓐᓂᖅᓴᐃᑦ ᑕᒪᒃᑯᐊ 

ᐊᑐᖅᑕᐅᓂᖅᓴᐅᓇᓱᓪᓗᑎᒃ. 

 

ᐅᓇ ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ, ᕿᖓᐅᑉ 

ᐅᒥᒻᒪᑦᑑᓪᓗ ᑕᐃᒃᑯᐊ ᖃᑦᑕᐅᔭᐃᑦ ᑖᕙᓐᖓᑦ 

ᐲᔭᖅᑕᐅᔭᓪᓕᐊᒻᒪᑕᒎᖅ ᐊᒻᒪᓗ 

ᓯᕗᓪᓕᐅᔾᔭᐅᓯᒪᓪᓗᑎᒃ ᑕᒪᑐᒪᓂ ᐊᕐᕌᒍᒥ. ᑖᓐᓇ 

ᓯᕗᓪᓕᐅᔾᔭᐅᓯᒪᔪᖅ ᐃᓚᖃᖅᐹ? ᑕᐃᑲᓃᓐᓇ 

ᓇᓕᐊᓐᓂᑭᐊᕐᖏᓐᓇ 

ᐅᖅᓱᐊᓗᖃᐅᑎᖃᕐᕕᑦᑕᖃᕐᒪᑦ, ᑖᓐᓇ 

ᓯᕗᓪᓕᐅᔾᔭᐅᒻᒪᑦ. ᑕᐃᒃᑯᐊᑦᑕᐅᖃᐃ 

ᐱᓕᕆᐊᕆᔭᐅᓂᐊᖅᐸᑦ ᕿᒻᒪᑯᑐᐃᓐᓇᐃᑦ 

ᐅᖅᓱᐊᓗᖃᐅᑎᖃᕐᕖᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᖃᑦᑕᐅᔭᕐᓄᑦ 

ᓵᓐᖓᑐᐃᓐᓇᖅᑐᒍᑦ, 3,700−ᖑᒻᒪᑕ ᑕᐃᒃᑯᐊ 

ᖃᑦᑕᐅᔭᐃᑦ. ᒫᓐᓇ ᑕᐃᒃᑯᓂᖓ ᑕᑯᓇᑐᐃᓐᓇᖅᑐᒍᑦ 

ᐊᒻᒪᓗ ᑕᐃᒃᑯᐊ ᐅᖅᓱᐊᓗᖃᐅᑎᖃᕐᕖᑦ ᑕᐃᓐᓇ 

ᒫᓐᓇ ᐱᓐᖏᑕᐃᓐᓇᖅᑕᕗᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓇ 

ᑐᓴᐅᒪᔾᔪᑎᑐᐃᓐᓇᐅᒻᒪᑦ. ᐊᑕᐅᓯᒃᑲᓐᓂᕐᒥᒃ 

ᐊᐱᕆᑎᑦᑎᔪᓐᓇᕐᓂᐊᕋᒪ. ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᓴᕆᒃᑲᓐᓂᕋᕕᖓ. ᑲᓇᑕᐅᑉ ᒐᕙᒪᒃᑯᖏᓐᓂᒃᑯᐊ 

ᐃᓯᐊᕿᕐᓗᓐᓄᑦ ᑖᒃᓰᔭᐅᑎᓂᒃ 

ᐊᑐᓕᖅᑎᑦᑎᓚᐅᖅᓯᒪᒻᒪᑕ ᒫᓐᓇᕈᓗᒃ. ᐊᒻᒪᓗ 

ᓄᓇᕗᑦ ᒐᕙᒪᒃᑯᖏᑦ ᐊᕐᕌᒍᓂ ᐊᓂᒍᖅᑐᓂ  

$500−ᓂᒃ ᐅᑎᖅᑎᑦᑎᓚᐅᖅᓯᒪᒻᒪᑕ ᐊᕐᕌᒎᑉ 

ᐃᓗᐊᓂ ᓇᒻᒥᓂᖃᖅᑐᓄᑦ. ᐊᒃᓱᐊᓗᒃ ᑖᓐᓇ 

ᐃᑲᔫᑕᐅᒃᑲᓐᓂᓚᐅᖅᑐᖅ ᓇᒻᒥᓂᖅ ᐃᓪᓗᓕᓐᓄᑦ. 

ᖃᓄᐃᒻᒪᓄᑯᐊ ᓄᓇᕗᑦ ᒐᕙᒪᒃᑯᖏᑦ 

ᐅᑎᖅᑎᑦᑎᖃᑦᑕᕈᓐᓃᖅᐸᑦ ᑕᐃᒃᑯᐊ ᐃᓱᒪᒋᓪᓗᒋᑦ 

ᐃᓯᐊᕿᕐᓗᓐᓄᑦ ᑖᒃᓰᔭᐅᑏᑦ? ᐊᒻᒪᓗ ᐸᕐᓇᐅᑎᓂᒃ 

ᑕᑯᓐᖏᔅᓱᖓ ᐅᑎᕐᕕᐅᓂᐊᕐᒪᖔᖏᑦ ᑕᐃᒃᑯᐊ 

ᓇᒻᒥᓂᖃᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᓐᓄᑦ 

ᑐᓐᓂᖅᑯᑎᒋᓇᓱᓐᖏᖦᖢᒍ. ᑮᓇᐅᔭᓕᕆᔨᒃᑯᑦ 

ᑖᔅᓱᒧᖓ ᑭᐅᔪᓐᓇᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᒪᓂᖅ.  

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᕐᕕᐊᒥᐅᑦ ᒪᓕᒐᓕᐅᖅᑎᖓᑦ ᑎᑭᕋᕐᔪᐊᒧᓪᓗ 

ᐆᒥᖓ ᐊᐱᖅᑯᑎᖃᖃᐅᔫᒐᓗᐊᖅ, ᑭᓯᐊᓂ 

ᖃᑦᑕᐅᔭᐃᒡᒎᖅ ᐲᔭᖅᑕᐅᕙᓪᓕᐊᓂᐊᕐᒪᑕ ᓄᓇᕗᑦ 

ᐃᓗᐊᓂ. ᐊᒻᒪᓗ ᐅᖃᐅᓯᖃᕆᓪᓗᓂ 

ᓄᓇᓕᕋᓛᕕᓂᕐᓂᑦ. ᓄᓇᓕᕋᓛᓄᑐᐃᓐᓇᖅ 

ᑐᕌᖓᕚ ᐅᕝᕙᓘᓐᓃᑦ ᐃᓚᓕᐅᔾᔨᓯᒪᕙ ᑲᓇᑕᐅᑉ 

ᒐᕙᒪᒃᑯᖏᑦᑕ ᓄᓇᖁᑎᖏᓐᓂᒃ ᐃᓄᐃᓪᓗ 

ᓄᓇᖁᑎᖏᓐᓂᒃ ᑕᒪᒃᑯᐊ ᖃᑦᑕᐅᔭᐃᑦ 

ᐲᔭᖅᑕᐅᓂᐊᕐᒪᑕ? ᖃᓄᖅ ᑐᑭᖃᕐᒪᑦ ᑖᓐᓇ 

ᐱᔭᕇᖅᑕᐅᖁᓪᓗᒍ, ᓇᓗᓇᐃᖅᓯᕕᒋᒃᑲᓐᓂᓐᖔ 

ᖃᓄᖅ ᑕᒪᓐᓇ ᐱᔭᕇᖅᑕᐅᕙᓪᓕᐊᓂᐊᕐᒪᖔᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᐅᑎᓪᓗᒍ 

ᐸᕐᓇᐅᓯᐅᖅᓯᒪᔪᒍᑦ ᖃᑦᑕᐅᔭᐃᑦ ᐲᔭᖅᐸᓪᓕᐊᓗᒋᑦ 

ᕿᖓᐅᒻᒥ ᐅᒥᖕᒪᖅᑑᕐᒥᓗ 2020−ᒥ. ᐊᒻᒪᓗ 

ᑕᐃᑲᑦᑎᐊᖑᓕᕐᒪᑦ ᐲᔭᐃᓂᖅᑐᒍᑦ  

3,700−ᖏᓐᓃᑦᑐᓂᒃ ᐊᒻᒪᓗ ᐱᔭᕇᕈᒪᓪᓗᑎᒍᑦ 

ᑕᒪᑐᒪᓂ ᐊᕐᕌᒍᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ.  

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇ ᑭᖑᓪᓕᖅᐹᖑᓪᓗᒍ. ᑖᓐᓇ ᐱᔭᕇᖅᑕᐅᓂᐊᕐᒪᑦ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ 

ᐊᑐᕈᒫᓂᐊᖅᑐᓂᑦ ᓴᓂᕐᕙᐃᖃᑦᑕᔮᕈᓐᓃᖅᐹᑦ ᑖᓐᓇ 

ᐱᔭᕇᖅᑕᐅᒃᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇ ᑐᑭᖃᖏᑦᑐᑦ. 

ᐅᓇ ᐱᔭᕇᕋᓱᒃᑕᕗᑦ ᐊᓯᖏᓐᓂᒃ 

ᐱᑕᖃᕐᓂᐊᖅᑐᒃᓴᐅᔪᖅ. ᐄ, ᐅᓇ 

ᐱᔭᕇᕐᓗᒎᕕᒃᓴᖃᑐᐃᓐᓇᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᐱᔭᕇᕐᒪᑦ. 

ᒪᒃᐱᖅᑐᒐᖅ J-3−ᒧᑦ ᐅᑎᕐᓗᑕ. ᒐᕙᒪᒃᑯᑦ, 

ᓇᐃᓪᓕᑎᖅᓯᒪᔪᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑏᑦ ᑲᑎᓕᒫᕐᓗᒋᑦ ᐊᐅᓚᔾᔪᑏᑦ 

ᒪᑭᒪᐅᑏᓪᓗ ᓂᕈᐊᕈᑕᐅᓂᐊᖅᑐᑦ. $256,631,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᐱᔭᕇᖅᐸᕗᑦ ᓄᓇᓕᖕᓂ ᒐᕙᒪᒃᓐᓂᓪᓗ ᐱᔨᑦᑎᖅᑏᑦ 

ᐱᓕᕆᕝᕕᐊ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪᓗ 

ᒪᑐᔾᔪᑎᒋᓕᕐᓗᓂᐅᒃ ᒥᓂᔅᑕᐅᑉ 

ᐅᖃᐅᓯᕆᓂᐊᖅᑕᖏᑦ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓕᓪᓗᖓ 

ᐊᐱᖅᑯᑎᒋᔭᐅᑲᑕᖅᑲᐅᕐᒪᑕ 

ᓂᓪᓕᐅᑎᒋᔭᐅᑲᑕᖅᑲᐅᖕᒪᑕᓗ.  

 



ᐅᓪᓗᑐᐃᓐᓇᖅ, ᕕᕝᕗᐊᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᕝᕕᒃᐳᓄᓇ ᐊᖏᔪᕐᔪᐊᒻᒪᕆᐊᓘᖕᒪᑦ ᐊᒻᒪ 

ᐱᓕᕆᑦᑎᐊᖅᑐᐊᓘᖃᑦᑕᖅᖢᑎᒃ ᑖᒃᑯᐊ 

ᐃᖅᑲᓇᐃᔭᖅᑎᕗᑦ. ᐱᕕᖃᕐᓂᓐᓂ ᐃᓘᓐᓇᑦᑎᐊᖏᑦ 

ᑕᒪᕐᒥᑦᑎᐊᖅ ᖁᔭᓕᔪᒪᕙᒃᑲ ᐊᒃᓱᕈᖅᖢᑎᒃ 

ᐱᓕᕆᖃᑦᑕᕐᒪᑕ, ᐱᓕᕆᑦᑎᐊᖅᑐᐊᓗᐃᑦ 

ᐱᔪᓐᓇᕐᓂᓕᒫᕐᒥᑎᒍᓪᓗ ᐱᓕᕆᖃᑦᑕᖅᖢᑎᒃ. 

ᐱᓕᕆᕝᕕᒃᐳᑦ ᐊᖏᒡᓕᕙᓪᓕᐊᑐᐃᓐᓇᕐᒪᑦ. ᐄ, 

ᖁᕕᐊᓇᖅᑐᒦᑦᑐᒍᑦ. ᒥᓂᔅᑕᐅᓪᓗᓂ ᑖᔅᓱᒧᖓ ᐊᒻᒪ 

ᐃᖅᑲᓇᐃᔭᖅᑎᒃᑲ ᐱᐅᓂᖅᐹᖑᓪᓗᑎᒃ ᖁᔭᓕᕙᒃᑲ.  

 

ᐊᒻᒪᓗ ᖁᔭᓕᔪᒪᓪᓗᒍ ᒥᔅᑕ ᓰᓕ ᑕᕝᕙᓂ 

ᐃᒃᓯᕚᖃᑎᒌᓐᓇᕋᒃᑯ ᐊᒻᒪᓗ ᐅᓇ ᓴᓂᑦᑎᐊᓃᑦᑐᖅ 

ᑭᐅᖃᑦᑕᖅᓯᒪᖕᒪᑦ ᐊᐱᖅᑯᑎᒋᔭᐅᓯᒪᔪᓄᑦ.  

 

ᐊᖏᖅᓯᒪᑦᑎᐊᖅᑐᖓ ᑐᓴᐅᒪᑎᑦᑎᔪᒪᓪᓗᖓ 

ᑕᐃᒪᐃᓕᓚᐅᖅᓯᒪᒐᒪ ᑕᕝᕗᖓ ᐃᖏᓐᓇᒪ ᐊᕐᕌᒎᒃ 

ᒪᕐᕉᓕᑑᒃ. ᓱᓕ ᐅᓪᓗᒥ ᐊᑐᖅᑕᕗᑦ. ᐊᑏ, 

ᖃᖓᑐᐃᓐᓇᖅ ᐊᐱᖅᓱᖅᑕᐅᖃᑦᑕᕈᒪᔪᖓ 

ᓄᓇᕗᒻᒥᐅᑦ ᐃᓱᒪᒋᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓕᔪᒪᖕᒥᕙᒋᑦ 

ᑭᐅᑲᑕᒃᑲᕕᑦ ᐊᐱᖅᑯᑎᓄᑦ. ᐄ, 

ᐊᐱᖅᓱᑲᑕᖕᓂᐊᕐᒥᔪᑦ ᓯᕗᓂᒃᓴᑦᑎᓐᓂ.  

 

ᐃᖅᓱᖅᑏ, ᐅᑯᐊ ᐊᓂᑎᑲᐃᓐᓇᒃᑭᑦ. 

ᑕᕝᕙᓃᑲᐃᓐᓇᕆᔅᓯ ᐊᓯᐊᓄᑦ ᐱᓕᕆᕝᕕᖕᒧᑦ 

ᓄᒃᑎᕐᓂᐊᓕᕐᒥᒐᑦᑕ.  

 

ᒪᓕᒐᒃᓴᖅ 39 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2020-2021 - ᐃᓕᓐᓂᐊᖅᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᐅᓪᓛᒃᑯᑦ. 

ᑲᑎᒪᑐᐃᓐᓇᕐᓂᖅ ᒪᑐᐃᒃᑲᓐᓂᕈᒪᒐᒃᑯ. ᑭᖑᓪᓕᖅ 

ᐱᓕᕆᐊᕆᓂᐊᓕᕐᒥᔭᕗᑦ ᐃᓕᓐᓂᖅᑐᓕᕆᔨᒃᑯᑦ. 

ᒥᓂᔅᑕ ᔪᐊᓇᓯ ᐊᐱᕆᔪᒪᕙᕋ ᐱᓕᕆᔨᖕᓂᒃ 

ᓴᓂᓕᖃᕈᒪᓂᐊᖅᐲᑦ? ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑲᑦ 

ᐅᖃᕆᐊᖅᑐᕕᒻᒨᕈᓐᓇᖁᓪᓗᒋᑦ ᐱᓕᕆᔨᖏᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᑖᒃᑯᐊ 

ᐅᖃᕆᐊᖅᑐᕕᒻᒨᖅᑎᑲᐃᓐᓇᒃᑭᒃ.  

 

ᖁᔭᓐᓇᒦᒃ. ᒥᓂᔅᑕ ᔪᐊᓇᓯ ᐊᐱᕆᒍᒪᔭᕋ 

ᑭᒃᑰᒪᖔᑎᒃ ᐱᓕᕆᔩᒃᑭᑦ ᓇᓗᓇᐃᕈᓐᓇᖅᑭᒌᒃ ᐊᒻᒪ 

ᒪᑐᐃᖅᓯᒍᑎᓄᑦ ᐅᖃᕐᓗᑎᑦ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᓐᓂᑦ, ᓂᒐᐃᓴ, 

ᑕᓕᖅᐱᓐᓂ ᑐᖏᓕᕋ, ᑳᑎ ᐅᒃᐱᒃ ᐊᒻᒪ 

ᑕᓕᖅᐱᓐᓂ ᐊᐳᕋᕼᐃᒻ ᓱᓕᒪᓐ, ᑮᓇᐅᔭᓕᕆᔨ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ.  

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ, 

ᖁᕕᐊᑦᑐᖓ ᑲᑎᒪᖃᑕᐅᔪᓐᓇᕋᒪ ᐊᔭᐅᖅᑏᑦ 

ᑲᑎᒪᔨᕋᓛᓄᑦ ᐅᓪᓗᒥᐅᔪᖅ 

ᐅᖃᐅᓯᖃᕆᐊᕐᕕᒋᔪᒪᓪᓗᒍ 2020-21-ᒥ 

ᑮᓇᐅᔭᖅᑐᕈᑕᐅᔪᒪᔪᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ.  

2020-21-ᒥ ᐊᕐᕌᒍᖓᓂ ᐃᓕᓐᓂᐊᕐᓂᓕᕆᔨᒃᑯᑦ 

ᑐᒃᓯᕋᖅᐳᑦ $232,873,000-ᓂᒃ. ᑖᓐᓇ  



ᐅᓪᓗᑐᐃᓐᓇᖅ, ᕕᕝᕗᐊᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5097 

ᑕᑯᑦᓴᐅᑎᑦᑎᕗᖅ ᑕᒪᐃᓐᓄᑦ ᐅᓄᖅᓯᖁᔭᐅᔪᓂᒃ 

$9,240,000-ᓂᒃ 2019-2020 ᑮᓇᐅᔭᑦ 

ᐊᑐᖅᑐᒃᓴᐅᓚᐅᖅᑐᑦ.  

 

ᐱᒋᐊᕐᓗᓂ ᐊᐃᐳᕈᓪ 1, 2020 ᑮᓇᐅᔭᑦ ᐃᑲᔫᑏᑦ 

ᓄᓇᕗᒻᒥ ᐃᓕᓐᓂᐊᖅᑎᓄᑦ 

ᖃᐅᔨᒪᔭᐅᓂᖅᓴᐅᓪᓗᓂ ᓄᓇᕗᒻᒥ 

ᐃᓕᓐᓂᐊᖅᑎᓄᑦ ᑮᓇᐅᔭᕆᔭᐅᔪᑦ ᐃᑲᔫᑎᑦ ᒫᓐᓇ 

ᐱᓕᕆᐊᖑᓲᑦ ᐃᓄᓕᕆᔨᒃᑯᓐᓄᑦ ᓅᑕᐅᓂᐊᓕᕐᒪᑦ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ. 

ᒥᑦᓴᐅᓴᒍᓐᓇᑎᓐᓂᐊᕐᓗᒋᑦ ᓈᓴᐅᑏᑦ ᓄᓇᕗᒻᒥ 

ᐃᓕᓐᓂᐊᖅᑎᓄᑦ ᑮᓇᐅᔭᕆᔭᐅᔪᑦ ᐃᑲᔫᑎᓄᑦ 

ᐱᓕᕆᐊᑦ ᑕᑯᑦᓴᐅᑎᑕᐅᕗᑦ 2019-2020-ᒥ 

ᓈᓴᐅᑎᓂ ᐃᓕᓐᓂᐊᕐᓂᓕᕆᔨᒃᑯᓐᓄᑦ.  

 

(ᑐᓵᔨᑎᒍᑦ) ᐃᔅᓯᕙᐅᑖᖅ, ᑖᒃᑯᐊ 

ᐊᐅᓪᓛᖅᑕᐅᑎᓪᓗᒋᑦ ᐃᑲᔫᓯᐊᕐᕕᐅᖃᑦᑕᖅᑐᐃᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑖᓐᓇ 

ᐃᓚᓕᐅᒋᐊᖃᕐᓂᐊᖅᑐᖅ $1,916,000-ᓂᒃ 

ᓄᓇᕗᒻᒥ ᐃᑲᔫᓯᐊᖑᖃᑦᑕᓲᓂ 

ᐊᖏᓪᓕᒋᐊᕆᔾᔪᑕᐅᓂᐊᖅᑐᑦ 

ᑮᓇᐅᔭᖅᑖᕐᕕᐅᖃᑦᑕᖅᑐᓂᒃ ᐃᓕᓐᓂᐊᖅᑎᓄᑦ. 

ᑖᒃᑯᐊ ᑐᔅᓯᕌᖑᔪᐃᑦ ᐃᓕᓐᓂᐊᖅᑎᓄᑦ 

ᐃᑲᔫᑎᐅᖃᑦᑕᖅᑐᓄᑦ ᐱᖓᓲᓕᖅᑲᖓᒻᒪᑦ.  

 

1. ᑮᓇᐅᔭᐃᕆᐊᖃᖃᑦᑕᕐᓂᖏᓐᓂᒃ 

ᐃᓕᓐᓂᐊᖅᑏᑦ ᓇᒻᒥᓂᖅ ᑮᓇᐅᔭᖏᓐᓂ 

ᒥᑭᓪᓕᒋᐊᕆᒐᓱᑦᑐᑕ, ᐃᓅᒐᓱᑦᑎᓪᓗᒋᑦ 

ᐃᖏᕐᕋᒐᓱᑎᓪᓗᒋᓪᓗ ᐃᓕᓴᕕᒻᒥ ᐃᓕᓴᕕᒻᒧᑦ, 

ᑕᐃᒫᒃ ᐊᑭᑭᓪᓕᒋᐊᕐᓂᐊᕐᖓᑕ ᐊᐳᖅᑕᕈᑎᖏᑦ 

ᑮᓇᐅᔭᖅᑎᑐᑦ ᐃᓚᕐᖓᑎᕐᓂᐊᕋᑦᑎᒍᑦ; ᐊᒻᒪ  

 

2. ᐃᓕᓐᓂᐊᖅᑏᑦ ᑭᓱᑖᕆᒋᐊᓕᖏᑦ 

ᐃᓕᓐᓂᐊᕈᑎᔅᓴᐃᑦ ᐊᒻᒪ 

ᐃᓕᓐᓂᐊᖅᑐᓕᕆᓂᕐᒧᑦ ᑐᕌᖓᔪᐃᑦ 

ᐊᑭᓕᒋᐊᖃᓲᖏᑦ. ᐃᑲᔪᖃᑦᑕᕐᓂᐊᕋᑦᑎᒍᑦ 

ᑕᒪᐅᓇ ᐃᓕᓐᓂᐊᕈᑎᒥᓂᒃ 

ᓵᓐᖓᑎᓂᖅᓴᐅᖃᑦᑕᕈᓐᓇᓂᐊᕐᖓᑕ 

ᐱᔭᕇᕋᓱᓐᓂᖅᓴᐅᓗᑎᓪᓗ;  

 

3. ᐱᖓᔪᐊᑦ ᐃᑲᔪᖅᓰᖃᑦᑕᕐᓗᑕᑦᑕᐅᖅ 

ᐃᓕᓐᓂᐊᑲᐃᓐᓇᑐᐃᓐᓇᖃᑦᑕᖅᑐᓄᑦ 

ᐃᑲᔪᖅᓰᒍᑎᑦᑎᓐᓂ ᓯᓚᑦᑐᓴᕐᕕᒻᒥ 

ᐃᓕᓐᓂᐊᕈᓐᓇᖃᑦᑕᓂᐊᕐᖓᑕ 

ᐃᖅᑲᓇᐃᔭᕐᓗᑎᑦ ᓱᓕ.  

 

ᐱᓕᕆᕕᕗᑦ ᐃᓕᓯᓯᒪᔪᑦ $1,998,000-ᓂᒃ ᑖᒃᑯᐊ  

ᐊᓐᖑᑎᒋᐊᕋᓱᑦᑐᑕ ᓄᓇᕗᒻᒥ ᐃᓕᓴᐃᔩᑦ 

ᑲᑐᔾᔨᖃᑎᒌᖏᑕ ᐊᖏᖃᑎᒌᒍᑎᖏᓐᓄᑦ 

ᐃᓕᓛᖅᑐᓂ ᑖᒃᑯᐊ ᓄᖑᕝᕕᔅᓴᖃᓛᕐᓕᖓᑕ ᔫᓂ 

30, 2021-ᒥ. ᑖᒃᑯᐊ ᐊᑭᑦᑐᕆᐊᖅᑕᐅᓂᖏᑦ 

ᐃᓕᓴᐃᔩᑦ ᑮᓇᐅᔾᔭᔅᓵᖏᑦ 2%-ᖑᓂᐊᖅᑐᐃᑦ 

2020-21-ᒥ ᐃᓕᓐᓂᐊᕐᓇᐅᑉ ᐊᕐᕌᒍᖓᓄᑦ.  

 

ᐊᒻᒪ ᑭᖑᓪᓕᖅᐹᕆᓗᒍ ᐃᓕᓐᓂᐊᖅᑐᓕᕆᔨᒃᑯᑦ 

ᑐᔅᓯᕋᕐᒥᔪᑦᑕᐅᖅ $5,326,000-ᓂᒃ 

ᑮᓇᐅᔭᖃᖅᑎᑦᑎᒋᐊᖃᕐᓂᖏᓐᓂᒃ 

ᖃᐅᔨᒪᑦᑎᐊᕋᓱᒍᑎᒋᓪᓗᒋᓂᓛᒃ ᐃᓕᓴᐃᔩᑦ 

ᖃᑦᑎᐅᒋᐊᖃᕐᓂᖏᑦ ᐃᓕᓐᓂᐊᖅᑏᑦ 

ᖃᑦᑎᐅᒋᐊᖃᕐᓂᖏᑦ ᐊᑕᐅᓯᕐᒥᒃ ᐃᓕᓴᐃᔨᒧᑦ 

ᐊᓐᖑᒻᒪᑎᒋᐊᕈᑎᒋᒐᓱᑦᑐᑎᒍᑦ. ᖃᑦᑎᓂᒃ 

ᐃᓕᓐᓂᐊᖅᑎᖃᕆᐊᖃᕐᒪᖔᖅ ᐊᑐᐊᓯᖅ ᐃᓕᓴᐃᔨ 

ᒪᓕᑐᐃᓐᓇᖅᑎᑕᐅᓲᖅ ᖃᑦᑎᑦ ᐃᓕᓐᓂᐊᖅᑏᑦ 

ᐊᑎᓕᐅᖅᓯᒪᒻᒪᖔᑕ ᐋᖅᑭᑦᑎᒍᑕᐅᓪᓗᑎᒃ ᖃᑦᑎᓂᒃ 

ᐃᓕᓴᐃᔨᑖᕐᓂᐊᕐᒪᖔᑕ ᓄᓇᓕᓐᓂ.  

 

ᑖᒃᑯᐊ ᑮᓇᐅᔭᑦ ᐃᑲᔪᖅᓯᕈᑕᐅᓂᐊᖅᑐᑦ 64.5-ᓄᑦ 

ᐃᓕᓴᐃᔨᓄᑦ ᐃᖅᑲᓇᐃᔮᖑᔪᓄᑦ 

ᐃᖅᑲᓇᐃᔮᖅᑖᑎᑦᑎᕙᐅᒐᓰᖅᓯᒪᔪᓄᑦ. ᑭᓯᐊᓂᓕ 

ᐃᓄᑦᑕᐅᓯᒪᓐᖏᑦᑐᖁᑎᖃᖅᐸᓚᐅᕐᒥᒻᒪᑕ 

ᐃᖅᑲᓇᐃᔮᓂᒃ ᑕᕝᕙᓐᖓᑦ ᑮᓇᐅᔭᖁᑎᒥᓂᒃ 

ᐊᑐᕆᐊᖃᖅᓯᒪᔪᐃᑦ ᑖᒃᑯᓄᖓ ᐃᖅᑲᓇᐃᔮᓄᑦ 

ᓴᖅᑭᕐᓂᐊᓕᖅᑕᖏᓐᓄᑦ.  

 

ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᓂᕗᓄᓇ 

ᐱᕙᓪᓕᐊᔪᕕᔾᔪᐊᕌᓗᒃ ᐊᖏᓪᓕᒋᐊᕆᓗᑎᒃ 

ᐃᑲᔪᖅᓰᒍᑎᐅᔪᓂᒃ ᐃᓕᓐᓂᐊᖅᑎᓂᒃ. 

ᖃᐅᔨᒪᑦᑎᐊᕋᓱᑦᑐᑕ ᑕᒪᒃᑯᐊ ᐱᓕᕆᔾᔪᑎᕗᑦ 

ᐊᑐᖅᑕᐅᑎᐊᖅᐸᒃᑲᓗᐊᕐᒪᖔᑕ 

ᐊᑐᖅᑕᐅᒍᓐᓇᕐᕕᓕᒫᖏᓐᓄᑦ. ᑕᐃᒫᒃ ᑕᕝᕙ 

ᖁᔭᓕᕙᒃᑲ ᒪᓕᒐᓕᐅᖅᑏᑦ 

ᐃᑲᔪᖅᓰᖏᓐᓇᖃᑦᑕᕐᖓᑕ 

ᐃᓕᓐᓂᐊᖅᑐᓕᕆᔨᒃᑯᓐᓂ ᐱᓕᕆᐊᔅᓴᑎᓐᓂᒃ 

ᐱᓕᕆᑎᓪᓗᑕ. ᓈᒻᒪᑦᑐᓂᒃ ᑮᓇᐅᔭᖃᕈᑦᑕ 

ᓴᖅᑮᒍᓐᓇᓂᐊᖅᑐᒍᑦ ᐱᐅᓂᖅᐹᒥᒃ 

ᐃᓕᓐᓂᐊᕐᓂᐅᔪᒥ ᐃᓕᓐᓂᐊᖅᑎᖁᑎᑦᑎᓐᓄᑦ.  

 

ᖁᕕᐊᓱᑦᑎᐊᓂᐊᕐᒥᔪᖓ ᐊᐱᖅᑯᑎᓂᑦ 

ᑭᐅᒐᓱᐊᕆᐊᔅᓴᖅ ᑲᑎᒪᔨᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ 

ᒪᑐᐃᖅᓯᒍᑎᓄᑦ ᐅᖃᐅᓯᔅᓴᖃᕆᕙ? ᑲᔪᓯᒋᑦ ᒥᔅ 

ᓇᑲᓱᒃ.  



ᐅᓪᓗᑐᐃᓐᓇᖅ, ᕕᕝᕗᐊᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᓄᑦ 

ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ ᖁᕕᐊᓱᑉᐳᖓ 

ᒪᑐᐃᖅᓯᒍᑎᓂᒃ ᐅᖃᐅᓯᖃᕆᐊᔅᓴᖅ 

ᐃᓱᒪᔅᓴᖅᓯᐅᕈᑎᖃᕆᐊᓕᖅᑎᓪᓗᑕ ᑐᒃᓯᕌᖑᔪᓂᒃ 

2020-21 ᑮᓇᐅᔭᖅᑐᕈᑎᔅᓴᖏᓐᓂᒃ 

ᐃᓕᓐᓂᐊᖅᑐᓕᕆᔨᒃᑯᑦ.  

 

ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ ᑐᒃᓯᕌᕆᔭᖏᑦ 

2020-2021 ᐊᐅᓚᑦᑎᒍᑎᔅᓴᑦ 

ᐋᖅᑭᐅᒪᑎᑦᑎᒍᑎᔅᓴᐃᑦ ᑮᓇᐅᔭᑦ $233 

ᒥᓕᐊᑲᓴᑦᑎᐊᖑᒻᒪᑕ ᑖᒃᑯᐊᓗ 

ᐊᖏᓪᓕᒋᐊᖅᑕᐅᓪᓗᑎᒃ $17 ᒥᓕᐊᓂᒃ 2019-

2020 ᑮᓇᐅᔭᕆᔪᔭᖏᓐᓂᒃ. ᑲᑎᒪᔨᕋᓛᑦ ᑕᑯᒻᒪᑕ 

ᑖᓐᓇ ᖁᕝᕙᕆᐊᖅᑕᐅᔪᖅ ᑮᓇᐅᔭᖏᓐᓂ 

ᐱᔾᔪᑎᖃᓗᐊᕐᖓᑦ ᑮᓇᐅᔭᖅᑎᒍᑦ 

ᐃᑲᔪᖅᓰᔭᐅᓂᕆᖃᑦᑕᖅᑕᖏᓐᓂᒃ ᓄᓇᕗᒻᒥ 

ᐃᓕᓐᓂᐊᖅᑏᑦ ᐊᐅᓪᓛᖅᑕᐅᓂᐅᓴᒻᒪᑕ 

ᐃᓄᓕᕆᔨᒃᑯᓐᓂᒃ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᐊᒻᒪᑦᑕᐅᖅ ᐃᖅᑲᓇᐃᔭᖅᑎᑖᑲᓐᓂᖅᓯᒪᒐᔅᓯ 

ᐊᒥᓱᕈᕆᐊᖅᑐᒋᑦ ᐃᓕᓐᓂᐊᖅᑎᓂᒃ ᑲᒪᔪᓐᓇᖅᑐᐃᑦ 

ᑮᓇᐅᔾᔭᔅᓵᖏᓪᓗ ᖁᕝᕙᕆᐊᖅᑕᐅᓯᒪᒋᓪᓗᑎᒃ 

ᐃᑲᔫᓯᐊᖏᓪᓗ. ᒪᓕᔅᓴᖅᓯᒪᓪᓗᑎᒃ 

ᐊᖏᖃᑎᒌᒍᑎᐅᓯᒪᔪᒥᒃ ᓄᓇᕗᒻᒥ ᐃᓕᓴᐃᔩᑦ 

ᑲᑐᔾᔨᖃᑎᒌᖏᓐᓄᑦ.  

 

ᐃᒃᓯᕙᐅᑖᖅ, ᐸᕐᓇᒃᑲᓗᐊᖅᑎᓪᓗᒋᑦ ᓄᑖᓂᒃ 

ᐃᖅᑲᓇᐃᔮᓂᑦ ᓴᖅᑮᒋᐊᔅᓴᖅ ᑲᑎᒪᔨᕋᓛᑦ 

ᖃᐅᔨᒪᒻᒥᒻᒪᑕᑦᑕᐅᖅ ᐃᓕᓐᓂᐊᖅᑐᓕᕆᔨᒃᑯᑦ 

ᐃᓕᓴᐃᔨᓯᐅᕋᓱᑦᑐᑎᒃ ᐱᔭᕆᐊᑐᔪᔅᓯᐅᖃᑦᑕᕐᖓᑕ. 

ᒪᓕᒐᓕᐅᖅᑏᑦ ᑲᔪᖏᖅᓴᐃᕗᑦ ᒥᓂᔅᑕᒥᒃ 

ᓄᓇᕗᒻᒥᐅᑕᓂᒃ ᐃᓕᐅᖅᑲᐃᖁᔭᐅᓪᓗᓂ 

ᐃᓕᓴᐃᔨᕈᕆᐅᖅᓴᓂᕐᒧᑦ ᐊᒻᒪᓗᑦᑕᐅᖅ ᑕᒪᒃᑯᐊ 

ᐃᓕᓴᕕᒻᒥᒃ ᐱᔭᕇᖅᐸᓪᓕᐊᔪᐃᑦ 

ᑲᔪᖏᖅᓴᖅᑕᐅᖃᑦᑕᕐᓗᑎᒃ ᐃᓕᓴᐃᔨᓂᕐᒧᑦ 

ᐊᒻᒪᑦᑕᐅᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᑎᐅᓐᖏᑦᑑᒐᓗᐊᑦ 

ᐃᓕᓴᐃᔨᕈᕆᐅᖅᓴᑎᑕᐅᖃᑦᑕᕐᓗᑎᒃ.  

 

ᒥᓂᔅᑕ ᓴᖅᑭᔮᖅᑎᓪᓗᒍ ᑲᑎᒪᔨᕋᓛᑦ ᓵᖓᓂ 

ᐅᖃᐅᓯᖃᕆᐊᖃᖅᑐᑦᑐᓂ 

ᑎᑎᕋᕆᐊᕐᖓᐅᑎᖏᓐᓂᒃ ᐱᓕᕆᐊᔅᓴᓄᑦ 

ᐸᕐᓇᐅᑎᖏᓐᓂᒃ ᑮᓇᐅᔭᖅᑐᕈᑎᔅᓴᖏᓐᓂᓪᓗ 

2020-2021-ᒧᑦ ᒪᓕᒐᓕᐅᖅᑏᑦ ᑐᑭᓯᑎᑕᐅᔪᒻᒪᑕ 

ᓄᑖᒥᒃ ᐋᖅᑭᑦᑎᒍᑎᖃᖃᑦᑕᓂᐊᓕᕐᖓᑕ ᐃᓕᓴᐃᔩᑦ 

ᐃᓕᓐᓂᐊᖅᑏᑦ ᖃᑦᑎᒡᒍᑕᐅᒋᐊᖃᕐᓂᖏᓐᓂᒃ  

ᐊᑐᐃᓐᓇᐅᓕᕐᖓᒡᒎᖅ ᑖᓐᓇ 

ᐊᑐᓕᖅᑎᑕᐅᒍᓐᓇᖅᓯᓪᓗᓂ. ᒪᓕᒐᓕᐅᖅᑏᑦ 

ᑐᑭᓯᑎᑕᐅᒍᒪᓂᐊᖅᑐᐃᑦ ᖃᓄᖅ ᐊᓯᔾᔩᓂᐊᕐᒪᖔᑕ 

ᖃᓄᕐᓗ ᐊᒃᑐᐃᓂᐊᕐᒪᖔᑕ 

ᑮᓇᐅᔭᐃᔭᕐᓂᐅᖃᑦᑕᓛᖅᑐᓂᒃ ᑮᓇᐅᔭᓂᓪᓗ 

ᐃᓕᐅᖅᑲᐃᓂᐅᖃᑦᑕᓛᖅᑐᓂᒃ ᐃᖅᑲᓇᐃᔭᖅᑏᑦ 

ᐃᑲᔪᖅᑕᐅᓂᖏᓐᓄᑦ.  

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᓵᖓᓃᑦᑐᓂ 

ᓇᓗᓇᐃᖅᓯᔪᒥᒻᒪᑦ ᑮᓇᐅᔭᒃᑲᓂᕐᓂᒡᒎᖅ 

ᐃᓕᓯᔪᖃᓛᕐᖓᑦ 2020-2021-ᖑᓕᖅᑲᑦ ᑕᒪᐅᓇ 

ᐃᓕᓐᓂᐊᖅᑎᓕᒫᓂᒃ ᐱᖃᑕᐅᑎᑦᑎᓂᒃᑯᑦ 

ᐃᓕᓴᑎᑦᑎᓂᕐᒧᑦ. ᑳᓐᑐᕌᒃᑦᑯᑦ ᖃᐅᔨᒪᔨᑕᕐᓂᒃ 

ᐳᓛᖅᑎᑦᑎᖃᑦᑕᕐᓗᑎᑦ ᐃᓕᓴᕕᓕᒫᓄᑦ 

ᐃᑲᔪᖃᑦᑕᓂᐊᖅᑐᓂᑦ ᑎᒥᖏᓐᓂ ᖃᓱᓴᐃᓂᒃᑯᑦ, 

ᐃᖅᑲᓇᐃᔭᖏᓐᓂᑦ ᐃᑲᔪᕐᓂᒃᑯᑦ, ᐊᒻᒪ ᐅᖃᐅᓯᒃᑯᑦ 

ᐃᑲᔪᕐᓂᕐᒥᒃ ᐅᖃᑦᑎᐊᓂᕐᒥᒃ. ᑖᔅᓱᒥᖓ 

ᐃᑲᔪᖅᓱᐃᔪᑦ ᒪᓕᒐᓕᐅᖅᑏᑦ ᐊᒻᒪᑦᑕᐅᖅ 

ᑐᓴᖃᑦᑕᕈᒪᓛᕐᒥᔪᐃᑦ ᖃᐅᔨᓴᖅᑕᐅᓂᐅᓯᒪᔪᓂᒃ 

ᑎᒥᖏᑕᓗ ᖃᐅᔨᓴᖅᑕᐅᓂᕆᓯᒪᔭᖏᓐᓂᒃ 

ᐃᓱᒪᒃᑯᓪᓗ ᖃᐅᔨᓴᖅᑕᐅᓂᕆᓯᒪᔭᖏᓐᓂᒃ ᖃᓄᖅ 

ᐊᒃᑐᐃᓂᐊᕐᒪᖔᑕ ᑕᒪᒃᑯᐊ ᐃᓕᓐᓂᐊᖅᑐᓕᒫᓂᒃ 

ᐱᖃᑕᐅᑎᑦᑎᓂᒃᑯᑦ ᐃᓕᓐᓂᐊᑎᑦᑎᒐᓱᑦᑎᓪᓗᒋᑦ. 

ᐃᑲᔪᖅᓰᖏᓐᓇᕐᒥᔪᐃᑦᑕᐅᖅ ᑲᑎᒪᔨᕋᓛᑦ 

ᐃᓕᓐᓂᐊᖅᑐᓕᕆᔨᒃᑯᑦ 

ᑲᑐᔾᔨᖃᑎᖃᕐᓂᕆᕙᑦᑕᖓᓂᒃ ᓯᓚᑦᑐᓴᕐᕕᒻᒥ 

ᐃᓕᓐᓂᐊᑎᑦᑎᖃᑦᑕᖅᑐᑎᒃ ᐃᓕᓐᓂᐊᖅᑎᓂᒃ 

ᐃᑲᔪᖅᑎᔅᓴᓂᒃ. ᑖᒃᑯᐊ 

ᐃᓚᐅᓪᓚᕆᑦᑐᐊᓘᖃᑦᑕᓂᐊᕐᒥᒻᒪᑕ 

ᐃᓕᓐᓂᐊᖅᑎᓕᒫᑦ ᐃᓚᐅᑎᑕᐅᓗᑎᑦ 

ᐃᓕᓴᑎᑕᐅᒐᓱᑦᑎᓪᓗᒋᑦ ᓄᓇᕗᑦ ᐃᓕᓴᕕᓕᒫᓂᒃ.  

 

ᑲᑎᒪᔨᕋᓛᑦ ᐃᓕᓴᖅᓯᔪᑦ ᑖᓐᓇ ᐅᐸᖃᑦᑕᕐᓂᖅ 

ᐅᐸᓐᖏᖃᑦᑕᓂᕐᓗ ᐊᒃᑐᐃᓪᓚᕆᖃᑦᑕᕐᖓᑦ 

ᐃᓕᓐᓂᐊᖅᑎᕗᑦ ᐱᔭᕇᕋᓱᓐᓂᖏᓐᓂᒃ. ᑲᑎᒪᔨᕋᓛᑦ 

ᖁᔭᓕᔪᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᑐᓕᖅᑎᑎᒻᒪᑕ 

ᐃᓚᒌᓐᓂᒃ ᐱᖃᑕᐅᑎᑦᑎᒍᑎᒋᒐᓱᑦᑕᖏᓐᓂᒃ 

ᐃᑭᐊᖅᓯᕕᒻᒥᓪᓗ ᓴᖅᑮᓯᒪᓪᓗᑎᒃ ᖃᕋᓴᐅᔭᒃᑯᑦ. 

ᒪᓕᒐᓕᐅᖅᑏᑦ ᑲᔪᖏᖅᓴᐃᔪᑦ ᒥᓂᔅᑕᒥᒃ 

ᖃᐅᔨᒋᐊᒃᑲᓐᓂᖁᔨᓪᓗᓂ ᖃᓄᖅ 

ᑎᑭᐅᑎᒃᑲᓐᓂᕈᑎᔅᓴᐅᔪᓂᒃ 

ᐱᖃᑕᐅᑎᑦᑎᓪᓚᕆᒐᓱᓐᓂᕐᒧᑦ ᐃᓚᒌᓂᒃ 

ᐅᐸᓐᖏᑐᖁᑎᖃᖃᑦᑕᖅᑐᓂᒃ.  

ᑲᑎᒪᔨᕋᓛᑦ ᖁᕕᐊᓱᓚᐅᕐᒥᔪᑦ ᑖᓐᓇ 

ᐃᓕᓐᓂᐊᖅᑐᓕᕆᔨᒃᑯᑦ ᓱᓕ ᒪᒃᑯᑦᑐᓂᒃ 

ᕿᑐᕐᖓᑖᖅᓯᒪᔪᓂᒃ ᐃᓕᓐᓂᐊᖏᓐᓇᕈᑎᐅᔪᓂᒃ 

ᑲᔪᓯᑎᑦᑎᒻᒪᑕ ᕿᑐᕐᖓᑖᖅᓯᒪᔫᒐᓗᐊᑦ 

ᐃᓕᓐᓂᐊᖏᓐᓇᖃᑦᑕᕈᓐᓇᓂᐊᕐᖓᑕ ᐸᐃᕆᕕᑦᑎᒍᑦ 

ᐃᑲᔪᖅᑕᐅᓗᑎᑦ ᑮᓇᐅᔭᖅᑎᒍᑦ.  

 

ᑲᑎᒪᔨᕋᓛᑦ ᓱᓕ ᐃᓱᒫᓗᑎᖃᐃᓐᓇᕐᒥᔪᑦ 

ᐃᓕᓐᓂᐊᕆᐅᖅᓴᑎᑦᑎᓂᐅᖃᑦᑕᖅᑐᐃᑦ 

ᓴᖅᑭᖅᑕᐅᖃᑦᑕᕐᓂᖏᓐᓂᑦ ᓄᓇᕗᒻᒥ. ᒥᓂᔅᑕ 

ᑲᔪᖏᖅᓴᖅᑕᐅᕗᖅ ᑲᔪᓯᒋᐊᖁᔭᐅᓪᓗᓂ 

ᐱᓕᕆᕕᖓᑕ ᐸᕐᓇᐅᑎᖏᓐᓂᑦ ᕿᒥᕐᕈᓂᐊᔪᒻᒪᑕ 

ᐋᖅᑭᒋᐊᕆᓂᐊᔪᓪᓗᑎᒃ ᐅᕝᕙᓘᓐᓃᑦ ᐊᓯᓃᓗᑎᑦ 

ᐸᐃᕆᕕᐅᑉ ᐱᖁᔭᖏᓐᓂᒃ.  

 

ᒪᓕᒐᓕᐅᖅᑏᑦᑕᐅᖅ ᖁᔭᓕᒻᒥᔪᑦ ᒥᓂᔅᑕ 

ᐊᑐᓕᖅᑎᑦᑎᓂᐅᓴᒻᒪᑦ ᐅᓪᓗᓕᒫᖅ ᒥᑭᔫᑕᐅᓂᖅᐹᑦ 

ᐃᓕᓐᓂᐊᖃᑦᑕᕐᓂᖏᓐᓂᒃ ᑭᓯᐊᓂ 

ᐃᓕᓴᖅᓯᓯᒪᒐᓗᐊᖅᑐᑎᒃ ᓄᓇᓕᓕᒫᑦ 

ᐊᑐᐃᓐᓇᕈᖅᓯᒪᓐᖏᒻᒪᑕ 

ᐱᕕᔅᓴᖃᖅᑐᐃᓐᓇᐅᒐᑎᓪᓗ 

ᐃᖅᑲᓇᐃᔭᖅᑎᖃᖅᑐᐃᓐᓇᐅᒐᑎᓪᓗ ᑕᒪᑐᒪᑉ 

ᒥᔅᓵᓄᑦ. ᑲᑎᒪᔩᑦ ᑐᓴᖃᑦᑕᕈᒪᓛᕐᒥᔪᑦ 

ᖃᓄᐃᓕᕙᓪᓕᐊᓕᕐᒪᖔᖅ ᑖᓐᓇ.  

 

ᐃᓕᓐᓂᐊᖅᑐᓕᕆᔨᒃᑯᒡᒎᖅ ᑎᒍᓯᕙᓪᓕᐊᓂᐅᓴᒻᒪᑕ 

ᑮᓇᐅᔭᖅᑎᒍᑦ ᐃᑲᔫᓯᐊᕐᕕᐅᕙᑦᑐᓂᒃ ᓄᓇᕗᒻᒥ 

ᐃᓕᓐᓂᐊᖅᑎᓄᑦ. ᑖᓐᓇᐃᓛᒃ ᐊᑖ 

ᐊᐅᓚᑕᐅᖃᑦᑕᖅᓯᒪᕙᓚᐅᖅᑐᖅ ᐃᓄᓕᕆᔨᒃᑯᓐᓄᑦ.  

 

ᒥᓂᔅᑕ ᑲᑎᒪᔨᕋᓛᑦ ᓵᖓᓃᑦᑎᓪᓗᒍ 

ᕿᒥᕐᕈᔭᐅᑎᓪᓗᒋᑦ ᑎᑎᕋᕆᐊᕐᖓᐅᑎᖏᑦ 

ᑮᓇᐅᔭᖅᑐᕈᑎᔅᓴᑦ 2019-2020-ᒧᑦ. ᒪᓕᒐᓕᐅᖅᑏᑦ 

ᖁᔭᓕᓚᐅᖅᑐᑦ ᑐᑭᓯᒃᑲᓂᖅᑎᑕᐅᒐᒥᒃ 

ᐃᓕᓐᓂᐊᖅᑐᓕᕆᔨᒃᑯᑦ ᐸᕐᓇᐅᑎᖏᓐᓂᒃ 

ᐊᖏᓪᓕᒋᐊᕆᓂᐊᕐᓗᑎᒡᒎᖅ ᐃᑲᔫᓯᐊᖑᖃᑦᑕᖅᑐᓂᒃ 

ᑮᓇᐅᔭᖅᑎᒍᑦ ᐃᓕᓐᓂᐊᖅᑎᓄᑦ 

ᐃᑲᔪᖅᓰᑎᐊᕐᓂᖅᓴᐅᓛᓕᕐᖓᑕᒎᖅ ᓯᓚᑦᑐᓴᕐᕕᒻᒥ 

ᐃᓕᓐᓂᐊᖃᑦᑕᖅᑐᓂᒃ.  

 

ᐃᓕᓐᓂᐊᖅᑐᓕᕆᔨᒃᑯᑦᑕᐅᖅ ᐊᑐᐃᓐᓇᖃᓲᖑᒻᒥᒻᒪᑕ 

ᐃᑲᔪᖅᓰᒍᑎᐅᔪᓂᒃ ᐃᓐᓇᕐᓂᒃ  

ᐃᓕᓐᓂᐊᖅᓯᒪᓂᕐᒥᓂᒃ ᖁᕝᕙᓯᓯᒋᐊᕈᒪᔪᓂᒃ. ᑕᐃᒪ 

ᐃᓕᓴᕕᒻᒥ ᖁᑦᑎᓂᖅᓴᒥᒃ ᐱᔭᕇᕈᑎᑖᕈᓐᓇᖅᑐᑎᒃ 

ᐊᓯᐊᒍᑦ ᐊᖅᑯᑎᖃᖅᑐᑎᒃ ᐃᓐᓇᕐᓄᑦ ᑐᕌᖓᔪᓂᒃ.  

ᑲᑎᒪᔨᕋᓛᑦ ᐃᑲᔪᖅᓰᓪᓚᕆᑦᑐᑦ 

ᐱᒋᐊᖅᑎᑕᐅᓯᒪᔪᓕᒫᓂᒃ ᑲᔪᖏᖅᓴᐃᒍᑕᐅᔪᓂᒃ 

ᐃᑲᔪᕈᑕᐅᔪᓂᒃ ᐃᓐᓇᕐᓂᒃ ᓄᓇᕗᒻᒥᐅᑕᕐᓂᒃ 

ᐃᓕᓐᓂᐊᑲᓐᓂᕈᒪᔪᓂᒃ ᐅᕝᕙᓘᓐᓃᑦ 

ᐃᖅᑲᓇᐃᔭᕆᐅᕈᒪᔪᓂᒃ.  

 

ᐃᒃᓯᕙᐅᑖᖅ, ᑕᕝᕙ ᐱᔭᕇᖅᑯᑦ ᒪᑐᐃᖅᓯᒍᑎᔅᓴᒃᑲ 

ᐅᖃᐅᓯᒃᑲ. ᒪᓕᒐᓕᐅᖅᑎᑐᐃᓐᓇᐃᑦ 

ᐊᐱᖅᑯᑎᔅᓴᖃᕐᓂᐊᑐᔅᓴᐅᒻᒥᔪᑦ 

ᐅᖃᐅᓯᔅᓴᖃᕐᓗᑎᓪᓗ ᑲᔪᓯᕙᓪᓕᐊᑎᓪᓗᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 

ᒫᓐᓇ ᑕᐃᒪ ᒪᓕᒐᓕᐅᖅᑏᑦ ᓇᐃᑦᑑᑎᓂᒃ 

ᐅᖃᐅᓯᔅᓴᑐᐃᓐᓇᖃᕐᒪᖔᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᖔᓯᑦ ᐅᖃᓕᖅᑭᒍᒪᒻᒥᒐᒪ 

ᐅᖃᐅᓯᖃᓕᖅᑭᒍᒪᒐᒪ ᐊᕐᕌᓂ ᐃᓱᒫᓘᑎᒥᒃ 

ᐅᖃᐅᓯᕆᕙᔪᒻᒥᔭᓐᓂᑦ. ᐃᓄᑑᑎᔪᓐᖏᑕᕋ ᑖᓐᓇ 

ᐅᖃᐅᓯᕆᖃᑦᑕᖅᑐᒍ. ᑕᐃᒪᓐᓇᐃᓛᒃ ᑕᐃᒫᒃ ᓱᓕ 

ᐃᓕᓐᓂᐊᖅᑐᓕᕆᔨᒃᑯᑦ ᓴᖅᑮᓯᒪᓐᖏᒻᒪᑕ 

ᓱᒋᐊᖅᓯᒪᒐᓛᖅᓯᒪᔫᔮᓐᖏᒻᒪᑕ ᐃᓚᓕᐅᔾᔨᓂᕐᒥᒃ 

ᑮᓇᐅᔭᓂᒃ ᓂᕆᑎᑦᑎᒍᑕᐅᖃᑦᑕᓂᐊᖅᑐᓄᑦ 

ᐃᓕᓴᕕᒻᒧᑦ.  

 

ᐅᑉᐱᕈᓱᓪᓚᕆᒃᑲᒪᓕ ᓱᕈᓯᓛᑦ 

ᐃᓕᓐᓂᐊᑎᐊᕐᓂᐊᖅᑲᑕ ᐱᑎᑕᐅᖃᑦᑕᖅᑲᑕ 

ᖃᓄᓕᒫᑦᑎᐊᖅ ᐊᔪᕈᓐᓃᕈᑎᔅᓴᐅᒐᔭᖅᑐᓂᑦ 

ᐱᖃᓯᐅᑎᓗᒍ ᓂᕿᑦᑎᐊᕙᒻᒥ ᓂᕆᓂᖅ ᐊᒻᒪ 

ᑕᖃᓴᕋᐃᓐᖏᓂᖅᓴᐅᖃᑦᑕᓂᐊᕐᖓᑕ 

ᐃᓕᓐᓂᐊᕋᓱᑦᑐᑎᒃ.  

 

ᐃᒃᓯᕙᐅᑖᖅ, ᐅᖃᓕᖅᑭᑲᓐᓂᕇᕆᕗᖓ ᐊᕐᕌᓂ 

ᐅᖃᐅᓯᕆᔪᔭᓐᓂ. ᖁᓅᒻᒥᓪᓚᕆᒃᑲᒪᐃᓛᒃ 

ᑮᓇᐅᔭᖅᑐᕈᑎᔅᓴᓂᒃ ᓴᖅᑮᑲᓐᓂᒥᒻᒪᑕ 

ᐱᖃᓯᐅᔾᔨᓯᒪᓐᖏᑎᐊᖅᑐᑎᒃ ᓄᑖᓂᒃ 

ᓴᖅᑭᑦᑕᐅᒐᓱᑦᑐᓂᒃ ᓂᕆᑎᑦᑎᖃᑦᑕᓂᕐᒧᑦ 

ᑐᕌᖓᔪᓂᒃ ᐃᓕᓐᓂᐊᖅᑎᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ  

ᓚᐃᑦᓯᑑᓐ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᕋᑖᖅᑕᖏᑦ 

ᐊᑭᐊᑐᐃᓐᓇᕈᒪᒻᒥᔭᒃᑲ ᐅᖃᒃᑲᓐᓂᕈᒪᓐᖏᑕᕋᓗᐊᒃᑲ 

ᑭᓯᐊᓂ ᑖᓐᓇ ᖃᐅᔨᒪᔭᐅᓪᓚᕆᒻᒪᑦ 

ᓇᓗᓇᐃᕋᔅᓴᓪᓚᕆᓪᓗᓂᓗ ᓱᕈᓰᑦ ᑳᑎᓪᓗᒋᑦ 

ᐃᓕᑦᑎᐊᕈᓐᓇᓐᖏᒻᒪᑕ. ᑖᓐᓇᓗ ᐱᓕᕆᕕᓐᓄᑦ 

ᓇᓕᐊᓐᓄᑦ ᐱᓕᕆᐊᖑᒋᐊᖃᖅᑑᔮᕐᒪᖔᖅ 

ᐋᖅᑭᑦᑕᐅᓯᒪᔫᔮᓐᖏᒻᒪᑦ ᐃᓄᓕᕆᔨᒃᑯᓐᓄᑦ 

ᐃᓕᓐᓂᐊᖅᑐᓕᕆᔨᒃᑯᓘᓐᓃᑦ. 

 

ᐃᓱᒫᓗᓇᖅᑐᖅ ᐅᐸᑦᑎᐊᖃᑦᑕᓐᖏᑦᑐᐃᑦ ᐊᒻᒪ 

ᐃᓕᓐᓂᐊᕕᒻᒥ ᐱᔭᕇᑦᑎᐊᖃᑦᑕᓐᖏᑦᑑᒋᓪᓗᑎᒃ. 

ᑖᓐᓇ ᐅᐸᖃᑦᑕᕐᓂᖅ ᐅᐸᖃᑦᑕᖏᓐᓂᕐᓗ 

ᐃᓕᓐᓂᐊᑦᑎᐊᖃᑦᑕᓐᖏᓐᓂᕐᓗ ᐱᐅᔪᒃᑯᑦ 

ᐊᑦᑐᖅᑕᐅᒍᓐᓇᕐᖓᑦ ᓂᕆᑎᑕᐅᖃᑦᑕᖅᑲᑕ 

ᐃᓕᓐᓂᐊᖅᑏᑦ. ᑲᔪᖏᖅᓴᑲᓐᓂᖃᒃᑲ 

ᐃᓕᓐᓂᐊᖅᑐᓕᕆᔨᒃᑯᑦ ᑕᒪᓐᓇ 

ᕿᒥᕐᕈᒋᐊᖅᑕᐅᖁᓪᓗᒍ ᐊᒻᒪ ᓇᓗᓇᐃᖅᑐᐃᖁᔨᓗᑕ 

ᐊᐱᖅᑯᑎᖃᖃᑦᑕᕐᓂᐊᕋᑦᑕ ᒪᑉᐱᒐᖓ 

ᓈᒻᒪᓈᓕᖅᑲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᐅᖃᐅᓯᔅᓴᑐᐃᓐᓇᕐᓂᒃ ᐱᑕᖃᕈᓐᓃᕐᒪᑦ 

ᑲᔪᓯᓚᐅᕐᒥᑕ. ᐱᒋᐊᒃᑲᓐᓂᓚᐅᓐᖏᓂᑦᑎᓐᓂ 

ᑲᔪᓯᓚᐅᓐᖏᓂᑦᑎᓐᓂ ᐊᕕᑦᑐᖅᓯᒪᕕᐅᔪᐃᑦ 

ᖁᓕᐅᓐᖏᓗᐊᖅᑐᐃᑦ ᑖᒃᑯᐊ 

ᐊᖏᖅᑕᐅᒋᐊᖃᕐᖓᑕ ᐊᒻᒪᓗᑦᑕᐅᖅ 

ᑮᓇᐅᔭᖁᑎᖃᕐᖓᑕ. ᐱᔪᓐᓇᐅᑎᒋᔭᕋ ᐃᔅᓯᕙᐅᑕᕋ 

ᐊᑕᐅᓯᑐᐊᕐᒥᒃ ᐊᑕᐅᓯᐊᖅᑕᐅᑐᐃᓐᓇᕐᓗᓂ ᑭᓯᐊᓂ 

G-10 ᐊᖏᔫᓂᖅᐹᖑᒻᒪᑦ ᐱᕕᖃᕈᓐᓇᖁᓪᓗᒍ 

ᐊᐱᖅᑯᑎᑕᖃᕈᓐᓇᖁᓪᓗᒍ.  

 

ᒫᓐᓇ G-4-ᒥᒃ ᑖᓐᓇ ᐊᐅᓚᑎᔾᔪᑎᖏᑕ 

ᐊᓪᓚᕕᖃᕐᕕᖓᑦ. $3,920,000. ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᐱᖅᑯᑎᒐᓕ ᐱᓕᕆᕝᕕᐅᔪᒧᑦ ᐱᓕᕆᕝᕕᑉ 

ᐸᕐᓇᐅᑎᖏᑦ 2020-2023-ᒧᑦ ᓇᓗᓇᐃᖅᓯᓯᒪᒻᒪᑕ 

ᐱᓕᕆᐊᕆᔭᐅᔪᑦ ᐃᓚᒌᑦ 

ᐃᓚᐅᖃᑕᐅᑎᑕᐅᓇᓱᓐᓂᖏᑦ ᑲᔪᓯᓂᖃᐃᓐᓇᕋᒥ. 

ᖃᐅᔨᔪᒪᔪᖓ, ᑭᓲᕙᑦ ᓯᕗᓪᓕᐅᔾᔭᐅᓇᓱᒃᑐᑦ 

ᑖᔅᓱᒧᖓ 

ᐃᓚᐅᖃᑕᐅᑎᒋᐊᕐᔫᒥᑎᑦᑎᓂᕆᔭᐅᓇᓱᑦᑐᑦ ᐊᒻᒪᓗ 

ᖃᓄᐃᑦᑑᕙᑦ ᐊᑐᖅᑕᐅᔪᑦ ᑕᒪᓐᓇ 

ᐊᐅᓚᓂᖃᑦᑎᐊᖁᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᖅᑯᑎᖓᓗ 

ᖁᔭᓐᓇᒦᒃ. ᑖᓐᓇ ᐱᕙᓪᓕᐊᑐᐃᓐᓇᕋᑦᑎᒍᑦ ᑕᒪᓐᓇ. 

ᓂᕈᐅᑦᑐᒍᑦ ᓴᖅᑭᑕᐅᒍᒫᕐᓂᐊᕐᓂᖓᓂᒃ 

ᕿᓚᒥᐅᔪᒥᐅᒐᓗᐊᖅ ᓯᕗᓂᑦᑎᓐᓂ ᑭᓯᐊᓂ 

ᑐᕌᒐᕆᔪᒪᔭᕗᑦ ᓄᓇᓕᐅᔪᐃᑦ ᓄᓇᖃᑎᒌᖑᔪᐃᑦ 

ᐃᓚᒌᑦᑐᐃᓪᓗ ᐃᓕᓐᓂᐊᖅᑎᐅᖁᑎᒋᔭᖏᑦ 

ᐃᓕᓐᓂᐊᖅᑎᖁᑎᒋᔭᖏᓐᓄᑦ 

ᐃᓚᐅᓂᖅᓴᐅᔪᓐᓇᖁᓪᓗᒋᑦ 

ᖃᐅᔨᒋᐊᕐᔫᒥᔭᕆᐊᖃᑦᑕᖁᓗᒋᑦ ᐃᓕᓐᓂᐊᕐᕕᓐᓄᑦ. 

ᑕᒪᓐᓇ ᑐᕌᕈᓐᓇᖅᑐᒍᑦ ᐊᔾᔨᒌᓐᖏᑦᑐᓂᒃ ᑕᒪᒃᑯᐊ 

ᑕᒪᐃᓐᓂᓕᒫᑦ ᐃᓚᐅᒍᓐᓇᖁᓪᓗᒋᑦ.  

 

ᐊᒻᒪᓗᑦᑕᐅᖅ ᐆᑦᑐᑎᒋᓗᒍ ᐊᑐᕐᓗᒍᖃᐃ 

ᐃᓕᓐᓂᐊᖅᑏᑦ ᐃᓕᓐᓂᐊᕐᕕᐊᓗᓐᓃᑦᑐᐃᑦ 

ᐱᓗᐊᖅᑐᒥᒃ ᓲᕐᓗ ᐅᓪᓘᑉ ᐃᓚᐃᓐᓇᖓᓂᒃ 

ᐃᓕᓐᓂᐊᕆᐊᖃᓲᖑᒻᒪᑕ ᐊᒻᒪᓗ ᐃᓛᓐᓂᒃᑯᑦ 

ᐃᓕᓐᓂᐊᕕᒻᒦᒍᓐᓃᓲᖑᒻᒪᑕ ᐃᖅᑲᓇᐃᔭᓲᖑᓪᓗᑎᒃ 

ᐃᓚᖏᑦ. ᐱᕕᖃᕈᓐᓇᖁᓪᓗᑕ ᐃᓕᓐᓂᐊᕐᕕᓕᒫᑦ 

ᐃᓕᓐᓂᐊᑦᑎᐊᕋᓗᐊᕐᒪᖔᑕ ᓄᓇᖅᑲᑎᒌᖑᔪᐃᑦ 

ᓇᒻᒥᓂᖁᑎᓖᓪᓘᓐᓃᑦ ᓲᕐᓗ ᑕᐃᒪᓐᓇ 

ᐃᖅᑲᓇᐃᔭᖅᑎᑖᕆᔭᐅᓐᖏᓪᓗᑎᑦ ᐃᓕᓐᓂᐊᕐᕕᐅᑉ 

ᐃᑲᕐᕋᖏᑕ ᐃᓗᐊᓂ.  

 

ᑕᐃᒪᓐᓇ ᐆᑦᑐᑎᒋᔭᐃᑦ ᑖᓐᓇ ᓄᓇᖅᑲᑎᒌᖑᔪᑦ 

ᐃᓚᒌᑦᑐᐃᓪᓗ ᖃᓄᖅ 

ᐃᓕᓐᓂᐊᕐᕕᒻᒦᖏᓐᓇᕈᓐᓇᖁᓪᓗᒋᑦ. ᑖᓐᓇ 

ᐆᑦᑑᑎᒋᔭᖅ ᑕᐃᒪᓐᓇ ᑕᒡᒐ ᑐᕌᒐᕆᒍᓐᓇᕐᒥᔭᕗᑦ 

ᖃᐅᔨᒐᓱᐊᖃᑦᑕᕐᓗᑕ ᑕᐃᒪᓐᓇ ᐊᒻᒪᓗᑦᑕᐅᖅ 

ᐃᓚᒋᔭᐅᔪᐃᑦ ᓄᓇᖅᑲᑎᒌᑦ ᐃᓐᓇᐃᑦ 

ᓇᒻᒥᓂᖁᑎᓖᑦ ᐃᓚᐅᓂᖅᓴᐅᒍᓐᓇᖁᓪᓗᒋᑦ  



ᐅᓪᓗᑐᐃᓐᓇᖅ, ᕕᕝᕗᐊᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᐃᑉᐸᓪᓕᐊᓂᖓᓂᒃ ᐃᓕᓐᓂᐊᖅᑕᖓᓂᒃ 

ᑲᑦᓱᖏᑦᑎᐊᕋᓗᐊᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒐ ᑭᖑᓪᓕᖅᐹᖅ. ᖁᔭᓐᓇᒦᒃ ᒥᓂᔅᑕ. 

ᐊᐱᖅᑯᑎᒐ ᐱᔾᔪᑎᖃᕋᑦᑕ ᓄᓇᕗᒻᒥ 

ᐃᓕᓐᓂᐊᓐᖏᓗᐊᖃᑦᑕᕐᓂᖅ ᐱᔾᔪᑎᒋᓪᓗᒍ. 2020-

2023 ᐸᕐᓇᐅᑎᓪᓚᕆᖓᓂᒃ ᑖᒃᑯᐊ 

ᐱᕙᓪᓕᐊᓯᒪᓕᕐᖓᑕ ᐊᑎᓕᐅᕆᒍᓐᓇᓂᕐᒧᑦ 

ᐸᕐᓇᐅᑎᖏᓐᓂᒃ ᐊᑐᓕᖅᑕᐅᒍᓐᓇᖅᑐᓂᒃ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᐊᐱᕆᔪᒪᕗᖓ 

ᓱᓇᑕᖃᖅᐸ ᑖᓐᓇ ᐊᑐᖅᑕᐅᔪᒃᓴᐅᓇᔭᖅᑐᖅ 

ᐃᖅᑲᓇᐃᔭᐅᑕᐅᒍᓐᓇᓂᐊᖅᑐᖅ ᑕᒪᒃᑯᐊ ᖃᓄᖅ 

ᐃᑲᔪᖃᑦᑕᕐᓂᐊᖅᐸᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᐅᐸᖃᑦᑕᕐᓂᐅᑉ ᒥᒃᓵᓄᑦ ᐅᐸᖃᑦᑕᓐᖏᓗᐊᕐᓂᐅᓪᓗ 

ᒥᒃᓵᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᒡᒐ ᐃᓚᒌᓄᑦ 

ᐊᒻᒪ ᓄᓇᖅᑲᑎᒌᓄᑦ ᖃᓄᖅ 

ᓴᖅᑭᐅᒪᓂᖅᓴᐅᒍᓐᓇᖁᓪᓗᒋᑦ 

ᐃᓚᐅᒍᓐᓇᓂᖅᓴᐅᖁᓪᓗᒋᑦ ᐊᑎᓕᐅᖅᓯᒪᓂᐅᔪᖅ 

ᐊᑐᐊᒐᖏᑦ ᐆᑦᑑᑎᒋᔭᕗᑦ ᓲᕐᓗ ᐱᑕᖃᓐᖏᑉᐸᑦ 

ᐊᑐᐊᒐᓂᒃ ᑖᒃᑯᐊ ᐱᕕᖃᕈᓐᓇᖁᓪᓗᒍ 

ᐊᑐᖅᑕᐅᔪᔅᓴᒥᒃ ᑖᒃᑯᓄᖓ ᑎᑎᖅᑲᖁᑎᒋᔭᖏᓐᓄᑦ 

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᐅᔪᓄᑦ ᐊᒻᒪᓗ 

ᐱᑕᖃᕆᐊᖃᕐᖓᑦ ᓲᕐᓗ ᐃᓕᓐᓂᐊᖅᑎ 

ᐃᓕᓐᓂᐊᖏᓐᓇᕆᐊᖃᕐᖓᑦ ᑖᒃᑯᐊ 

ᖃᐅᔨᓴᕈᑎᒃᑲᓐᓂᐅᒍᓐᓇᖁᓪᓗᒍ.  

 

ᑳᓐᑐᕌᒃᑦ−ᑯᑎᒍᑦ ᐃᑲᔪᖅᑕᐅᒍᓐᓇᖁᓪᓗᑕ ᑕᐃᒫᒃ 

ᑎᒍᓯᓯᒪᕗᒍᑦ ᑕᒪᓐᓇ ᐅᐸᖃᑦᑕᓂᕐᒧᑦ ᐊᑐᐊᒐᐃᑦ 

ᖃᓄᐃᔾᔪᓯᕆᔭᖏᓐᓂᒃ ᖃᐅᔨᓴᕈᓐᓇᖁᓪᓗᒍ ᐊᒻᒪᓗ 

ᐊᔾᔨᒌᓐᖏᑦᑐᓄᑦ ᐊᓯᖏᓐᓄᑦ ᐱᕙᓪᓕᕈᓐᓇᖁᓪᓗᒋᑦ 

ᐅᐸᒍᓐᓇᓂᖅᓴᐅᖁᓪᓗᒋᑦ ᐃᓕᓐᓂᐊᖅᑏᑦ. ᐃᓚᒌᓄᑦ 

ᓄᓇᖃᑎᒌᓄᑦ ᐃᓚᐅᓂᖅᓴᐅᒍᓐᓇᖁᓪᓗᒍ 

ᖃᓄᖅᑑᕈᑎᔅᓴᑲᓐᓂᕐᓂᒃ ᓴᖅᑮᒍᓐᓇᖁᓪᓗᒋᑦ. 

ᑐᑭᓯᐊᔭᐅᔪᓐᓇᖁᓪᓗᒍᓗ ᑕᒪᓐᓇ ᐃᓕᓐᓂᐊᖅᑏᑦ 

ᐅᐸᖃᑦᑕᓐᖏᑉᐸᑦ ᐲᖅᑎᓯᒪᓕᕐᓂᕈᓂᓗ 

ᐃᓕᓐᓂᐊᕐᕕᒻᒥ ᖃᓄᕐᓕ ᑕᕝᕙ ᓱᓇ 

ᐱᔾᔪᑎᐅᓚᐅᕐᒪᑦ ᖃᓄᕐᓗ ᑕᐃᒫᕈᔪᒃ. ᑕᒪᒃᑯᐊ  

ᐅᖃᓪᓚᓂᕐᒥᒃ ᐃᓱᒪᒋᔪᒍᑦ ᑕᒪᑐᒪᑉ ᒥᔅᓵᓄᑦ 

ᑕᒪᑐᒧᖓᓕᕆᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐅᑉᓛᑦᓯᐊᖅ ᒥᓂᔅᑖ.  

 

(ᑐᓵᔨᑎᒍᑦ) ᑖᓐᓇ ᐅᖃᐅᓯᕆᔪᒪᔭᕋ ᐊᐱᖅᑯᑎᒋᔭᖓ 

ᐅᐸᖃᑦᑕᕐᓂᕐᒧᑦ ᐱᓕᕆᐊᕆᔭᖅ. ᒥᓂᔅᑕ 

ᐅᖃᕈᓐᓇᖅᐹ ᑕᒪᓐᓇ ᕿᒥᕐᕈᐊᓂᐊᖅᐹᑦ 

ᐊᑐᖅᑕᐅᓯᒪᓂᑰᒌᖅᑐᓂᒃ ᐊᕕᑦᑐᖅᓯᒪᕕᐅᔪᐃᑦ 

ᐊᓯᖏᓐᓂᒃ ᐋᖅᑭᒋᐊᕈᐹᓪᓕᕈᑕᐅᓯᒪᔪᐃᑦ 

ᐃᓕᓐᓂᐊᖅᑏᑦ ᐅᐸᑦᓯᐊᖃᑦᑕᕈᓐᓇᖁᓪᓗᒋᑦ 

ᐱᓗᐊᖅᑐᒥᒃ ᐅᐸᓐᖏᓗᐊᖃᑦᑕᖅᑐᐃᑦ 

ᐊᑲᐅᓐᖏᓕᐅᕈᑎᖃᖃᑦᑕᖅᓯᒪᓂᑰᒐᑦᑕ ᓄᓇᕗᒻᒥ 

ᐱᓗᐊᖅᑐᒥᒃ ᒪᑯᐊᓗ ᓄᓇᓕᕐᔪᐊᖅᑎᓐᓂ 

ᖃᓄᐃᑦᑑᓯᒪᒻᒪᖔᑕᓕ ᖃᓄᖅ ᓱᒋᐊᖅᓯᒪᒻᒪᖔᑕ? 

ᑕᐃᒫᒐᓚᒃ ᒪᓕᑦᑑᔮᓕᕋᑦᑕ ᑕᒫᓂ ᓄᓇᕗᒻᒥ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᓇᑯᕐᒦᒃ, ᐃᒃᓯᕙᐅᑖᖅ. ᐄ, ᑕᑯᓇᒃᑲᓐᓂᕈᓐᓇᖅᑕᕗᑦ 

ᖃᓄᖅ ᑕᒪᐃᓐᓂᒃ ᖃᓄᖅ ᑕᐅᑐᑦᑕᐅᓯᒪᓂᕆᔭᖓ 

ᐊᒻᒪᓗ ᓱᓇᓂᒃ ᐱᓕᕆᓯᒪᔾᔪᑎᖃᕇᖅᑐᐃᑦ 

ᐊᕙᑎᑦᑎᓐᓂᒃ ᓄᓇᕐᔪᐊᖅᑎᓐᓂ 

ᓄᓇᖅᑲᑎᒌᓐᖏᑐᐃᓪᓗ ᖃᓄᐃᓕᐅᖅᓯᒪᒻᒪᖔᑕ 

ᓄᓇᕐᔪᐊᑎᓐᓂᒃ ᐊᒻᒪ ᐃᓱᒪᒋᒋᐊᕐᓗᒍ 

ᐊᔾᔨᐸᓗᓐᖏᓐᓂᒃ ᑕᐃᒫᒃ 

ᐊᖏᖃᑎᒌᒍᑎᐅᖃᖃᑦᑕᕐᓂᑰᑉᐸᑕ ᕿᒥᕐᕈᓗᒋᑦ 

ᐊᓯᖏᑎᒍᑦ ᐊᒻᒪ ᐃᓄᒋᐊᓐᓂᖏᑦᑕ 

ᐊᔾᔨᐸᓗᒋᑉᐸᖏᑦ ᓄᓇᕗᒻᒥᐅᓄᑦ 

ᐃᓄᒋᐊᖅᓯᒪᓂᖏᑦ ᐊᑑᑎᖃᕈᓐᓇᕐᓂᖓᓂᓪᓗ 

ᓱᓇᑕᖃᕇᖅᐸᑦ ᑕᖅᑳᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐅᖃᖅᑲᐅᒥᒻᒪᑦ ᑳᓐᑐᕌᒃᑦ ᑐᓂᔭᐅᓯᒪᒻᒪᑦ  



ᐅᓪᓗᑐᐃᓐᓇᖅ, ᕕᕝᕗᐊᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᓯᒪᑉᐸᑦ ᐱᔭᕇᖅᐸᑦ ᓱᓇᒥᓪᓕ 

ᕿᒥᕐᕈᑕᐅᓂᐊᖅᐸᑦ ᐸᕐᓇᐅᑎᒥᓪᓘᓐᓂᓪᓗᑭᐊᖅ 

ᐊᑐᓕᖁᔭᐅᓯᒪᔪᓂᓪᓘᓐᓃᑦ ᖃᓄᖅᑑᕈᑎᓂᓪᓘᓐᓃᑦ 

ᐃᓕᔅᓯᓐᓄᑦ ᑐᓂᔭᐅᓂᐊᖅᐱᓯ? ᑐᓴᕈᒪᓐᓇᐅᒐᓗᐊᖅ. 

ᓱᓇᓂᒃ ᐊᖓᔪᖅᑳᓄᓪᓗ ᓴᖅᑮᕕᐅᓯᒪᓚᖓᒻᒪᖔᑕ 

ᕿᑐᕐᖓᖏᑦ ᐃᓕᓐᓂᐊᑦᑎᐊᖃᑦᑕᕈᓐᓇᖁᓪᓗᒋᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᕐᓇᐅᑎᖃᕌᖓᑦᑕ 

ᐊᑑᑎᖃᑦᓯᐊᓲᖑᒻᒪᑦ ᑕᒪᒃᑯᐊ 

ᑕᑯᓇᒃᑲᓐᓂᕈᓐᓇᖁᓪᓗᒋᑦ ᐱᓗᐊᖅᑐᒥᒃ ᑕᐃᔭᖏᑦ 

ᐊᑎᓕᐅᕐᓂᑯᓪᓗ ᐊᒻᒪ ᑕᒪᐃᓐᓂᓕᒫᖅ 

ᐃᓕᓐᓂᐊᖅᑐᑦ ᖃᓄᖅ 

ᐱᔭᕇᕈᑎᖃᕈᓐᓇᑦᓯᐊᖁᓪᓗᒋᑦ. 

 

ᐊᖏᓂᖅᓴᒧᑦ ᖁᕝᕙᓯᓐᓂᖅᓴᒥᒃ ᐃᓕᓐᓂᐊᖅᑐᐃᑦ 

ᐊᑎᓕᐅᖅᓯᒪᒍᓐᓇᖁᓪᓗᒋᑦ 

ᐊᑕᐃᓐᓇᕈᓐᓇᖁᓪᓗᒋᓪᓗ ᐱᔭᕇᕈᓐᓇᕐᓗᑎᒃ. 

ᐅᑎᖃᑦᑕᖅᐳᖓ ᐅᕙᑦᑎᓐᓄᑦ ᓱᓇᓂ 

ᐃᓚᐅᓂᖅᓴᐅᔪᓐᓇᕐᓂᖏᑦ ᐃᓚᒌᑦᑐᑦ ᑕᐃᒫᒃ ᑕᕝᕙ 

ᐃᓱᒪᔅᓴᖅᓯᐅᕈᑎᖃᕆᐊᖃᖅᐳᒍᑦ 

ᐊᑑᑎᖃᕈᓐᓇᕐᓂᖏᑦ ᐱᔨᒃᓯᕈᑎᖏᑕ 

ᐃᓕᓐᓂᐊᖅᑐᓕᕆᓂᖅ ᖃᓄᖅ 

ᐊᒃᑐᐊᓂᖃᑦᑎᐊᕈᓐᓇᖁᓪᓗᒍ 

ᐃᓅᓯᓯᐊᕆᒍᓐᓇᓂᕐᒧᑦ ᑕᒪᐃᓐᓄᑦ ᐊᑐᓂ ᐊᒻᒪ 

ᒪᑐᐃᖓᔫᒐᓗᐊᖅ ᓲᕐᓗ ᖃᓄᑭᐊᖅ.  

ᐃᓕᓐᓂᐊᖅᑐᓕᕆᔨᒃᑯᑦ ᑖᒃᑯᐊ ᐃᑲᔪᖅᑐᐃᖕᒪᑕ 

ᐃᓕᓐᓂᐊᖅᑎᓂᒃ ᐱᕙᓪᓕᐊᓂᖏᓐᓂᓪᓗ 

ᐃᓕᓐᓂᐊᖅᑕᖓᓐᓂᒃ ᐃᓅᓯᖓᓐᓂᒃ ᐊᒻᒪ ᖃᓄᕐᓕ 

ᑕᒡᕙ ᐃᓚᐅᒃᑲᓐᓂᕈᓐᓇᖅᐱᑖ ᐃᒻᒥᒃᑯᑦ 

ᐊᑕᐅᓯᐅᓈᖅᓯᒪᑎᓪᓗᒋᑦ? ᑖᓐᓇ 

ᐱᑕᖃᐃᓐᓇᕈᓐᓇᖁᓪᓗᒋᑦ ᐃᓕᓐᓂᐊᖅᑏᑦ 

ᑲᑦᑐᖏᑦᑎᐊᕈᓐᓇᖁᓪᓗᒋᑦ ᐊᒻᒪ ᐅᕙᒍᑦ 

ᐊᑕᑦᑎᐊᕈᓐᓇᖁᓪᓗᒋᑦ ᐃᓕᓐᓂᐊᕐᕕᒻᒧᑦ.  

 

ᑕᐃᒫᖑᕙᓪᓚᐃᕚ ᐊᐱᖅᑯᑎᖓᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᐅᖃᕈᒪᕗᖓ ᐅᖃᐅᔾᔪᕐᓗᒍ ᐱᓕᕆᖃᑎᖃᕐᓂᐊᕈᕕᑦ  

ᑳᓐᑐᕌᒃᑦ ᐅᐸᖃᑦᑕᖅᑐᓕᕆᓂᕐᒧᑦ ᐊᑐᐊᒐᖅ ᑖᒃᑯᐊ 

ᒪᑐᐃᖓᑎᑦᑎᑦᑎᐊᕈᕕᑦ ᑭᓱᓂᒃ ᐱᕕᖃᕈᓐᓇᖁᓪᓗᒍ. 

ᑮᓇᐅᔭᑎᒍᑦ ᐃᑲᔪᕈᑎᓂᒃ ᐱᑕᖃᕈᓐᓇᖁᓪᓗᒍ 

ᐊᑐᓕᖁᔭᐅᔪᒍᑦ ᓱᕈᓯᕐᓄᑦ ᑮᓇᐅᔭᐃᑦ 

ᑐᕌᖓᒍᓐᓇᖅᑐᑦ ᖃᓄᑐᐃᓐᓇᖅ ᐊᑎᖓᓂᒃ 

ᐊᑎᖃᖁᒍᕕᐅᒃ. ᐊᑐᖅᑕᐅᓯᒪᓂᑰᖕᒥᖕᒪᑦ ᑕᐃᒫᒃ 

ᕿᒥᕐᕈᑕᐅᒋᐊᓕᒃ ᐊᒻᒪ ᐊᑐᐃᓐᓇᐅᕕᒋᔭᕆᐊᖃᖅᑕᓯ.  

 

ᒪᓐᓇᑦᑕᐅᖅ ᐃᖅᑲᓇᐃᔭᖅᑎᖃᕈᓐᓇᕐᓂᕐᒧᑦ 

ᑐᕌᖓᔪᖅ. ᐊᐱᕆᔪᒪᖅᑲᐅᔪᖓ ᐃᓕᓐᓂᐊᖅᑎ 

ᐊᑦᑕᑎᒍᓐᓇᐃᓐᓇᖁᓪᓗᒍ ᓄᖅᑲᕈᓐᓇᖁᓇᒍ. ᑖᓐᓇ 

ᑐᓴᖅᑎᑦᑎᔪᓐᓇᖅᐹ ᖃᓄᕐᓕ ᐱᕙᓪᓕᐊᓯᒪᖕᒪᖔᑦ 

ᐸᕐᓇᐅᑎᖏᑦᑎᒍᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᑐᐃᓐᓇᕐᓂᒃ 

ᑲᑎᒪᔨᕋᓛᓂᒃ ᐊᓚᒃᑲᐃᓯᒪᔪᕗᒍᑦ 

ᓯᕗᒧᐊᖃᑎᖃᕈᓐᓇᖁᓪᓗᒋᑦ ᑕᒪᒃᑯᐊ ᓄᓇᕗᑦ 

ᓯᓚᑦᑐᖅᓴᕐᕕᖓᓂᒃ ᐊᒻᒪᓗ ᒪᕐᕉᒃ ᐅᕙᒍᑦ 

ᐊᒡᒍᑐᖅᓯᒪᕕᒋᔭᖏᓐᓂᒃ 

ᐃᓕᓐᓂᐊᕐᓂᓕᕆᓂᕐᒨᖓᔪᓂᒃ ᐸᕐᓇᐅᑎᒋᔭᕗᑦ 

ᑖᒃᑯᐊ ᐃᓕᓴᐃᔨᓐᖑᕈᓐᓇᖁᓪᓗᑕ 

ᐃᓕᓴᐃᔨᓐᖑᕈᓐᓇᖁᓪᓗᒋᑦ ᐊᑕᐃᓐᓇᕈᓐᓇᖁᓪᓗᒋᑦ 

ᐊᑯᓂᐅᓂᖅᓴᒧᑦ ᓯᕕᑐᔪᓄᑦ ᐊᕐᕌᒍᓄᑦ.  

 

ᐊᒻᒪ, ᐸᕐᓇᐅᑎᓪᓚᕆᒃ ᐱᖓᓱᐃᓕᖅᑲᖓᒍᓐᓇᖅᑐᑦ 

ᑐᕌᒐᕆᔭᕗᑦ, ᕿᓚᒥᐅᓂᖅᓴᒧᑦ ᑕᑯᓐᓈᕐᓂᖅ ᐱᖃᑖ, 

ᐊᕐᕌᒍᐃᑦ ᓯᕕᑐᔪᓄᑦ ᑕᑯᓐᓈᕐᓂᖅ ᐊᒻᒪ ᐃᓄᐃᑦ 

ᐃᓄᒃᑐᑦ, ᐃᓄᒃᑎᑐᑦ ᐃᓕᓴᐃᔨᓐᖑᖅᑐᐃᑦ ᐊᒻᒪᓗ  



ᐅᓪᓗᑐᐃᓐᓇᖅ, ᕕᕝᕗᐊᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᐊ ᐊᑕᑏᓐᓇᕈᓐᓇᖁᓪᓗᒋᑦ ᐃᓕᓴᐃᔨᖁᑎᕗᑦ 

ᐊᑕᐃᓐᓇᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᐱᖅᑯᑎᒐ 

ᑭᖑᓪᓕᖅᐹᖅ, ᖃᓄᖅ ᓂᕆᐅᒋᕕᐅᒃ 

ᐱᔭᕇᕋᔭᕆᐊᖓ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐃᖅᑲᓇᐃᔭᖅᑎᖃᐃᓐᓇᕈᓐᓇᕐᓂᖅ ᐊᑕᑎᑕᕗᑦ 

ᖁᓕᓄᑦ ᐊᕐᕌᒍᓄᑦ ᐊᒻᒪ ᐸᕐᓇᐅᑎᓪᓚᕆᑦᑎᓐᓄᑦ 

ᐊᒻᒪ ᓇᓕᒧᒌᓚᖓᖕᒪᑎᒃ ᑖᒃᑯᐊ ᓂᕆᐅᒋᔭᕗᑦ 

ᐊᑯᓂᐅᓂᖅᓴᐅᒐᓛᓐᓂᐊᕆᐊᖓᓘᓐᓃᑦ. ᐊᑕᐅᓯᖅ 

ᐸᕐᓇᐅᑎᒋᔭᖅ ᐃᒻᒥᒃᑰᖓᓂᐊᕐᓂᖓᓂᒃ 

ᐃᖅᑲᓇᐃᔭᖅᑎᖃᐃᓐᓇᕈᓐᓇᕐᓂᖅ. ᑭᓯᐊᓂ ᑖᓐᓇ 

ᖃᖓᒃᑰᓂᐊᕐᒪᖔᑦ ᓂᕆᐅᒋᔪᓐᓇᕆᐊᒃᓴᑦᑕ ᑖᓐᓇ 

ᓯᐊᒻᒪᖅᑎᑕᐅᒍᓐᓇᕋᔭᕆᐊᖓ ᑭᓯᐊᓂ ᑕᒪᓐᓇ 

ᐱᓕᕆᐊᕆᓐᓇᕋᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ ᒥᓂᔅᑕ ᐊᒻᒪ ᐃᖅᑲᓇᐃᔭᖅᑎᖏᑦ.  

 

ᓯᕗᓪᓕᖅᐹᒥᒃ ᖁᔭᓐᓇᒦᕈᒪᔪᖓ ᓄᑖᓂᒃ 

ᐱᒋᐊᕈᑎᒋᓯᒪᔭᓯ ᐊᓚᒃᑲᖅᑕᓯ ᐃᑲᔫᑎᐅᖃᑦᑕᖅᑐᐃᑦ 

ᐃᓕᓐᓂᐊᖅᑎᓄᑦ. ᑖᓐᓇ ᓄᓇᕗᒻᒥ ᐃᓕᓐᓂᐊᖅᑏᑦ 

ᑮᓇᐅᔭᖅᑎᒍᑦ ᐃᑲᔫᓯᐊᖑᓂᕋᖅᑕᐅᔪᖅ. ᑕᒪᓐᓇ 

ᐱᒋᐊᕈᑎᒋᓯᒪᓕᕋᔅᓯᐅᒃ ᓄᑖᑦ ᑕᒪᒃᑯᐊ ᐸᑦᑕᒃᑐᖅᐸᕋ 

ᑕᒪᓐᓇ ᐱᒋᐊᕈᑕᐅᓚᐅᖅᑐᖅ ᐋᖅᑭᒋᐊᖅᑕᐅᓪᓗᓂ  

ᐊᑑᑎᖃᕐᓂᐊᕐᓂᖓ ᐃᓕᓐᓂᐊᖅᑎᓄᑦ.  

 

ᐊᐱᖅᑯᑎᒐ ᓯᕗᓪᓕᖅᐹᖅ, ᑕᒪᓐᓇ ᐃᓕᓐᓂᐊᖅᑏᑦ 

ᐃᑲᔫᑎᐅᓂᐊᖅᑐᖅ ᐋᖅᑭᒋᐊᖅᐸᓪᓕᐊᖕᒪᑦ ᐄᐳᕈᓪ 

1-ᒧᑦ ᒪᑐᐃᖅᑎᕐᓗᑎᒃ ᐅᖃᓪᓚᖕᓂᕆᖅᑲᐅᔭᐃᑦ 

ᐸᕐᓇᐅᑎᒋᔭᔅᓯᓐᓄᑦ ᐃᓛᒃ ᑭᒃᑯᓐᓄᑦ ᑕᒪᓐᓇ 

ᐋᖅᑭᒋᐊᖅᑕᐅᖁᔭᐅᓚᐅᖅᐸ? 

ᐃᓚᒌᑦᑐᓕᕆᔨᒃᑯᓐᓄᑦ ᐅᕝᕙᓘᓐᓃᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓚᒌᒃᑐᓕᕆᔨᒃᑯᑦ 

ᐃᓄᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᖁᕐᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒐ ᐱᖃᑖ, ᒥᓂᔅᑕ ᓵᖓᑎᓪᓗᒍ 

ᑲᑎᒪᔨᕋᓛᓄᑦ ᐊᑐᐃᓐᓇᐅᑎᓪᓗᒍ 

ᑐᒃᓯᕋᖅᑕᐅᓚᐅᖅᓯᒪᒐᑦᑕ ᑕᒪᒃᑯᐊ ᖃᓄᑎᒋ ᓄᑖᑦ 

ᐊᔾᔨᐅᓐᖏᑎᒋᖕᒪᖔᑕ. ᓯᕗᓂᐊᒍᑦ 

ᐃᑲᔪᕈᑎᐅᓯᒪᓚᐅᖅᑐᐃᑦ ᐃᓕᓐᓂᐊᖅᑎᓄᑦ ᑕᒪᓐᓇ 

ᑐᓴᕈᑎᐅᑉ ᒥᒃᓵᓄᑦ ᑐᓴᕈᒥᓇᐅᒐᓗᐊᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᐅᐊᑦᓯᐊᕈᐊᐃ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᐅᒐᓗᐊᖅ. 

ᐃᓛᓂᐅᓐᖏᑦᑐᖅ ᐊᓐᓇᒃᓯᒪᕙᓪᓚᐃᒐᑦᑎᒍᑦ 

ᕿᒥᕐᕈᐊᕈᓐᓇᓚᖓᔭᕋ ᐃᓗᓕᖏᑕ. ᓇᑯᕐᒦᒃ, 

ᐃᒃᓯᕙᐅᑖᖅ.  

 



ᐅᓪᓗᑐᐃᓐᓇᖅ, ᕕᕝᕗᐊᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5104 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋᓗ ᒥᓂᔅᑕ ᑭᐅᔾᔪᑎᖓᓄᑦ ᑖᓐᓇ 

ᐃᑲᔫᑎᖃᕋᔭᕐᒪᑦ ᑮᓇᐅᔭᐃᑦ ᐊᓂᒍᖅᑎᓐᓇᓱᓪᓗᒋᑦ.  

 

ᐅᒃᐱᕆᒐᒃᑯ ᒪᓕᒐᓕᐅᖅᑎᐅᖃᑎᒐ ᖁᓗᕋᖅᑕᓐᓂᒃ 

ᑳᓕᖅᐸᓪᓚᐃᓕᕋᒪ. ᒫᓐᓇᐅᔪᖅ 

ᐊᐱᖅᑯᑎᒃᓴᖃᒃᑲᓐᓂᕐᓂᐊᖅᑐᖓ ᑭᓯᐊᓂ 

ᐱᔭᕇᕐᓂᕐᒥᒃ ᐅᓂᒃᑳᕈᒪᓕᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᐱᖁᔨᕗᖔᕈᑎᑕᖃᕐᒪᑦ ᐱᔭᕇᕐᓂᕐᒧᑦ 

ᐅᓂᒃᑳᖁᔨᓕᖅᑐᓂ. ᑖᓐᓇᓗ ᐊᐃᕙᔾᔪᑎᔅᓴᐅᓇᓂ. 

ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  

ᐃᖅᓱᖅᑏ, ᑖᒃᑯᐊ ᐊᐱᖅᓱᖅᑕᐅᕕᒻᒦᑦᑐᑦ 

ᐊᓂᑎᑦᑐᓐᓇᕈᕕᒋᑦ. ᓇᖏᖅᓯᓂᐊᓕᖅᐳᖓ 

ᐅᓂᒃᑳᕐᓂᐊᕐᓗᖓ ᐱᔭᕇᕐᓂᕐᒧᑦ ᐅᖃᖅᑎᒧᑦ. 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᑦ. ᒥᔅᑕ ᕋᒻᐴᑦ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔨᖁᑎᑎᑦ ᐃᓱᒪᒃᓴᖅᓯᐅᕈᑎᖃᕋᑖᕐᖓᑕ 

ᒪᓕᒐᒃᓴᖅ 39-ᒥᒃ ᐊᒻᒪᓗ ᐱᔭᕇᕐᓂᕐᒧᑦ 

ᐅᓂᒃᑳᖁᔨᓕᖅᑐᑎᒃ. ᐅᖃᖅᑏ, ᐱᒋᐊᖅᑎᑦᑎᕗᖓ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖅ 

ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᒪᓕᒐᓕᐅᖅᑏᑦ ᐃᓚᖓᑦ: ᐊᖏᖅᐳᖓ.  

 

ᐅᖃᖅᑎ: ᐅᑕᖅᑭᕙᒡᓗᓯ. ᐄ, ᑕᐃᒪ 

ᓅᑦᑎᒋᐊᕈᑎᑕᖃᕐᒪᑦ. ᐊᐃᑉᐱᖅᑕᐅᕚ? ᐊᐃᑉᐲᔪᖅ 

ᒥᔅᑕ ᐋᖁᐊᖅ. ᓅᑦᑎᒋᐊᕈᑎ ᓈᒻᒪᖕᒪᑦ. 

ᓅᑦᑎᒋᐊᕈᑎᒧᑦ. ᓈᒻᒪᒃᓴᖅᑐᑦ. ᓈᒻᒪᒃᓴᓐᖏᑦᑐᑦ. 

ᓅᑦᑎᒋᐊᕈᑎ ᑲᔪᓯᕗᖅ.  

 

ᑲᔪᓯᓗᑕ ᓈᓴᐅᑎᓕᖕᒧᑦ 21. ᐱᖓᔪᐊᓐᓂᒃ 

ᐅᖃᓕᒫᖅᑕᐅᔪᑦ ᒪᓕᒐᒃᓴᐃᑦ. ᐱᑕᖃᓐᖏᒻᒪᑦ. 

ᓈᓴᐅᑎᓕᖕᒧᑦ 22. (ᑐᓵᔨᑎᒍᑦ) ᑲᑎᒪᔾᔪᑎᔅᓴᑦ. 

ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᑦᑎᔾᔪᑎᑐᐃᓐᓇᖅ ᑖᒃᑯᐊ ᑲᑎᒪᔨᓕᕆᔨᒃᑯᑦ 

ᑲᑎᒪᓂᐊᕐᒪᑕ 2:00-ᒥ ᐅᓐᓄᓴᒃᑯᑦ ᑐᒃᑐ 

ᑲᑎᒪᕕᖓᓂ.  

 

ᑲᑎᒪᔾᔪᑎᔅᓴᑦ ᒫᑦᓯ 2-ᒧᑦ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 39 

 ᒪᓕᒐᒃᓴᖅ 40 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᓄᖅᑲᓚᐅᖅᑳᖅᑎᓐᓇᑕᐃᓛᒃ 

ᖁᔭᓐᓇᒦᕈᒪᔭᒃᑲ ᑖᒃᑯᐊ ᐃᑲᔪᖅᑎᒋᖃᑦᑕᖅᑕᑯᓗᒃᐳᑦ 

ᑕᒫᓃᑦᑐᑦ ᐊᒻᒪᓗ ᑖᓐᓇ ᑕᓯᐅᖅᑎᖓᑦ ᑕᒫᓃᑦᑐᖅ, 

ᑖᓐᔭ ᕿᓇᓗᒐᖅ. ᐸᑦᑕᒃᑐᖅᑕᐅᖃᑦᑕᕐᓕᑦ.  

 

>>ᐸᑦᑕᑐᖅᑐᑦ 

 

ᓰᐸ ᓇᑦᑕᖅ. 

 

>>ᐸᑦᑕᑐᖅᑐᑦ 

 

ᐊᒻᒪ ᑖᓐᓇ ᑕᓯᐅᖅᑎᖓᑦ, ᒥᐊᓕ ᐅᕕᖓᔮᖅ.  

 

>>ᐸᑦᑕᑐᖅᑐᑦ 

 

ᐊᒻᒪ ᑕᐃᒪ ᑖᒃᑯᐊ ᐃᖃᓗᖕᓃᓐᖔᖅᑐᑦ ᐃᒻᒪᖄ 

ᐱᓇᓱᐊᕈᓯᕆᓂᐊᖅᑕᑦᑎᓐᓂᒃ ᑕᕝᕙᓃᓐᓂᐊᕐᒥᔪᐃᑦ 

ᐋᓕᒃᓯᔅ ᕕᓐᓯᓐᑦ ᐊᒻᒪ ᒪᐃ ᕕᓐᓯᓐᑦ.  

 

>>ᐸᑦᑕᑐᖅᑐᑦ 

 

ᐃᖅᓱᖅᑏ.  

 

ᑲᑎᒪᒃᑲᓐᓂᔾᔮᕋᓯᒋᔪᓐᓃᖅᑐᒃᓴᖅᑲᐅᕗᓯᐅᒐᓗᐊᖅ.  

 

>>ᐃᓪᓚᖅᑐᑦ 

 

ᑭᓯᐊᓂ ᖃᐅᔨᒪᓂᐊᖅᐳᓯ ᑲᑎᒪᒋᐊᓛᕐᒥᔪᒍᓂᓛᒃ 

ᓇᒡᒐᔾᔭᐅᖑᓕᖅᐸᑦ, ᒫᑦᓯ 2, 1:30-ᓐᖑᖅᐸᑦ 

ᐱᒋᐊᒃᑲᓐᓂᓛᕆᕗᒍᑦ.  

 

(ᑐᓵᔨᑎᒍᑦ) ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 11:51ᒧᐊᖅᑎᓪᓗᒍ



 

 

 


